
ዜናዜና

ቅልውላው ቀርኒ ኣፍሪቃ 
 ፍሽለት ህንጸት ሃገር

መረበት 200 ሚልዮን ህዝቢ፡ ቀርኒ ኣፍሪቃ፡ ብኣዝዩ ተሃዋሲ መድረኽ 
ይሓልፍ ኣሎ። ሃገራት ኣብ ድንጉር ጐደና ህንጸት ሃገር (Nation Buildi-
ing) እናዕነነያ፣ መንግስታት ወገነይ ንዝብልዎ “ግዜኻ’ዩ” እናበሉ ስልጣኖም 
ከውሕሱ፣ ደቂ ሓንቲ ሃገር ጐሳ ፈልዮም ሓድሕድ ይናጸዩ ኣለዉ። ነዚ 
ድሕረት’ዚ ዝመዝመዘ ህንጸት ሃገር ምዅላፍ ዝሸቶኡ ሓንካሪ ግዳማዊ 
ምትእትታው ድማ፡ ግርም መዐንደሪ ረኺቡ፡ ብሓኸለን ሓኽልን (carrot 
& stick) ዝርገት ሕብረተሰባት የሳሲ ኣሎ። እዚ ፋሕ-ጭንግራሕ’ዚ፡ ሃገራት 
ዞባና ብውሽጠን ረጊአን፡ ሓድሕድ ተሳንየን፡ ዘለወን ገዚፍ ዕቑር ጸጋታት ኮነ 
ጂኦግራፊያዊ ኣቀማምጣ ዝህበን ዕድላት ከይጥቀማሉ ሓኒቑወን ይርከብ። 

     ኣብ 1991 ኤርትራ ልኡላዊት ሃገር ምስ ኮነት፡ ብደረጃ ዞባ ናብ 
ሓባራዊ ዕብየት ዘቋምት ሰፊሕ ዕላማታት ሒዛ’ያ ነቒላ። መንግስታት ቀርኒ 
ኣፍሪቃ፡ ካብቲ ጠንቂ ድሕረትን ቀጻሊ ግጭትን ዝኸውን ዘሎ ጸቢብ 
ወገናዊ ፖለቲካ ወጺኦም፣ ክድምናን ቁጠባዊ ጽግዕተኛነትን ወጊድ ኢሎም፣ 
ብመንፈስ ርእሰ-ምርኰሳ ሰፊሕ ባይታ ምትሕብባር ክፈጥሩ ብዓቕማ 
ጐስጒሳን ብሃናጺ ጽምዶ ጽዒራን። ብዙሓዊ ኣቋውማ ሕብረተሰባት 
ኣብ ግምት ብምእታው፡ ኣብ ሶማል፡ ኢትዮጵያ ይኹን ሱዳን ንህንጸት 
ሃገር ዘዋጽእ እንኮ መገዲ ኣመልኪታ እውን ርእይቶኣ ብግልጺ ክትነግር 
ጸኒሓን ኣላን። ክቡር ፕረዚደንት ኢሳይያስ ኣፈወርቂ፡ ብድሑር መስፍናዊ 
ኣቋውማ (እንዳ፡ ቀቢላ፡ ብሄር፡ ሃይማኖት ወዘተ.) ዘመናዊ ሃገር ምህናጽ 
ከምዘይክኣል ደጋጊሙ እናገለጸ፡ ሃገራት ዞባና ናይ ዜጋታት ክኾና ዕድመኡ 
ምሉእ ዝተዛረበሉን ኣብ ዝሓለፈ ቃለ-መጠይቕ ጸቒጡ ዘስመረሉን ጉዳይ 
እዩ።  
    ኤርትራ ክውንነት ዞባና ንምቕያር ዘንቀለቶ ሃናጺ ሓሳብ፡ ኣብ 
ዓይኒ’ቶም ‘ካብ ዝርገት ንረብሕ ኢና’ ዝብሉ ሓይልታት ስለዘእተዋ ዋጋ 
ከፊላትሉ እያ። ‘ክትቅጻዕ ኣለዋ!’ ተባሂሉ፡ ኣብ ልዕሊ ህዝቢ ኤርትራ ዝዘነበ 
ተጻብኦ እልቢ ኣይነበሮን። ኣብ ዞባና ዘሎ ጸቢብነትን ሃገራዊ ዝርገትን ናብ 
ኤርትራ ንምልሓም’ውን፡ ብመገዲ ዞባውያን ሸቀልቲን ዕሱባት ግዳያትን 
ብዙሕ ተደኺሙ። የግዳስ ህዝቢ ኤርትራ ብዓል ነዊሕ ተመኩሮን 
በሪኽ ፖለቲካዊ ንቕሓትን እዩ። በቲ ዝገጠሞ እልፊ ተጻብኦን ሽርሒን 
ኣይተዳህለን። ብሓኸለን ሓኽልን ሕርያኡ ኣብ ዋጋ ዕዳጋ ኣየእተወን። 
ዝኾነ ህዝቢ ክሰግሮ ዘይክእል ፈተነ ሰጊሩ፣ ውሽጣዊ ሰላሙን ስኒቱን 
ኣዕሪጉ፣ ብዓቕሙ ንዞባዊ ሰላም እናሰርሐ፣ ኢዱ ከይሃበ ብዓወት ወጺኡ። 
ኣብዚ ዞባ ግጭትን ቅልውላውን ድማ፡ በይኑ ደሴት ሰላምን ርግኣትን፡ 
ትእምርቲ ሓድነትን ስኒትን፡ ወናኒ ዘይድፈር ብሉጽ ሃገራዊ ሰራዊት 
ብምዃን፡ ቀሲኑ ናብቲ ዝዓበየ ዕላማኡ ህንጸት ስልጡን ሃገር ዘቕንዓሉ 
ባይታ ፈጢሩ ይርከብ።  

    ዞባና ዝተዓዘቦ ፍሽለት ህንጸት ሃገር፣ ብኣንጻሩ ስጡም ሃገራውነትን 
ናጻን ተባዕን ሕርያን ህዝቢ ኤርትራ፣ ኣእምሮ ንዘለዎ ግርም መለበሚ 
እዩ። ሕጂ እውን ኣብ ዞባና ዘሎ ቅልውላዋት መፍትሒኡ ሓደን ንጹርን 
እዩ። እቲ ፍታሕ፡ ውሽጣዊ ግጭትን ቅልውላውን ዘዕርፍ፣ ንኹሎም 
ዜጋታት ብማዕረ ዝሓቊፍ፣ ዜግነት መሰረት ዝገበረ ቅኑዕ ፍኖተ-ህንጸትሃገር 
ምኽታል፣ ዝተወርሰ ጸገማት ይኹን ብጽበት ኣእምሮ ዝተፈጸመ ጌጋን 
በደልን ብሓላፍነታዊ መገዲ ዝእርም ዘቤታዊ ፍታሕ ምርካብ እዩ። ነዚ 
ንምግባር ድማ፡ ንጉልቡብን ዘይጉልቡብን ግዳማዊ ምትእትታው ፈቓቕ 
ምኽላእ ወሳኒ እዩ። ሰላም ንህዝብታት ቀርኒ ኣፍሪቃ!  

                               ቦርድ ክፍሊ ጋዜጣቦርድ ክፍሊ ጋዜጣ

ምፍታሕ ግድልምፍታሕ ግድል “ሂሮ “ሂሮ 
ኦኖዳ”ኦኖዳ”

ውድድር ፍርቂ ማራቶን  . . .ውድድር ፍርቂ ማራቶን  . . .ዘይውዕላዊ ተሓታትነትዘይውዕላዊ ተሓታትነት

ጨንፈር ህግደፍ ኣብ ጀርመን 2ይ ጉባኤኡ ኣቃኒዑ
ጨንፈር ህዝባዊ ግንባር ንደሞክራስን 

ፍትሕን ኣብ ጀርመን፡ ብ25 ጥሪ ኣብ 
ከተማ ፍራንክፈርት 2ይ ጉባኤኡ ኣቃኒዑ።
ኣብ‘ዚ ወከልቲ 20 ጉጅለታት 

ዝተረኽቡሉ ጉባኤ፡ ኣቦ-መንበር ናይ‘ቲ 
ጨንፈር ኣቶ ዮውሃንስ መብራህቱ፡ ኣብ 
ዝሓለፈ 30 ዓመታት ብዞባ ደረጃ ዝካየድ 
ዝነበረ ጉባኤ ጉጅለታት፡ ካብ ቅድሚ ክልተ 
ዓመት ጀሚሩ - ብጀርመን ደረጃ ክካየድ 
ከምእተወሰነ ብምጥቃስ፡ ወከልቲ ንህልዊ 
መድረኽ ብውድዓውነት ብምንባብ ዕቱብ 
ገምጋም ከካይዱ ተላብዩ። 
ፈጻሚ ጉዳያት ኤምባሲ ኤርትራ ኣብ 

ጀርመን ኣቶ ዮውሃንስ ወልዱ ብወገኑ፡ 
እቲ ጉባኤ ነቲ ኣብ ኣስመራ ብዓወት 
ዝተቓንዐ ኣህጉራዊ ዋዕላ መጽናዕትታት 
ኤርትራ ስዒቡ ምክያዱ ፍሉይነት 

ከምዘለዎ ብምጥቃስ፡ ኣብ 2025 ኣብ 
ምውዳብ ዜጋታት ብፍላይ ከኣ መንእሰይ 
ወለዶ ብዝሓየለ ክስራሕ ኣዘኻኺሩ።
ሓላፊ ህዝባውን ኮማውን ጉዳያት ኣቶ 

ካሕሳይ ተወልደ ድማ፡ ብሃገራውነት፡ 
ሓድነትን ብቕዓትን ዝልለ ረቂቕ ሓይሊ 
ህግደፍ፡ ኣብ‘ዚ መድረኽ‘ዚ ብዝበለጸ 
ክዅላዕ ምእንቲ፡ ኣባላት ብሓፈሻ፡ 
ኣካየድቲ ኣካላት ድማ ብፍላይ ውፉይ 
ስራሕ ይጽበዮም ከምዘሎ ኣዘኻኺሩ።
ጉባኤኛታት፡ ኣካያዲት ሽማግለ ኣብ 

ዘቕረበቶ ጸብጻብ ፖለቲካውን ውድባውን 
ንጥፈታት ጉጅለታት ድሕሪ ዘካየድዎ 
ዘተ፡ ንክልተ ዓመት እተገልግል ሓዳስ 
ኣካያዲት ኣካል ብምምራጽ፡ ዝውጠን 
መደባት ንምዕዋት ዘለዎም ድልውነት 
ኣረጋጊጾም። 

ኣብ‘ቲ ኣጋጣሚ፡ ወከልቲ ሽማግለታት 
ሃገራዊ ማሕበር ደቀኣንስትዮ ኤርትራ 
ከምኡ‘ውን ማሕበረ-ኮም ናይ ምሕዝነት 
ቃል ኣስሚዖም። 
ብኻልእ ወገን፡ ውዳበታት ህግደፍ 

ኣብ ሪያድን ደማምን - ስዑዲ-ዓረብ 
ማለት ጉጅለታት፡ መንእሰያት ህግደፍ፡ 
ማሕበረኮምን ሃማደኤን፡ ብ20 ጥሪ ኣብ 
ሪያድ ዓመታዊ ገምጋም ንጥፈታቶም 
ኣካዪዶም።
እዚ ከም‘ዚ ኢሉ እንከሎ፡ ቤት-

ጽሕፈት ዋና ቈንስል ኤርትራ ኣብ 
ሚላኖ ኣቶ ተኽለሰንበት ኢማም፡ ብማንዛ 
ንኣካየድቲ ውዳበታት ብዛዕባ ኣሰራርሓን 
መምርሒታትን ቈንስላዊ ኣገልግሎት 
መብርሂ ከምዝሃበ፡ ካብ‘ቲ ቦታ ዝበጽሓና 
ሓበሬታ ኣፍሊጡ።

ዝኽሪ ስርሒት ፈንቅል፡ ካብ 7 ክሳብ 9 ለካቲት ክጽምበል እዩ
መበል 35 ዓመት ዝኽሪ ስርሒት 

ፈንቅል፡ “ፈንቅል - ቅኑዕ ሕርያ” ብዝብል 
ቴማ ካብ 7 ክሳብ 9 ለካቲት ብድምቀት 
ንምጽምባል፡ ብምውህሃድ ህዝቢ፡ 
ምምሕዳር ዞባ፡ ክፍሊ ባህሊን ስፖርትን፡ 
ኮሜተታት ፈንቅልን ካልኦት መሻርኽትን 
ክካየድ ዝጸንሐ ምድላዋት ተጻፊፉ። 
ኣደ-መንበር ሽማግለ በዓላት ዞባ ሰሜናዊ 

ቀይሕ ባሕሪ ወ/ሮ ዘይነብ ዑመር ኣብ 
ዝሃበቶ ሓበሬታ፡ ስፖርታዊ ንጥፈታት፡ 
ፍልጠት-ጠቀስ ውድድራት ንሽልማት 
ፈንቅል፡ ሰሚናራት፡ ምርኢት ስእልን 
ቅርጻን፡ ኮማዊ ዳሳትን ካልእን ዘጠቓልል 
መደባት ተሰሪዑ ከምዘሎ ኣረዲኣ።
ኣዳራሽ ምርኢት ሚኒስትሪታትን 

ሓይልታት ምክልኻልን፣ ብተመሃሮ 
ካልኣይ ደረጃ ዝቐርብ ምርኢት ምህዞን 
ሰንዓን፣ ቁሸት ህጻናት፣ ባህላዊ ምርኢት 
ኣብ ጐደናታት፣ ከምኡ’ውን ኣብ ታሪኽ 

መጐዓዝያ ባሕሪ ህዝባዊ 
ግንባር ሓርነት ኤርትራን ኣብ 
ኣፈታትሓ ግርጭታትን ዘተኰረ 
ሰሚናራት፡ ኣካል ናይ’ቲ 
መደባት ከምዝዀነ ብተወሳኺ 
ኣፍሊጣ።
ነጋድያን ፈንቅል ንጸጋታት 

ባሕሪ ብዝግባእ ምእንቲ 
ከስተማቕሩ፡ ብርትዓዊ ዋጋ ናብ 
ሓምላይ ደሴት ዝግበር መደባት 
ጒዕዞ ብጀላቡ ካብ 29 ጥሪ 
ተጀሚሩ ከምዘሎ፣ ኣብ ሓምላይ 
ደሴት ድማ ግዝያውያን ወሃብቲ 
ኣገልግሎት ትካላት ተደኲነን ከምዘለዋ 
ብምጥቃስ፡ ነበርቲ ከተማ ባጽዕ’ውን 
በብከባቢኦም ኮማዊ ዳሳት ብምትካል 
ከምዝጽምብልዎ ኣብሪሃ።
ብዘይካ’ዚ፡ ዓመት መጸ ብምኽንያት 

ጽምብል ፈንቅል ኣብ ዝውደብን 

ብኣህጉራዊ ፈደረሽን ኣትለቲክስ ኣፍልጦ 
ኣብ ዘለዎን ውድድር ጒያ ፍርቂ 
ማራቶን ምብራቕ ኣፍሪቃ፡ ኣትሌታት 
ኤርትራ፡ ኬንያ፡ ኡጋንዳን ደቡብ ሱዳንን 
ከምዝሳተፉ፣ ጐኒ-ጐኑ ድማ ኵሉ ዝሳተፎ 
ውድድር ሓባራዊ ጒያ ክካየድ ምዃኑ 
ሓቢራ።

ለይ-ኣውት
ፍርቱና ኤፍሬም        ትንሱእ ፍስሃየ 

 ሓበን ገብረኣምላኽ        ሰሎሜ ኣፈወርቂ

ሳምራዊት ሃብተ

ሎሚ ኣብ ERI-TV
ሰዓት   መደብ

09፡00 ሃገራዊ መዝሙር
09፡05 ኤሮቢክስ
09፡40 ሃሎ ቈልዑ
10፡15 ፓኖራማ
11፡00 ለሰ ስፖርት
12፡30 ዜና (ትግርኛ)
12፡55 ጩራ ጥዕና  
13፡30 ዜና (ዓረብ)
13፡50 መልሲ ኣብ መስመር
14፡30 ናትራን
17፡00 መኣዝን ልምዓት 
17፡30 ሳይዳ
18፡30 ደረት ቃና
20፡00 ዜና (ትግረ) 
20፡13 ፊልም ረብዓት
21፡00 ዜና (ትግርኛ) 
21፡25 ተክ-ኢንሳይት
22፡00 ዜና (ዓረብ) 
22፡10 ጽባቐ
22፡30 ዜና (እንግሊዝ) 

ደቡብ ደንካልያ - ዝርግሐን ተጠቃምነትን ማሕበራዊ ኣገልግሎት ወሲኹ
ኣብ ን/ዞባ ደቡብ ደንካልያ፡ ዝርግሐን 

ተጠቃምነትን ማሕበራዊ ኣገልግሎት 
ዝምስገን ዕብየት የርኢ ከምዘሎ፡ ኣካያዲ 
ስራሕ ምምሕዳር ናይ’ቲ ን/ዞባ ኣቶ 
ኢብራሂም ኑር ሓቢሩ።
ብደረጃ ንኡስ ዞባ፡ 10 መዋእለ-ህጻናት፡ ካብ 

ዓዲ-ቐይሕ - ተራ ህዝቢ ኣብ ልምዓታዊ መደባት ተመጒሱ
ኣብ ንኡስ ዞባ ዓዲ-ቐይሕ፡ ህዝቢ ጉልበቱን 

ገንዘቡን ኣወሃሂዱ ዘሰላስሎ መደባት ኣብ’ዚ 
ዓመት’ዚ ብዝተወደበ መልክዕ ክስራሓሉ 
ምዃኑ፡ ብ28 ጥሪ ኣብ ዝተኻየደ፡ ወከልቲ 
21 ምምሕዳራት ከባቢ ዝተሳተፍዎ ርክብ 
ተገሊጹ።
ኣብ 2024፡ ኣብ ምዕቃብ ማይን ሓመድን፡ 

ምጽጋን ናይ ሓመድ ጽርግያታት፡ ምጽጋን 
ራህያታትን መእለዪ ውሕጅን፡ ምሽላም 
ብሉጻት ተመሃሮ፡ ምሕጋዝ ስድራ ስዉኣት፡ 
ምስራሕ መጸበዪ ነፍሰ-ጾራትን ተወሰኽቲ 
ክፍልታትን፡ ከምኡ’ውን ምትብባዕ 
መምህራንን ካልኦት ሰራሕተኛታትን 
ዘተኰረ ውጽኢታዊ ስራሕ ከምእተዓመ 
ዝሓበረ ኣካያዲ ስራሕ’ቲ ን/ዞባ ኣቶ ኪሮስ 
ገብረማርያም፡ ኣብ’ዚ ሒዝናዮ ዘለና ዓመት 
ብዝሓየለ ክቕጽል ተላብዩ።
ተሳተፍቲ ብወገኖም፡ ኣብ ግዜ ነቕልን 

ማሕረስን ትራክተራት ኣብ እዋኑ ክመጽኣ፣ 
ከምኡ’ውን መሰጋገሪ ቀላይ ባንዳ ክስራሕ 

ሓቲቶም።
ኣመሓዳሪ ን/ዞባ ዓዲቐይሕ ኣቶ ሃብታይ 

ተስፋዝጊ ኣብ ዝሃቦ መዛዘሚ ቃል፡ ንተራን 
ኣበርክቶን ህዝቢ ኣብ ዝተዓመ መደባት 

ብምምጓስ፡ ኣብ’ዚ ሓድሽ ዓመት፡ ቀረብ ጽሩይ 
ዝስተ ማይ ንምርግጋጽ ዝተበጋገሰ ፕሮጀክት 
ምውዳእ፣ ምስራሕን ምጽጋንን ዲጋታት 

እምባዃዃትን ምርጋጽን፣ ከምኡ’ውን ቀጽሪ 
ኣብ ዘይብለን ኣብያተ-ትምህርቲ ምስራሕ፡ 
ካብ ቀንዲ መደባት ምዃኑ ኣብሪሁ።

ንኡስ ዞባ ዓዲ-ቐይሕ፡ 21 ምምሕዳራት 
ከባቢን 109 ዓድታት ዝጥርንፍ ኰይኑ፡ ልዕሊ 
60 ሽሕ ህዝቢ ይነብሮ።

ዜና

መባእታ ክሳብ ካልኣይ ደረጃ 15 ኣብያተ-
ትምህርቲ፡ ከምኡ’ውን 33 ንቚጣታት 
ትምህርቲ ንዓበይቲ ከምዘለዋ ብምሕባር፡ 
ኣብ’ዚ ዓመተ-ትምህርቲ 26 ሚእታዊት 
ደቂኣንስትዮ ዝርከብኦም 2,800 ተመሃሮ 
ኣብ መኣዲ ትምህርቲ ከምዝርከቡ ኣብሪሁ።

ጨንፈር ሃማመተኤ ዞባ ደቡብ፡ ዞባዊ ውድድር ምህዞን ሰንዓን ኣካዪዱ

ጨንፈር ሃማመተኤ ዞባ ደቡብ፡ 
“ምብርባር ፈጠራዊ ስራሕ መንእሰያት፡ 
ንዘላቒ ምዕባለ” ብዝብል ቴማ ዝወደቦ 

ንኣገልግሎት ጥዕና ብዝምልከት፡ 6 
መደበራት ጥዕናን 2 ንቚጣታት ጥዕናን 
ክህልዋ ከለዋ፡ ካብ 10 ምምሕዳራት 
ከባቢ ኣብ’ተን 8 ትካላት ጥዕና ተዋዲደን 
ንህዝቢ ስሩዕ ኣገልግሎት ይህባ ከምዘለዋ፣ 
ከምኡ’ውን ኣብ ኩለን ከባቢታት ንህዝብን 

ጥሪትን ኣገልግሎት ዝህባ ምንጪታት ማይ 
ኣብ ምውሓስ ጥዕና ኣስተዋጽኦ ይገብራ 
ከምዘለዋ ገሊጹ።
ኣቶ ኢብራሂም ኣብ መወዳእታ፡ ህዝቢ 

ብፍላይ ኣብ ተጠቃምነት’ተን ትካላትን  
ምክንኻነንን ንጡፍ ተሳትፎ ይገብር ከምዘሎ 

ብምሕባር፡ ተሳታፍነት ደቂኣንስትዮ ኣብ 
መኣዲ ትምህርቲ ንምዕባይ ዝካየድ ጻዕሪ 
ቀጻሊ ክኸውን ኣዘኻኺሩ።
49 ሚእታዊት ካብ ጠቕላላ ስፍሓት 

ደቡባዊ ቀይሕ ባሕሪ ዝሽፍን ንኡስ ዞባ 
ደቡብ ደንካልያ፡ ኣብ 10 ምምሕዳራት 
ከባቢን 49 ዓድታትን ዝጥርነፍ ኣስታት 30 
ሽሕ ህዝቢ ይነብሮ።

ዞባዊ ውድድር ምህዞን ሰንዓን፡ ካብ 
26 ክሳብ 28 ጥሪ ኣብ መንደፈራ 
ተኻዪዱ።

ኣብ’ዚ ብመንገዲ ፈጠራዊ ክእለት 
መንእሰያት ጸገማት ሕብረትሰብ 
ንምቅላልን ኣብ ምዕባለ ሃገር ኣበርክቶ 

ንምግባርን ዝዓለመ ውድድር፡ 
ክልተ ደቂኣንስትዮ ዝርከብኦም 42 
መንእሰያትን ተመሃሮን ዘፍረይዎ 63 
ስርሓት ከምዝቐረበ፡ ሓላፊ ናይ’ቲ 
ጨንፈር ኣቶ ግርማይ ገብሩ ገሊጹ። 
ኣብ ዝሓለፈ ዓመት ኣብ ዝተኻየደ 

ተመሳሳሊ ውድድር ዝተዓወታ 
ምህዞታት - ብኢድ እትሰርሕ 
መጨንጉዒ ማይን ጫጫፊት ዕፉንን፡ 
ኣድላዪ ምትብባዕ እናተገብረለን ኣብ 
ኣገልግሎት ሕብረተሰብ ንኽውዕላ፡ ምስ 
ሚኒስትሪ ሕርሻ ብምውህሃድ ይስራሕ 
ከም ዘሎ ድማ ብተወሳኺ ኣረዲኡ።
ኣመሓዳሪ ዞባ ደቡብ ኣቶ ሃብተኣብ 

ተስፋጼን ንዝቐረበ ምህዛዊ ሰንዓታት 
ድሕሪ ምዕዛብ፡ ሃማመተኤ ጎኒ-ጎኒ’ቲ 
ዝሰርዖ ውድድር፡ ንመሃዝትን ሰናዕትን 

ፍልጠቶም ዘዕቢ መወከሲታት ኣብ 
ምቕራብ ክሰርሕ ተላብዩ።
ተሳተፍቲ ብወገኖም፡ እቲ ዝተወደበ 

ውድድር ኣብ ንሓድሕዶም ተመኩሮ 
ክለዋወጡን ካብ ተዓዘብቲ ርእይቶ 
ክቕበሉን ከምዘብቅዖም ብምግላጽ፡ 
ሃማመተኤ ንዝወሰዶ ተበግሶ 
ኣመስጊኖም።
ኣብ መወዳእታ፡ ካብ ቀዳማይ ክሳብ 

ራብዓይ ንዝወጻ ፍርያት ኣፍልጦን 
ገንዘባዊ ሽልማትን፣ ጽቡቕ ስራሕ 
ንዘቕረቡ ድማ መተባብዒ ገንዘብ 
ተዓዲሉ።
ዞባዊ ውድድር ምህዞን ሰንዓን 

ሃማመተኤ ዞባ ደቡብ ኣብ 2023 
ዝተበገሰ ኰይኑ፡ ሎሚ ዓመት ንሳልሳይ 
ግዜ’ዩ ተኻዪዱ።

ናቕፋ - ኣብ ኣግራዕ-ለዓል፡ ንቚጣ ጥዕና ተኸፊታ
ኣብ ንኡስ ዞባ ናቕፋ - ምምሕዳር ከባቢ 

ኣግራዕ-ለዓል፡ መሰረታዊ ጠለባት ነበርቲ 
ክተማልእ ዝተዋደደት ንቚጣ ጥዕና፡ 
ኣገልግሎት ክትህብ ጀሚራ።
ኣብ’ቲ ኣመሓዳሪ ንኡስ ዞባ ናቕፋን 

ዓበይቲ ዓድን ዝተረኽቡሉ ስነ-ስርዓት፡ 
ሓላፊ ኣገልግሎት ጥዕና ኣብ ምምሕዳራት 
ከባቢ ኣግራዕ ተሓትን ለዓልን - ነርስ ያሲን 
ዓሊ፡ እታ ንቚጣ ዘድሊ መሳለጥያታትን 
ሞያውያንን ተማሊኡላ ከምዘሎ ሓቢሩ።
ሓላፊ ምምሕዳርን ፋይናንስ ሆስፒታል 

ናቕፋ - ነርስ ዮናታን ወልዱ ብወገኑ፡ 
እታ ንቚጣ ጥዕና፡ ነበርቲ ብሓፈሻ 

ሕሙማት ድማ ብፍላይ ኣብ ቀረባኦም 
ኣገልግሎት ጥዕና ንክረኽቡ ኣስተዋጽኦ 
ከምዘለዋ ገሊጹ።
ንቚጣ ጥዕና ኣግራዕ-ለዓል፡ ኣገልግሎት 

ተመላለስቲ ሕሙማት፡ ክታበት ቈልዑ፡ 
ክትትል ቅድሚን ድሕሪን ሕርሲ፡ 
ከምኡ’ውን ኣስተምህሮን ካልእን ትህብ። 
ነበርቲ ብግደኦም፡ ንምምዕባላ ኣብ 

ዝሰላሰል ዕማም እጃሞም ከምዘበርክቱ 
ኣረጋጊጾም።
ምምሕዳር ከባቢ ኣግራዕ-ለዓል፡ ካብ 

ከተማ ናቕፋ ንሸነኽ ሰሜን 38 ኪሎ-
ሜተር ርሒቑ ይርከብ።

ገልዓሎ - ጐስጓስ ምርጫ ኣመሓደርቲ ይካየድ
ኣብ 12 ምምሕዳራት ከባቢ ንኡስ 
ዞባ ገልዓሎ፡ ካብ 13 ጥሪ ጀሚሩ 
ጐስጓሳት ምርጫ ኣመሓደርቲ ከባቢ፡ 
ኣካየድቲ ስራሕን ኣነባበርቲ ዓድን 
ይካየድ ከምዘሎ፡ ወኪል ኤሪና ሓቢሩ።
ኣመሓዳሪ ናይ’ቲ ንኡስ ዞባ ኣቶ 
ማሕሙድ ኢብራሂም ምስ ህዝቢ 
ኣብ ዝገበሮ ርክብ፡ ኣድመጽቲ 
መምርሒታትን ቅጥዕታትን ናይ’ቲ 

ምርጫ ብግቡእ ፈሊጦምን ተረዲኦምን 
ኣመሓደርቶም ክመርጹ ጸዊዑ።
ብወገን ምምሕዳር ንኡስ ዞባ፡ ነቲ 
ምርጫ ንምክያድ ኣድላዪ ምድላዋት 
ተጻፊፉ ምህላዉ ዝሓበረ ኣቶ 
ማሕሙድ፡ ጐኒ-ጐኒ’ቲ ዝካየድ ምርጫ 
ኣመሓደርቲ ከባቢ፡ ምርጫ ኣከብቲ 
ግብሪ መሬትን ጥሪትን ክካየድ ምዃኑ 
ኣነጺሩ።

ሰብ ከምቶም በብግዚኡ ዝጸነቱ 
ህይወታውያን ዘይጸነተሉ ምኽንያት፡ 
ግድል ወይ ጸገም ናይ ምፍታሕ 
ብቕዓት ስለዘለዎ እዩ። ምፍታሕ 
ግድል፡ ሓደ ካብቲ መሰረታዊ 
ብልሓዊ መስርሕ ሓንጐል እዩ። 
እዚ ብልሓዊ መስርሕ፡ ጸገም ምስ 
ተረኽበ መፍትሒ ንምድላይ፣ ወይ 
ዕላማ ምስ ተቐመጠ ዝውቃዓሉ 
መንገዲ ንምንዳይ እዩ ዝካየድ። 
ሰብ፡ ኣብ መዓልቲ ካብ ዝውስኖ 
ወሳነታት እቲ ዝበዝሐ፡ ጸገማቱ 
መፍትሒ ንምርካብ ዝዓለመ 
እዩ። ስለዚ ግድል ወይ ጸገም 
ናይ ምፍታሕ ክእለት፡ ኣብ ኩሉ 
መዳያት ህይወት ኣገዳሲ ይገብሮ። 
ግድል ናይ ምፍታሕ ክእለት ደቂ 
ሰብ ንምርዳእ፡ ካብ 384-322 
ቅ.ል.ክ፡ ናይ ኣርስቶትል መዋእል 
ኣትሒዙ፡ መጽናዕትን ዘተን ክካየድ 
ዝጸንሑ ኣሎ። ‘ግድል ምፍታሕ’ 
ዝብል ሓረግ ኣብ ዝተፈላለየ 
ዓውዲ፡ ዝተፈላለየ ትርጉም ክህልዎ 
ይኽእል እዩ። ኣብ ዓውዲ ስነ-ልቦና፡ 
ኣእምሮኣዊ መስርሕ ክኸውን ከሎ፣ 
ኣብ ዓውዲ ኮምፕዩተር ሳይንስ ከኣ 
ኮምፕዩተራዊ መስርሕ እዩ። 

‘ግድል’ ዝብል ቃል ምስ ኣንበብና፡ 
ተመሃሮ ምስ እንኸውን፡ ናይ ቍጽሪ 
ግድል’ዩ ናብ ኣእምሮና ዝምጽእ። 
ብዕድመ ብስል ዝበልና፡ ኣብ ስራሕ 
ዓለም ዘለናን ሓዳር ዝፈተንናን ምስ 
እንኸውን ግን ብዛዕባ ውልቃውን 
ማሕበራውን ግድላት ህይወት ኢና 
ክንሓስብ እንጅመር። 

‘ግድል’ እንታይ እዩ? ግድል፡ 
ብመንጽር ዘለና ኣረኣእያ፡ ዝተፈላለየ 
ትርጉም ክወሃቦ ይኽእል። ዝበዝሐ 
ግዜ፡ “ግድል፡ ናብ ዕላማና ክንበጽሕ 
ዘጸግመና ወይ ዝዕንቅፈና ጕዳይ 
ወይ ኵነታት እዩ፡” ብምባል 

ንትርጉሞ። እዚ ግን ቅልል ዝበለ 
ትርጉም ግድል እዩ። ምኽንያቱ፡ 
ግድል ካብ ዕላማና ምምንጓው 
ጥራይ ኣይኮነን ዘጠቓልል። ካልእ 
መግለጺ ‘ግድል’ ኣብ 1981 
ብከፕነርን ትረጆውን ዝተዋህበ 
እዩ። “ግድል ካብቲ ዝተጸበናዮ 
ወጽኢት ዝተፈልየ ውጽኢት 
ምርካብ እዩ፡” (deviation from 
standard) ዝብል ትርጉም ክህብዎ 
ኸኣ ፈተኑ። ኣብ 1976 ከኣ 
ብማክስርሞንን ታይሎርን፡ “ግድል 
ኣብ መንጎ ሓሳብን ክውንነትን ዘሎ 
ጋግ እዩ፡” ዝብል መግለጺ ተዋህበ። 
ንሕና’ውን ‘ግድል’ ንዝብል ቃል 
ናትና መግለጺ ይህልወና እዩ። 
ኩልና ክንሰማማዓሉ እንኽእል 
ነጥቢ ግን ዝበዝሐ ግድላት፡ ናይ 
ዘይርጉጽነ ስምዒት ከም ዝስምዕና 
ዝገብርን በብደረጅኡ ንምፍትሑ 
ዝብድህን እዩ። 

ምፍታሕ ግድል፡ ኣብ ዓይነት’ቲ 
ግድል እዩ ዝምርኰስ። እዚ ስለዝኾነ 
ኸኣ፡ ክልተ ዓይነት ኣገባብ ኣፈታትሓ 
ግድል ንጥቀም። ቀዳማይ፡ ግቡእ 
ቅርጺ ዘለዎን ዝተገልጸን ግድል 
ንፍታሕ ዝኽየድ መስርሕ እዩ። 
እቲ ካልኣይ ከኣ ቅርጺ ዘይብሉን 
ብግቡእ ዘይተገልጸን ግድል 
ንምፍታሕ ዝኽየድ መስርሕ እዩ። 
ኣብ ገዛና ዘይቲ ብልዒ እንተወዲእና፡ 
ብኸመይ ተወዲኡ? ናይ ኣተቓቕማ 
ጸገም ድዩ ወይስ ካልእ ምኽንያት 
ኣሎ? መፍትሒ እንታይ ክግበር 

ኣለዎ? … ዝብሉ ሕቶታት 
መልሶም ግሉጽ እዩ። ዘይቲ ብልዒ 
ምስ ወዳእና ክንገብሮ ዘለና ኸኣ 
ንድኳን ኬድና ምግዛእ እዩ። እዚ 
ናይ ቅርጺ ዘለዎን ግሉጽን ግድል 
ዝፍትሓሉ ኣገባብ ኣብነት እዩ። 
እቲ ካልኣይ ዓይነት ግድል ግን 
ካብቲ ዝቐደመ ዝተሓላለኸ ኣገባብ 
መፍትሒ ይሓትት። ንኣብነት፡ 
ምጕዳል ወለንታዊ ንጥፈታት 
መንእሰያት ከም ብድሆ ምስ 
እንወስዶ፣ ‘መፍትሒኡ እንታይ 
ክኸውን ኣለዎ?’ ንብል ሕቶ 
ምምላስ ኣጸጋሚ እዩ። ምኽንያቱ፡ 
ብዘይካ እቲ ንሕና እንርእዮን 
እንሰምዖን ጠንቂ፡ ካልእ ዘይርአን 
ክዕቀን ዘይክእልን ጽልዋታት ክህሉ 
ስለ ዝኽእል። 

ግድል ክንፈትሕ፡ ነቲ ግድል 
ክንርድኦ መሰረታዊ ረቛሒ 
እዩ ካብ በልና፣ ግድል ክንርዳእ 
ከ ብልሒ ኣእምሮ ድዩ ዘድሊ 

ምፍታሕ ግድል ምፍታሕ ግድል 

ወይስ ተመኵሮ? ኣብዚ ዛዕባ 
ዘለና መረዳእታ ዝተፈራረቐ 
እዩ። ቍጽራዊ ግድል ክንፈትሕ 
ልዑል ብልሒ ኣእምሮ ከም ዘድሊ 
ኢና እንኣምን። ስነ-ልቦናውን 
ማሕበራውን ግድላት ንምፍታሕ 
ግን ተመኵሮ ኣገዳሲ እዩ ዝብል 
እምነት ናይ ዝበዛሕና እዩ። 
ኣእምሮኣዊ ብልሕን ተመኵሮን 
ኣብ ምፍታሕ ግድል ኣገዳሲ እዩ። 
ኣብ ኩሉ ሸነካት ህይወት ግድላት 
ንምፍታሕ፡ ዝያዳ ኣብ ብልሒ 
ኣእምሮ ዶ ክንምርኰስ የድሊ 
ወይስ ኣብ ተመኵሮ ግን ክንጽር 
ይግብኦ። 

ንዘመናት ዝቐጸለ፡ ግድል 
ናይ ምፍታሕ ብቕዓት ከነዕቢ 
ተፈጥሮኣዊ ልዑል ብልሓዊ ዓቕሚ 
ኣእምሮ (IQ) ክህልወና ኣለዎ 
ዝብል ኣምር ኣብ ምፍታሕ ግድል 
ህልወና ዝግብኦ መረዳእታ ደሪትዎ 
ጸኒሑ’ዩ። መጽናዕትታት ስነ-

ኣእምሮ፡ ኣብ 20 ዘመን፡ ብልሓዊ 
ዓቕሚ ኣእምሮ ሰብ ብገምጋም 
30 ነጥቢ ወሲኹ ከም ዘሎ 
ይሕብር። ብኣንጻሩ ኸኣ ዓለምና 
ብዓበይቲ ጸገማት ብዝኸፍአ 
ደረጃ እናተሳቐየት ትኸይድ ኣላ። 
ንኣብነት ኣብዚ ግዜ’ዚ  ብከላ ኣየር 
ካብ ዕምሪ ሰብ ሓደ ዓመት ይወስድ 
ከም ዘሎ ተመራመርቲ ይሕብሩ። 
ስለዚ ልዑል ብልሓዊ ብቕዓት 
ኣእምሮ ኣገድሲ ዋላ ድኣ ይዅን፡ 
ምስ ምፍታሕ ግድል ግን ቀጥታዊ 
ዝምድና የበሉን። ብልሒ ኣእምሮ 
ንምፍታሕ ግድላት ክንጥቀመሉ 
ንኽእለሉ ኣገባብ ግን ኣሎ። እዚ 
ኸኣ ብመገዲ ተመኵሮ ኣቢልካ 
ዝግበር ምምእዛን ኣእምሮዊ ብልሒ 
እዩ። ብሓፈሻ፡ ሓድሽ ተመኵሮ 
ተመጣጥነት ሓንጐል ብምዕባይ፡ 
ንብልሒ ኣእምሮና ክጸሉ ይኽእል 
እዩ። ልዑል ብልሓዊ ዓቕሚ 
ንዝጸንሖ ሰብ ከኣ ብልሓዊ ዓቕሙ 
ኣብ ምፍታሕ ግድላት ክጥቀመሉ 
ከነማእዝነሉ ንኽእል። ኣብ 2018፡ 
ኣብ ጆርናል ኦፍ ኢንተለጀንስ 
ዝተሓትመ ጽሑፍ፡ “ብልሒ 
ኣእምሮ ብዘይ ልቦና ኣሽንባይዶ 
ጸገማት ዓለም ክፈትሕ፡ መሊሱ 
ጸገም ክውስኽ ጥራይ’ዩ ዝኽእል፡” 
ብምባል ይገልጽ። ዓለምና በጺሓቶ 
ዘላ ኒክሌስያዊ ምዕባለ ከም ኣብነት 
ይጠቅስ። ብልሓዊ ዓቕሚ ኣእምሮ 
ሰብ ልክዕ ከም ካልእ ጸጋታት፡ 
ገንዘብ፡ ግዜ፡ ተክኖሎጅያዊ መሳርሒ፡ 
ሓበሬታ... ኣብ ኣጠቓቕማና እዩ 
ዝምርኰስ። ብልሒ ኣእምሮና 
መድሃኒት ብምምሃዝ ህይወት ሰብ 
ኣብ ምድሓን ከነውፍሮ ንኽእል፣ 
ባልስቲካዊ ኣጽዋር ብምምሃዝ 
ህይወት ሰብ ኣብ ምህላቕ ከነውፍሮ 
ኸኣ ንኽእል።

ሄለን መኸታሄለን መኸታ

ሰብ ምስዚ ኹሉ ብልሑን ተክኖሎጂያዊ መሳርሒታትን ሰብ ምስዚ ኹሉ ብልሑን ተክኖሎጂያዊ መሳርሒታትን 
ዓበይቲ ጸገማት ዓለም ንምንታይ ክፈትሕ ዘይከኣለ?ዓበይቲ ጸገማት ዓለም ንምንታይ ክፈትሕ ዘይከኣለ?

ግድል ክንፈትሕ ኣብ እንብገሰሉ 
ግዜ፡ ብርክት ዝበለ ዕንቅፋታት 
ከጋጥም ባህርያዊ እዩ። ገሊኡ ብደጋዊ 
ጽልዋ ዝብገስ እዩ። ኣከባብያውን 
ቍጠባውን ብድሆታት ኣብነት 
ደጋዊ ዕቃፋት ክኸውን ከሎ፡ ናይ 
ባህልን ኣተሓሳስባን ዕንቅፋት ከኣ 
ምስ ውሽጣዊ ዕንቅፋት ክጠቓለል 
ይኽእል። ንሎሚ እምበኣር፡ ግድላት 
ኣብ ምፍታሕ ኣዘውቲሮም ዝረኣዩ 
ሓሙሸት ኣእምሮኣዊ ዕንቅፋት 
ክንዝርዝር፤

1- ናይ ርጉጽነት ኣድልዎ 1- ናይ ርጉጽነት ኣድልዎ 

‘ካብ ዘይትፈልጦ መልኣኽ 
ትፈልጦ ሰይጣን’ ክበሃል ሰሚዕና 
ዶ ንኸውን? ሓበሬታ ክንእክብ 
ወይ ክንጥቀም ከለና፡ ከይተረዳኣና፡ 
ነቲ ቀዲምና እንፈልጦ ወይ ክንከዶ 
ዝጸናሕና ኣገባብ ዝመሳሰል ኢና 
እንኽተል። ቀዲምና እንፈልጦ 
ሰብ’ውን ካብቲ ኣቐዲምና 
ዘይንፈልጦ ንላዕሊ ከእምነና 
ይኽእል። ሓደ ነገር ኣብ ከባቢና 
ለሚድናዮ እንተ ጸኒሕናን እንተ 
ተደጋጊሙን ናይ ርጉጽነት 

ኣእምሮኣዊ ዕንቅፋት ኣብ ምፍታሕ ግድልኣእምሮኣዊ ዕንቅፋት ኣብ ምፍታሕ ግድል
ስምዒት ክፈጥረልና ይኽእል። 
እዚ ናይ ርጉጽነት ስምዒት ከኣ፡ 
ንዝኾነ ሓድሽ ተርእዮ ኣብ ክንዲ 
ምጽናዕ፡ በቲ ዝጸንሐ ‘ርጉጽ’ዩ’ 
ኢልና ዝኣመናዮ መንገዲ ክንከይድ 
ይጸሉ። እዚ ዓይነት ኣድልዎ 
ንግድላት ሓድሽን ዝተመሓየሸን 
መፍትሒ ካብ ምምርማር ክድርተና 
ይኽእል።

2- ቅንየት ኣእምሮ2- ቅንየት ኣእምሮ 

‘ቅንየት ኣእምሮ’፡ ምስ ኣዒንትኻ 
ከለኻ ከም ዘይትርኢ ክገብር 
ዝኽእል ሓይሊ ኣለዎ። ኣብ ሓደ 
መጽናዕቲ፡ ነቶም ኣብቲ መጽናዕቲ 
ዝተሳተፉ ሰባት፡ ሓደ ዓቢ መትሓዚ 
ማይ፡ ብንእሽተይ መትሓዚ ማይ 
ክመልኡ ተነግሮም። ብኸመይ 
ክመልእዎ ኣለዎም ከኣ ተነግሮም። 
ኣብ ካልኣይ ፈተነ ኸኣ ተመሳስሊ 
ግድል ግን ክፈትሑሉ ዝኽእሉ 
ዝሓሸ ኣገባብ ብምርኣይ ነቲ 
ዕዮ ክፍጽምዎ ተነግሩ። ዝበዝሑ 
ግን ነቲ ካልኣይን ዝቐለልን 
ኣገባብ ዘይኮነ፡ ነቲ ኣብ ቀዳማይ 
ፈተነ ዝተጠቐሙሉ ኣገባብ 

ከም ዝተጠቕሙ እቲ መጽናዕቲ 
ይገልጽ። ኣቐዲምና ግድል 
ክንፈትሕ ዝተጠቐምናሉ ቅዲ 
ኣዐዊቱና ምስ ዝነብር፡ ደጋጊምና 
ክንጥቀመሉ ኣእምሮና ይቃነ እዩ። 
እዚ ቅንየት ከኣ ምስ ግዜ ናብ 
እምነት ተቐይሩ፡ ካብኡ ፈልከት 
ኢልና ከም ዘይንወጽእ ብምግባር፡ 
ግድላትና ካብ ምፍታሕ ክድርት 
ይኽእል። 

3- ዓጺቕ ኣገባብ ኣጠቓቕማ 3- ዓጺቕ ኣገባብ ኣጠቓቕማ 
መሳርሒታትመሳርሒታት

ኣብ ሓደ ቤት ትምህርቲ፡ 
“ተመሃሮ ንዝገጠሞም ግድል 
ብኸመይ ክፈትሑ ይኽእሉ” 
ብምባል ሓደ መጽናዕቲ ተኻይዱ። 
እቲ መጽናዕቲ፡ ነቶም ተመሃሮ ካብ 
ቍመቶም ዝነውሕ መሕጸቢ ኢድ 
(ላቫንዲኖ) ብምቕራብ፡ ኢዶም 
ክሕጸቡ ዝሓትት ነበረ። ዝበዝሑ 
ናብዚ መሕጸቢ ኢድ ከበርኾም 
ዝኽእል ግዛዕ መምህራኖም ክሳብ 
ዘዳልውሎም ክጽበዩ ከለዉ፣ ገለ 
ውሑዳት ከኣ ካልእ መገዲ ኣናደዩ። 
ሓደ ተመሃራይ ድንን ክብል ከሎ፡ 

እቲ ካልኣዩ ኣብ ሕቘኡ ብምስቃል 
ኢዱ ተሓጽበ። ነቲ ደኒኑ ዝጸንሐ 
ኸኣ ብተመሳሳሊ ኣገባብ እቲ ሓደ 
ከበርኾ ተራእየ። ሓደ ካብቲ ኣብዚ 
ግዜ’ዚ በዳሂ እናኾነ ዝመጽእ 
ዘሎ ልምዲ፡ ንብረት ምስ ተማህዘ 
ወይ ምስ ተሰርሐ ኣብ ድሩት 
ኣገልግሎት ጥራይ ከም ዝውዕል 
ምግባር እዩ። ንኣብነት፡ ሞባይልና 
ንምንታይ ንጥቀመላ? መደወሊ፡ 
ደረቕን ተንቀሳቓስን ስእሊ 
መስኣሊ፡ ፊልም መርኣዪ፡ መንበቢ 
ወዘተ። ካብዚ ሓሊፍና፡ ንኻልእ 
መዓላ እንጥቀመላ ንህሉዶ? 
ሞባይል ግን ብመጽር እቲ እንጽዕና 
ኣፕሊኬሽናት ንኣዝዩ ብዙሕ 
ኣገልግሎታት ክንጥቀመላ እንኽእል 
ንብረት እያ። ዝበዛሕና፡ እንውንኖ 
ተክኖሎጂኣዊ መሳርሒታት፡ በቲ 
ዘለና ድሩት ኣፍልጦ ኣብ ውሱን 
ጥቕሚ ጥራይ ኢና እነውዕሎ። 
በዚ ምኽንያት ከኣ ግድላት ኣብ 
ምፍታሕ ግዜን ጸዓትን ከነባኽን 
ንርአ።  

4- ኣድላዪ ዘይኮነ ቀይድታት4- ኣድላዪ ዘይኮነ ቀይድታት

ኣድላዪ ዘይኮነ ቀይድታት፡ ኣብ 
ስራሕ ጥራይ ዘይኮነ፡ ኣብ ቅጅለት 
(imagination) ከይተረፈ ኣሉታዊ 

ጽልዋ ኣለዎ። ኣብ ኣእምሮ ሰብ 
ቀይዲ የለን። እቲ በብግዚኡ 
ብዝተፈላለየ ኣገባብ እንመሃሮ 
ቀይድታት’ዩ ኣብ ኣእምሮና 
ዝሰርጽን ናይ ኣተሓሳስባ ለውጥታት 
ዘምጽእን። ኣእምሮና ዝያዳ ቀይዲ 
እንክግበረሉ፡ ግዳል ናይ ምፍታሕ 
ብቕዓቱ ዝያዳ ይጐድል። 

5- ዘየገድስ ሓበሬታ5- ዘየገድስ ሓበሬታ 

ኣብዚ ብዘመነ ሓበሬታ ዝፍለጥ 
ዘመን፡ ዝቕባበ ሓበሬታ፡ ብፍላይ 
ዘየገድስ ሓበሬታ፡ ኣብ ምፍታሕ 
ግድላት ሕብረተሰብ ዓቢ ዕንቅፋት 
ኮይኑ ይርከብ። ክንደይ ካብ 
እነንብቦ፡ እንርእዮ ፊልምታትን 
ቪድዮን ነቲ እንደልዮ ሓበሬታ 
ሒዙ ይጸንሕ? ነቲ እንደልዮ 
ሓበሬታ ክንረክብ ክንብል ክንደይ 
መወከሲታት ንፍትሽ? ክንደይ 
ካብዚ መወከሲታት ከ ዘየገደስ 
እንክነሱ፡ ብስሓቢ ኣገባብ ስለ 
ዝተዳለወ ኣድሆቦና ይሰርቕ? …። 
ሓበሬታ ኣብ ምፍታሕ ግድላት 
ኣገዳሲ ተራ ኣለዎ። እንተኾነ እቲ 
ንግድላት ንምፍታሕ ዘገድሰና 
ሓበሬታ ጥራይ ምስ ዝኸውን 
እዩ፡ እወታዊ ኣስተዋጽኦ ክርከቦ 
ዝኽእል።

ሕርሻን 
መግብን

ፊልማዊት መዓሾፊልማዊት መዓሾ

ውሑስን መኣዛውን መግቢ ንዅሉ፣ ኣብ ኵሉ!

ሕቶ፡ ጸባ ንኸይረግእ ክፈልሕ ከም ሕቶ፡ ጸባ ንኸይረግእ ክፈልሕ ከም 
ዘለዎ ብልምዲ እንጥቀመሉ ኣገባብ ዘለዎ ብልምዲ እንጥቀመሉ ኣገባብ 
እዩ። ብዛዕባ ዝፈልሐ ጸባ ይረግእ እዩ። ብዛዕባ ዝፈልሐ ጸባ ይረግእ 
ምዃኑን ዘይምዃኑ ሓበሬታ የብለይን። ምዃኑን ዘይምዃኑ ሓበሬታ የብለይን። 
ስለዚ ሕቶይ ናብኡ ዘቕንዐ’ዩ? ስለዚ ሕቶይ ናብኡ ዘቕንዐ’ዩ? 
ዝፈልሐ ጸባ ክነርግእ ይተባባዕ ድዩ? ዝፈልሐ ጸባ ክነርግእ ይተባባዕ ድዩ? 
ውሕስነቱኸ? ጸባ ክፈልሕ ዘድልዮ ውሕስነቱኸ? ጸባ ክፈልሕ ዘድልዮ 
ግዜን ጥቕሙንከ?ግዜን ጥቕሙንከ?

መልሲ፦ መልሲ፦ ጸባ፡ መጥበውቲ እንስሳታት 
ውሉዶም ኣዐንጊሎም ዘዕብዪሉ 
ብተፈጥሮ ዝምስራሕን ዝዕደሎምን 
ባህርያዊ ጥረ-ነገር እዩ። 86 ሚእታዊት 
ትሕዝቶ ጸባ ማይ ክኸውን ከሎ፡ እቲ 
ዝተረፈ፡ ስብሒ፡ ፕሮቲን፡ ማዕድናትን 
ቫይታሚናትን ዝቘመን ጻዕዳ ሕብሪ 
ዘሎዎ ጥረ-ነገር’ዩ። ብዛዕባ ጸባ ዝለዓሉ 
ሕቶታት ብዙሓት እዮም። ንሎሚ ኣብ 
መጽሔት ፍረ-ጻዕሪ - ዓምዲ ‘ሕቶታት 
ፍረ-ጻዕሪ’፡ ዝፈልሐ ጸባ ይረግእዶ? 
ኣፍሊሕካ ምርጋእ ዝህቦ ውሕስነት? 
ከምኡ’ውን ጸባ ክፈልሕ ዘድልዮ 
ግዜን ጥቕሙን? ዝብሉ ሕቶታት፡ 
ክተብርህ’ያ። ነዚ መብርሂ ዝሃበና፡ ዋና 
ኣካያዲ ስራሕ ትካል ኣዜብ ኣግሮ-
ኢንዱስትሪ ሓልሓለ ዝዀነ፡ ላዕለዋይ 
ክኢላ ቴክኖሎጂ  ጸባን ወጽኢት 
ጸባን ኣቶ ኣብርሃም ሚኪኤል እዩ 
ነመስግኖ። 

* ዝፈልሐ ጸባ ይረግእዶ?* ዝፈልሐ ጸባ ይረግእዶ? 

- እወ ይረግእ። እቲ ቅኑዕ መስርሕ 
ተጠቃምነት ኣብ ከም ርግኦን ካልእን 
ክውዕል ዝግብኦ ጸባ ኸኣ፡ እቲ 
ፈሊሑ ዝረግእ’ዩ። ዘይፈልሐ ጸባ 
ዝተፈላለዩ ንጥዕና ጐዳእቲ ሕማም 
ዘስዕቡ ሓደገኛታት ታህዋስያን 
(ባክተርያ) ካብ እንስሳታት ናብ 
ሰባት ዝመሓላለፈሉ መስርሕ ምዃኑ 
ክፍለጥ ዘለዎ’ዩ። ብኸምዚ ዝተጠቕሰ 
ዘይፈልሐ ጸባ ዝመሓላለፉ ሕማማት 
ከኣ፡ ኣብ ምሉእ ዓለም ዝነበረን ኣብ 
ሃገርና’ውን ከይተረፈ ዘጋጥምን እዩ። 
ስለዚ፡ እንምገቦ ጸባ ግቡእ መስርሕ 
ምፍላሕ ዝሓለፎ ክኸውን ከም ዝግባእ 
ምግንዛብ የድሊ። 

ጸባ ብባህላዊ (ልምዳዊ) ወይ ብዘመናዊ 
(ስነ-ፍልጠታዊ) ብኽልተ ኣገባባት 
ወይ መልክዓት ይረግእ። ሓቂ’ዩ፡ ጸባ 
ኣፍሊሕካ ክተርግኦ፡ ግዜ ይደሊ’ዩ። 
ከምኡ ዝገበሮ ቀንዲ ምኽንያት፡ ህላወ 
ናይ’ቶም ኣብ ጸባ ዝርከቡ ንጥዕና 
ሃሰይቲ ታህዋስያን ስለ ዘውሕድ ወይ 
ስለ ዘጥፍእ እዩ። እቲ ብልምዳዊ 
መገዲ ዝረግእ ጸባ፡ ካብ’ቲ ቅድመኡ 
ዝረግአ ሒደት ወሲድካ ኣብ’ቲ 
ክረግእ ዝድለ ጸባ ብምሕዋስ ከም 
ዝረግእ ምግባር እዩ። ብስነ-ፍልጠታዊ 
ኣገባብ እንጥቀመሉ ኣገባብ ምርጋእ 
ጸባ ግን ፍልይ ዝበለ’ዩ። ጸባ ከይመጸጸ 
ካልእ ሜላ ተጠቒምካ ከም ዝረግእ 
ምግባር እዩ።

ኣገባብ ኣረጋግኣ ጸባ ኣብ ሕብረተ-
ሰብና፡ ኣብ ከበሳን ክልቲኡ ገጻት 
ቆላን ዝተፈላለየ እዩ። እቲ ኣብ 
ከበሳ ዝነብር ምስ መግዛእቲ ጥልያን 
ተዛሚዱ ዝግለጽ፡ ዝርካቡ ዝፈሪ ዝነበረ 
ጸባ ንፋብሪካ ይውዕልን ዝተረፈ ድማ 
ሓረስቶት ነንውልቆም ይጥቀመሉ 
ምንባሮምን መወከሲታት የመልክቱ። 
ኣብ ርእሲ’ዚ ዋሕዲ ጥሪት’ውን ስለ 
ዝነበረ፡ በዞም ዝተጠቕሱን ካልኦት 
ምኽንያታትን ጸባ ኣፍሊሕካ ምርጋእ 
ኣይተራዕመን ኢልካ ክግለጽ ይከኣል።

ኣብ ምብራቓውን ምዕራባውን 
ቆላታትን ሃገርና ዝነብር ሕብረተ-ሰብና 
ብኣንጻሩ፡ ብሰንኪ ብዘይፈልሐ ጸባ 
ዝስዕብ ሕማም ቲቢን ካልእን ጽቡቕ 
መረዳእታን ኣፍልጦን ስለዝጸንሖ፡ 
ከም ባህሊ ርዒምዎ ዘሎ’ዩ። ካብዚ 
ዝብገስ፡ ጸባ ከየፍልሐ ኣየርግእን’ዩ። 
ነዚ ዘረጋግጹልና፡ ርግኦ ጋሕቴላይን 
ኣቑርደትን ከም ኣብነት ምርኣይ 
ይከኣል። ርግኦ እዞም ክልተ ከባቢታት 
ዝጠዓሞ ዝፈልጦን ዝምስክሮን እዩ። 
እቲ ምኽንያት ከኣ ከምዚ ዝተጠቕሰ 
ፈሊሑ ስለ ዝረግእ’ዩ።

ሕጽር ብዝበለ፡ ጸባ ከም ዝረግእ 
ምግባር፡ ላክቲክ ኣሲድ ዝፈጥር 
ሓያል ባክተርያ ፈጢርካ፡ ትሕዝቶ 
ላክቶስ ኣብ ጸባ ምስባር’ዩ። ትካላት 
ጸባን ውጽኢት ጸባን ሃገርና ዘዳልዋኦ 
ርግኦ እንተ ርኢና፡ ጸባ ላክቲክ ኣሲድ 
ባክተርያ እናተወሰኾ ይምስራሕ፣ 
ደረጃ ብቕዓቱ ብሚኒስትሪ ሕርሻ 
ቊጽጽርን ምክትታልን እናተገብረሉ 
ኸኣ ናብ ዕዳጋ ዝዝርጋሕ’ዩ።

* ጸባ ክፈልሕ ዘድልዮ ግዜን ዘረጋግጾ * ጸባ ክፈልሕ ዘድልዮ ግዜን ዘረጋግጾ 
ውሕስነትን?ውሕስነትን?

- ጸባ፡ ንባክተርያ ኣዝዩ ብሉጽ መግቢ 
እዩ። በዚ ምኽንያት፡ ባክተርያ ኣብ 
ጸባ ክዓስልን ቅልጡፍ ናይ ምርባሕ 
ባህሪ ከርእይን ባህርያዊ እዩ። ኣብ 
ገዛና እንገብሮ ኣገባብ ኣፈላልሓ ጸባ፡ 
ካብ ጻልጣ ክሓይሽ እንተዘይኰይኑ፡ 
ከም ምፍላሕ ኣይቍጸርን እዩ። ጸባ 
ብስነ-ፍልጠት ብኽልተ ዓይነት መገዲ 
ይፈልሕ። ፓስቾራይዘሽንን ኡልትራ 
(ልዑል መጠን ምቘት) ብምሃብን 
ይትግበር።

ኣብ ጸባ ብሓፈሻኡ ክልተ ዓይነት 
ባክተርያ ኣለዉ። ሜዞፊሊክን 
ቴርሞፍሊክን ከኣ ይብሃሉ። ሜዞፊሊክ 
ባክተርያ ትሕቲ 40 ዲግሪ ሰንቲ-ግሬት 
ዝነብሩ ክዀኑ እንከለዉ፡ ቴርሞፊሊክ 
ከኣ ካብ 40 ክሳዕ 100 ዲግሪ ሰንቲ-
ግሬት ምቘት ተጻዊሮም ዝነብሩ 
እዮም። ክልቲኦም ዓይነት ባክተርያ 
ኣብ ጸባ ስለዝርከቡ፡ እሞ ድማ ጸባ 
ንባክተርያ ኣዝዩ ብሉጽ መግቢ ስለ 
ዝዀነ፡ ቀልጢፎም ክራብሑ ባህርያዊ 
ይኸውን።

ጸባ ክፈልሕ ዘድልዮ ግዜን፡ ዘረጋግጾ 

ውሕስነትን ንእትብል ሕቶ ንምንጻር፡ 
ጸባ ክፈልሕ ምስ ተሰኽተተ፡ 
እናፈልሐ ኣብ ዝኸደሉ፡ ብእኡ 
መንጽር ምቘት እናዛየደ ይኸይድ። 
እቶም ምቘት ዝጻወሩ ባክተርያ ድማ፡ 
ኣብቶም ዛሕሊ ዝጻወሩ ባክተርያ 
ተሓቚፎም ይጸንሑ። መጠን እቲ 
ምቘት እናበርትዐ ኣብ ዝኸደሉ 
እቶም ምቘት ዝጻወሩ ነቶም ዛሕሊ 
ዝጻወሩ ይሓቚፍዎም። ክልቲኦም 
ዓይነት ባክተርያ ንምንባር በበቲ 
ክጻወርዎ ዝኽእሉ ሜላ ንሓድሕዶም 
ስለዝተሓቛቘፉ፡ ጐዳኢ ባክተርያ ናይ 
ምቕታል ተኽእሎ ይንኪ። 
 
ኣብ ሃገርና እንጠቀመሉ ሜላ ምፍላሕ 
ጸባ፡ ፓስቶራይዘሽን ዝብሃል ኣገባብ 
እዩ። ኣብ ውሽጢ’ዚ መስርሕ ንባዕሉ 
ክልተ ኣገባባት ኣለዉ። 

ኣብቲ ሓደ ኣገባብ፡ ንጸባ ዝለዓለ 72 
ዲግሪ ሰንቲ ግሬድ ወይ ብዝተሓተ 
ኸኣ 68 ዲግሪ ሰንቲግሬድ ምቘት 
ሂብካ ተፍልሖ። ንኽፈልሕ ድማ ካብ 
15 ክሳዕ 30 ደቓይቕ ይወስደሉ። 
ቀጺሉ እቲ ጸባ ካብ ዝፈልሓሉ ገንኢ 
ተቐዲሑ ብቐጥታ ኣብ መዝሓሊ 
ይኣቱ። መጠን ምቘት ጸባ ካብ 40 
ዲግሪ ሰንቲግሬድ ናብ 4 ዲግሪ ሰንቲ 
ግሬድ ይወርድ። ኣብዚ መስርሕ 

እቶም ኣብ ጸባ ዝርከቡ ባክተርያ 
ንድሕነቶም ክብሉ ንሓድሕዶም ናይ 
ምትሕቚቛፍ ክእለቶም ይንኪ ወይ 
ይጐድል። በዚ ዝተጠቕሰ ኣገባብ 
ዝፈልሕ ጸባ፡ ባች ፓስቾራይዘሽን 
ንብሎ። 

እቲ ኻልኣይን ብቑዕ ኣገባብን ተባሂሉ 
ዝግለጽ ኣገባብ ኣፈላልሓ ጸባ፡ ኢን-
ላይን ፓስቾራይዘሸን ዝብሃል እዩ። 
ኣብዚ ኣገባብ፡ ጸባ ብሓደ ክፋል ናይታ 
መፍልሒት ማሽን ይኣቱ። ፈሊሑ 
ኣብ ውሽጢ ካብ 4 ክሳዕ 10 ካልኢት 
ካብ 72 ዲግሪ ሰንቲግሬድ ናብ 4 
ዲግሪ ሰንቲ ግሬድ ይወርድ። ኣብዚ 
ጸባ ኣብ ምማቚን ምግዕዓዝን ከቢድ 
ጸቕጢ ኣሎ። በዚ ኵነታት ዝፍጠር 
ጸቕጢ ኣብ ጸባ ዝርከቡ ታህዋስያን 
(ባክተርያ) ንሓድሕዶም ክተሓቛቘፉ 
ዕድል ኣይህቦምን። ከምኡ ዝግበረሉ 
ቀንዲ ምኽንያት ከኣ፡ ብልዑል ምቘት 
ዝፈልሐ ጸባ፡ ኣብ ውሱናት ካልኢታት 
ናብ ዛሕሊ ዘሎዎ ኣቕሓ (መትሓዚ) 
ምስጋርን እዩ። ከም ውጽኢቱ ኸኣ፡ 
ሞት ኣብ ጸባ ዝርከቡ ምቘትን 
ዛሕሊን ዝጻወሩ ታህዋስያን (ባክተርያ) 
የጋጥምን ብቑዕ ምኽነት ጸባ ከኣ 
ይረጋገጽ።

ስለዚ ጸባ ብብቕዓት መኺኑ፡ ብቕዓት 
ብዘሎዎ ናውቲ እንተ ደኣ ተዓሺጉ፡ 
ንጥዕና ዘገድሱ ባክተርያ ሓቚፉ 
ትሕዝቶኡ ከይጐደለን ከይተበላሸወን 
ን3 መዓልቲ ይጸንሕ። ካብዚ ወጻኢ 
ኣብ ምዕሻጉ ዀነ ኣተሓሕዛኡ 
ጥንቃቐ ዝጐደሎ ጸባ ግና ቀልጢፉ 
ክበላሾ ዝድርኽ’ዩ።

እቲ ኻልእ ኣገባብ ምምካን ጸባ፡ ልዑል 
መጠን ዋዒ (120 ዲግሪ ሰንቲግሬድ) 
ተጠቒምካ ን15 ካልኢት ተጸቢኻ 
ምፍላሕ ኰይኑ፡ ዝበዝሓ ሃገራት 
ቀዳማይ ዓለም ዝጥቀማሉ ሜላ እዩ። 
በዚ መስርሕ ዝሓለፈ ጸባ፡ ንጥዕና 
ዝጠቕሙን ዝጐድኡን ታህዋስያን 
ዘይብሉ ግን ከኣ ከም ጸባ ዝስተ እዩ። 
ብብቑዕ መትሓዚ ብዝግባእ እንተድኣ 
ተዓሺጉ ከይተበላሸወ ካብ 5 ክሳብ 7 
ወርሒ ይጸንሕ።

***
ምንጪ፦ መጽሔት ፍረ ጻዕሪ ቍ.5 

ጥሪ 2025

ጸባ፡ ፈሊሑ ብግቡእ ክረግእ ይኽእልዶ?

ኣቶ ኣብርሃም ሚኪኤል

ደዋሊ፤ ሄለው! ምኽሪ ብተለፎን 
ድዩ?

ኣማኻሪ፤ ኣይተጋገኻን፣ መን 
ክብል? ካበይከ ትድውል ኣለኻ?

ደዋሊ፤ ዳኒኤል እብሃል፣ ካብ 
ባረንቱ’የ ዝድውል ዘለኹ። 

ኣማኻሪ፤ ሕራይ ዳኒኤል፡ እንታይ 
ክሕግዘካ?

ደዋሊ፤ ኣነ ናይ ሕጊ ኣምር 
ወይ ኣፍልጦ የብለይን። ገለ ንሕጊ 
ዝምልከት ሓበሬታ እንተ ሃብካኒ 
ኢለ’የ ዝድውል ዘለኹ። 

ኣማኻሪ፤ ጽቡቕ ተበግሶ’ዩ 
ዳኒኤል። ብዛዕባ ሕጊ እንታይ 
ክትፈልጥ ደሊኻ? 

ደዋሊ፤ ጐረቤትና፡ ውዕይ ዝበለ 
ውላድ ዘለዋ’ያ። ገለ ካብቲ ብዙሕ 
ፍጻሜታቱ ከኣ፡ ሓደ ሰብኣይ፡ 
“ወድኺ ቤትሮ መኪና ሰይሩለይ 
ስለ ዘሎ፡ ክሓስኒ፡” ኢሉ ኣብ ቤት 
ፍርዲ ከሲሱዋ። ንሳ ኸኣ ትፈልጦ 
ስለ ዘይብላ፡ ናባይ መጺኣ ትሓተኒ 
ኣላ’ሞ፡ እዚ ክሲ ብዓይኒ ሕጊ ከመይ 
ይርአ?

ኣማኻሪ፤ እዛ ጐረቤትኩም ኣብ 
ክንዲ ወዳ ተኸሳሲት ኮይና’ያ 
ክትቀርብ ወይ ኣብ ክንዲ ውላድካ 
ክትክሰስ ከለኻ ኸኣ ዘይውዕላዊ 
ተሓታትነት’ዩ ዝብሃል። ናይ ገዛእ 
ርእሱ ሕጊ ዝሓዘ ድማ’ዩ። 

ደዋሊ፤ ዘይውዕላዊ ተሓታትነትከ 
እንታይ ማለት’ዩ?

ኣማኻሪ፤ ዘይውዕላዊ ተሓታትነት 
ሓደ ኣካል ናይ ሲቪላዊ ሕጊ 
ኮይኑ፡ ካብ ዝተወዓዓልካዮ 
ወጻኢ፡ ንዝመጽኣካ ተሓታትነት 
ዝምልከት’ዩ። ብቐንዱ ኸኣ ሓደ ሰብ 
ኣብ ልዕሊ ካልኦት ሰባት ንዘውርዶ 
ጕድኣት ክኽሕስ ክሕተት ከሎ’ዩ። 
ኣካላዊ ጕድኣት፡ ኣብ ንብረት 
ዝወርድ ጕድኣት፡ ሞራላዊ ጕድኣት 
ወዘተ ከኣ ማእከል ገይሩ፡ ንዝወረደ 
ጕድኣት ዝመጣጠን ካሕሳ ንምውሳን 
እንጥቀመሉ’ዩ። 

ደዋሊ፤ እዚ ሓደ ሰብ ባዕሉ ኣብ 
ልዕሊ ካልኦት ጕድኣት ከውርድ ከሎ 
ጥራሕ ድዩስ ዋላ ውላዱ ንዘውርዶ 
ጕድኣት’ውን የጠቓልል’ዩ?

ኣማኻሪ፤ ዳኒኤል፡ ዝያዳ መረዳእታ 
ክህልወካ፡ ኣሕጽር ኣቢለ ብዛዕባ 
ዓይነታት ዘይውዕላዊ ተሓታትነት 
ገለ ክብለካ። ዘይውዕላዊ ተሓታትነት 
ኣብ ሰለስተ ጕጅለ ከፊልና ክንርእዮ 
ንኽእል። እቲ ቀዳማይ ሓደ እኹል 
ሰብ ወይ ሕጋዊ ብቕዓት ዘለዎ 
ብተግባራቱ ኣብ ልዕሊ ኣካልን 
ንብረትን ሰብ ጕድኣት ከውርድ 
እንከሎ ዝመጽእ ተሓታትነት’ዩ። 
ንኣብነት፡ ዝተፈላለየ ክብደት ዘለዎ 
ካብ ሞት ጀሚርካ ክሳብ ግዝያውን 
ቀዋምን ኣካላዊ ጕድኣት ዘስዕብ 

ኣካላዊ ማህረምቲ፡ ብዝተፈላለየ 
ኣገባብ ኣብ ልዕሊ ንብረት ዕንወት 
ምውራድ፡ ወዘተ ኣብዚ ጕጅለ’ዚ 
ይምደቡ። እዚ ቀጥታዊ ተሓታትነት 
ናይቲ ጕድኣት ዘውረደ ፈጻሚ 
ተግባር’ዩ። እቲ ሰብ ከኣ ባዕሉ 
ንተግባራቱ ይሕተተሎም ማለት’ዩ። 

እቲ ካልኣይ ግና፡ ተሓታቲ ባዕሉ 
ዝፈጸሞ ተግባር የለን። ብኣንጻሩ፡ ንሱ 
ዝውንኖም ዝተፈላለዩ እንስሳታት 
ወይ ንብረት ኣብ ልዕሊ ካልኦት 
ሰባት ወይ ንብረቶም ጕድኣት ምስ 
ዘውርዱ ዝስዕብ ተሓታትነት’ዩ። 
ንኣብነት ከም ከልቢ ወይ ከብቲ 
ዝኣመሰሉ እንስሳታት ንኻልኦት 
ሰባት ነኺሶም ወይ ወጊኦም ኣካላዊ 
ጕድኣት ወይ ሞት ምስ ዘስዕቡ፣ 
ወይ’ውን መኪናኻ ኣብ ልዕሊ ካልእ 
ሰብ ሓደጋ ምስ እተውርድ፡ ወዘተ 
ዝኾነ ዝፈጸምካዮ ተግባር ዘየለ ክነሱ፡ 
ተሓታቲ ትኸውን ማለት’ዩ። 

እቲ ሳልሳይ ዓይነት ከኣ፡ ትሕቲ 
ዕድመ ውሉዳት ንዘስዓብዎ ጕድኣት፡ 
ወላዲ፣ ሰራሕተኛ ዘስዓቦ ጕድኣት፡ 
ኣስራሒ፣ ክሕተተሉ ከሎ’ዩ። ኣብዚ 
ከምቲ ካልኣይ ዓይነት፡ ተሓታቲ 
ዝፈጸሞ ተግባር ዘየለ ክነሱ፡ ብሰንኪ 
ንሱ ሓላፍነት ዝወስደሎም ሰባት’ዩ 
ዝሕተት። 

ደዋሊ፤ እዛ ጐረቤትና በዚ ሳልሳይ 
ዓይነት ተሓታትነት’ያ ትሕተት 
ዘላ ማለት’ዩ? ወላዲ ናይ ውላዱ 
ተሓታቲ ክኸውን ንቡር ኮይኑ 
ይስምዓኒ። ኣስራሒ ንሰራሕተኛኡኸ 
ደኣ ከመይ’ዩ? 

ኣማኻሪ፤ ኣብ መንጎ 
ወላድን ኣስራሕን፡ ውሉዳትን 
ሰራሕተኛታትን ተመሳሳልነት ኣሎ። 
ክልቲኦም ኣብ ትሕቲ ሓላፍነት ናይ 
ካልእ ሰብ እዮም ዘለዉ። ውሉዳት 
ኣብ ትሕቲ ሓላፍነት ወለዲ ክኾኑ 
ከለዉ፡ ሰራሕተኛታት ከኣ ኣብ 
ትሕቲ ኣስራሒኦም እዮም። እቲ 
ፍልልዮም፡ ወላዲ ንውሉዳቱ ዝህልዎ 
ተሓታትነት ደረት ዘይብሉ ኮይኑ፡ 
ኣብ ኵሉ ንጥፈታቶም ዝጽዋዕን 
ሓላፍነት ዝወስድን’ዩ። ኣስራሒ ግና፡ 
ንሰራሕተኛታቱ ምስ ዝሃቦም ስራሕ 
ብዝተኣሳሰር ንጥፈታት ጥራሕ’ዩ 

ዝሕተተሎም። ካብ ዝተዋህቦም ስራሕ 
ወጻኢ፡ ወይ’ውን ካብ ናይ ስራሕ 
ቦታ ወጻኢ ንዝፍጸሙ ተግባራት 
ሰራሕተኛ ዘይክሕተት ይኽእል’ዩ። 
ካብዚ ሕልፍ ኢልካ’ውን እቲ ኣስራሒ 
የድሊ’ዩ ዝብሃል መሳለጥያታት 
ቀሪቡ፡ ግና ብሰንኪ ጕድለት 
ሰራሕተኛ ንዝወርድ ጕድኣት’ውን 
ዘይክሕተት ይኽእል’ዩ። በዚ ኸኣ 
ተሓታትነት ኣስራሒ ካብ ናይ ወላዲ 
ኣዝዩ ዝተደረተን ብዙሕ መህደሚ 
መዳያት ዝርከቦን’ዩ። 

ደዋሊ፤ እዞም ክልተ ዝገለጽካለይሲ 
ድሓን ይመስል። ንውላድካ ኣብ 
ልዕሊ ካልኦት ጕድኣት ከየውርድ 
ትከታተሎን ትምዕዶን፡ ሰራሕተኛኻ 
መምርሒ ስራሕ እናሃብካ ዝወርድ 
ጕድኣት ከተጕድል ይከኣል 
ይኸውን። ከምዚ ምስ ዘይትገብር 
ከኣ፡ ገለ ጕድለት ስለ ዘለካ 
ክትሕተት ይክኣል ይኸውን። 
እንስሳኻ ወይ ንብረትካ ንዘውርዶ 
ጕድኣት ተሓታትነት ክህልወካ ግና 
ከመይ ይኸውን? 

ኣማኻሪ፤ ከምቲ ኣቐዲመ 
ዝገለጽኩልካ፡ ኣብዚ ጕድለት ስለ 
ዘሎ ትሕተት ማለት ኣይኮነን። 
ምናልባሽ ከልብኻ ሰብ ከይነክስ 
ክትሕልዎ ወይ ክትኣስሮ፡ ከብትኻ 
ሰብ ከይወግእ ክትሕልዎ፡ ከምኡ’ውን 
መኪናኻ ኣብ ልዕሊ ካልኦት ሓደጋ 
ከይተውርድ ጥዕንኣ ክትሕልወላን 
ንብቑዓት መራሕቲ መካይን ጥራሕ 
ክትህባን ወዘተ ዝኣመሰሉ ሓላፍነትት 
ክወጻእ ይከኣል ይኸውን። ግናኸ 
ሓደጋ ወዝቢ’ዩ ከም ዝብሃል፡ ኵሉ 
ግዜ ክትሕልዎምን ክትከናኸኖምን 
ኣይትኽእልን ትኸውን። ኣነ ዝክኣለኒ 
ገይረ’የ፡ ካብዚ ንላዕሊ ዝገብሮ 
ኣይነበረንን ብማለት እትሃድመሉ 
ኵነታት ግና የለን። እቲ ዘገድስ፡ ዋና 
ምዃንካ’ዩ። ምናልባሽ ኣብ መኪና፡ 
ኣውቲስታ ብዝፈጸሞ ተራፊካዊ 
ጕድለት ከም ዘሎ ክረጋገጽ ምስ 
ዝክኣል፡ ተሓታትነት ዝውሕደሉ 
ኵነታት ክህሉ ይኽእል’ዩ። እንተዘየለ 
ግና፡ ዋና ብምዃንካ ጥራሕ 
ተሓታትነት ክስዕበካ ግድነት’ዩ። 

ደዋሊ፤ ካብ መደወልየይ ድኣ 

አውጽኣካ ኣለኹ’ምበር፡ ብዘይካ 
መኪና ካልእ ንብረት ሓደጋ ከውርድ 
ዝኽእልን ዋና ተሓታቲ ዝኾነሉንከ 
እንታይ ክትጠቕሰለይ ትኽእል? 

ኣማኻሪ፤ ዳርጋ ኵሉ ዓይነት 
ንብረት ሓደጋ ምስ ዘውርድ፡ 
ዋና ተሓታቲ’ዩ። ኵለን ዓይነት 
ተሽከርከርቲ ንዘውርድኦ ሓደጋ 
ዋና ተሓታቲ’ዩ። ንኣብነት፤ 
ብሽግለታ፡ ኣብ ሓደ ቦታ ደው 
ኣቢልካያ ትኸይድ’ሞ፡ ህጻናት 
መጺኦም ይትንክፉዋ። ናብ ነብሶም 
ወዲቓ ጕድኣት ምስ እተውርድ፡ 
ዋና ብሽግለታ ተሓታቲ ትኸውን 
ማለት’ዩ። መንደቕ ገዛ ወይ ቀጽሪ 
ብዝተፈላለየ ምኽንያታት ብጥቕኡ 
ንዘሓልፉ ሰባት ምስ ዝወድቆም’ሞ 
ካብ ፈኲስ ኣካላዊ ጕድኣት ክሳዕ 
ሞት ዝበጽሕ ሓደጋ ምስ ዘጋጥም፡ 
ንዝተፈላለየ መዓላ ተባሂሉ ዝተፋሕረ 
ጕድጓድ መኽተሪ ምልክት 
ከይተገብሮ ምስ ዝጸንሕ’ሞ ኣብ 
ልዕሊ ካልኦት ክሳዕ ሞት ዝበጽሕ 
ጕድኣት ምስ ዘውርድ ወዘተ፡ 
ተሓታትነት የስዕብ ማለት’ዩ። 

ደዋሊ፤ ናይዚ ኣቐዲምካ 
ክትገልጸለይ ዝጸናሕካ ጕድኣታት 
ካሕሳ’ዩ ዝሕተት ኢልካኒ። ካሕሳ 
ብኸመይ’ዩ ዝውሰን?

ኣማኻሪ፤ ሲቪላዊ ሕግና ከም 
ዝድንግጎ፡ ካሕሳ ማዕረ ዝወረደ 
ጕድኣት ክኸውን ኣለዎ። እዚ ማለት 
ከኣ እቲ ጕድኣት ማዕረ ክንደይ 
ከቢድ ወይ ቀሊል’ዩ ክግምገም 
ይግባእ። እዚ ክብደት ጕድኣት 
ብሓገዝ ናይ ዝተፈላለዩ ክኢላታት 
ዝግምገም’ዩ። ንኣብነት፡ ኣካልዊ 
ጕድኣት ብኽኢላታት ሕክምና፡ 
ኣብ ልዕሊ ንብረት ብኽኢላታት 
ናይቲ ዓይነት ንብረት ወይ 
ክኢላታት ቍጠባን ዕዳጋን ክግምገም 
ይኽእል’ዩ። ንኣብነት፡ ወዲ ጐረቤትካ 
ቤትሮ መኪና ሰይሩ ተባሂሉ እዩ 
ዝሕተት ዘሎ። እታ ዝተሰብረት 
ቬትሮ ዓይነታን መጠናን ብኽኢላ 
መካይንን ዕዳጋን ይርአ። ኣብ ዕዳጋ 
እታ ቤትሮ ዋጋ ክንደይ’ያ ትትመን። 
በዚ ኸኣ ዝወረደ ጕድኣት ተፈሊጡ 
ማለት’ዩ። ኣብዚ ናይ መካይን ጕዳይ 
ክኢላታት ትራፊክ’ውን መሰረታዊ 
ተራ እዮም ዝጻወቱ። እቶም ቀዳሞት 
ንዝወረደ ሓደጋ ዝግምግሙን መጠን 
ዝወረደ ጕድኣት ዘረጋግጹን ስለ 
ዝኾኑ’ዩ።

ደዋሊ፤ ሕቶ ድኣ ኣብዚሐ’ምበር፡ 
ኣብ ልዕሊ ብዋጋ ክግመት ዝኽኣል 
ንብረት ንዝወርድ ጕድኣት፡ ብህሉው 
ዕዳጋ ክትግምቶ ዝከኣል’ዩ። ኣብ 
ልዕሊ ህይወትን ኣካልን ሰብ ዝወርድ 
ግና ብኸመይ ይዕቀን?

ኣማኻሪ፤ ከምቲ ኣቐዲመ 
ዝገለጽክዎ፡ ክኢላታት ሕክምና ኣብ 
ህይወትናን ኣካላትናን ንዝወርድ 
ጕድኣት ናይ ምግምጋም ሞያዊ 
ሓላፍነት ኣለዎም። ንነፍሲወከፍ 
ክፋል ኣካላትና ማዕረ ክንደይ 
ጕድኣት ወሪዱዎ ከም ዘሎን እቲ 
ዝወረደ ጕድኣት ካበየናይ ዓይነት 
ንጥፈታት ከትርፈና ከም ዝኽእልን 
ብሚእታዊት ቀሚሮም ይገልጽዎ 
እዮም። ንኣብነት፡ ሓደ ጸሓፋይ 
ኣእዳዉ ምስ ዝቝረጻ፡ ማዕረ 
ክንደይ ካብ ስርሑ ተሰናኺሉ ኣሎ 
ይግምገመልና። ንሓደ መራሒ መኪና 
ኣዒንቱ ምስ ዝጠፍኣ ወይ’ውን 
መሓውራቱ ካብ ስራሕ ወጻኢ ምስ 
ዝኾና፡ ምስ ስርሑ ብምትእስሳር 
ዝወረደ ጕድኣት ክንገረና ይክኣል። 
ናይ ሕጊ ክኢላታት ከኣ ዝወረደ 
መጠን ጕድኣት ካብ ክኢላ ሕክምና 
ምስ ረኸቡ፡ ዘእትዎ ዝነበረ ወይ 
ከእትዎ ትጽቢት ዝግበረሉ ወርሓዊ 
እቶትን፡ ክሰርሓሉ ዝኽእል ንውሓት 
ዕድመን ምስ ዝወረደ ናይ ጕድኣት 
ሚእታዊት ኣራቢሖም፡ ክኽፈል 
ዝግብኦ መጠን ካሕሳ ይውስኑ። 
ብሕጽር ዝበለ፡ ንካሕሳ ብዝምልከት 
እዚ ይመስል።

ደዋሊ፤ እሞ እዛ ጐረቤትና ድኣ 
እንታይ ክትገብር ትኽእል?

ኣማኻሪ፤ እቲ ቀዳማይ ክትገብሮ 
ዝግብኣ፡ እቲ ጕድኣት ብሓቂ 
ብወዳ ድዩ ወሪዱ ምርግጋጽ’ዩ። 
ወዳ ከም ዘውረዶ ዘረድእ መርትዖ 
እንተ ዘይሃልዩ፡ ብነጻ ክትሰናበተሉ 
እትኽእል ኵነታት ክህሉ ይኽእል’ዩ። 
እዚ ኸኣ፡ ከሳሲ ናይ ምርዳእ ሓላፍነት 
ኣለዎ። ነታ መኪና ክሃርማን ቤትሮኣ 
ክሰብር ከሎ ዝረኣይዎ ናይ ዓይኒ 
መሰኻክር እንተ ሃልዮም፡ እቲ 
ቤትሮኸ ጥዑይ ድዩ ነይሩ ወይስ 
ሰባር ወዘተ ክጽናዕ ይከኣል እዩ። 
እቲ ፍጻመ መዓስን ኣበይን ከም 
ዝተፈጽመ ምርግጋጽ’ውን ሓጋዚ’ዩ። 
እቲ ጕድኣት ኣውሪዱ ዝብሃል ዘሎ 
ቈልዓ፡ ኣብቲ ቦታን ግዜን ፍጻሜ 
ኣበይ ነይሩ እንተ ተፈሊጡ፡ ንሱ 
ድዩ ወይስ ካልእ ነቲ ጕድኣት 
ፈጺምዎ ናይ ምግምጋም ተኽእሎ 
ኣሎ። እዚታት ካብ ነቲ ጕድኣት 
ፈጺምካ ዝብሃል ዘሎ ቈልዓ ጀሚርካ 
ካልኦት ይፈልጡ’ዮም ዝተባህሉ 
ሰባት ብምሕታት ክጽናዕ ይከኣል። 
ብቐንዱ’ውን ጕድኣት ዝወረደሉ 
ግዜን ክሲ ዝተመስረተሉን ምንጽጻር 
ከኣ ወሳኒ’ዩ። ምኽንያቱ፡ ካሕሳ ካብ 
ጕድኣት ዝወረደሉ ግዜ ኣብ ውሽጢ 
ክልተ ዓመታት እንተ ዘይተሓቲትሉ 
ግዜኡ ሓሊፍዎ ተባሂሉ ተፈጻምነት 
ዘይክህልዎ ይኽእል’ዩ። 

ደዋሊ፤ ኣይዋ! ኣዝዩ ጽቡቕ 
ሓበሬታ’ዩ። ኣመና’የ ዘመስግነካ። 

ኣማኻሪ፤ ገንዘብካ ዳኒኤል።

ዘይውዕላዊ ተሓታትነትዘይውዕላዊ ተሓታትነት

ሸባብሸባብ
ሃሃ ማማ መመ ተተኤኤ

“ሂሮ ኦኖዳ”

ሂሮ ኦኖዳ ኣብ እዋን ሽምግልና

ሂሮ ኦኖዳ ኣብ ፊሊፒንስ

ሂሮ ኦኖዳ፡ ዕጥቁ ንፕረዚደንት ፊሊፒንስ ነበር ፈርዲናንድ ማርቆስ እናኣረከበ

ብ19 መጋቢት 1922 ኣብ ካመካዋ 
ዝተባህለ ግዝኣት ጃፓን’ዩ ተወሊዱ።  ሂሮ 
ኦናዳ፡ ኣብ 1942 ኣብ ንጉሳዊ ሰራዊት 
መንግስቲ ጃፓን ተቘጺሩ። ቅድሚኡ ግን 
ብ1939 ኣብ ዉሃን ዝተባህለት ከተማ ናይ 
ቻይና ምስ ሓደ ንግዳዊ ትካል ንሓጺር 
እዋን ሰሪሑ።
ናብ ሰራዊት ንጉሳዊ ስርዓት ጃፓን ድሕሪ 

ምእታዉ፡ ኣባል ስለያ ኣጋር ሰራዊት ጃፓን 
ክኸውን ብወተሃደራዊ ሞያ ሰልጢኑ። 
ድሕሪ ምምራቑ ድማ ኣካል ወተሃደራዊ 
ስለያ ሰራዊት ጃፓን ኮይኑ ተመዲቡ። 
ብ26 ታሕሳስ 1944፡ ንፈለማ ግዜኡ ገለ 

ኣባላት መሪሑ ናብታ ሽዑ ብኸፊል ኣብ 
ትሕቲ መግዛእቲ ጃፓን ዝነበረት ፊሊፒንስ 
ንተልእኾ ተበጊሱ። ዕላማኡ ድማ ኣብ 
ሉባንግ ዝተባህለት ናይ ፊሊፒንስ ደሴት 
ቀስ ብቐስ መዓስከራት ሓይሊ ባሕርን 
ሓይሊ ኣየርን ዘቕውም ንዝነበረ ሰራዊት 
ኣመሪካ ምስንኻል ነበረ። እቲ ተልእኾ፡ በቲ 
ሰራዊት ንዝውነና ነፈርትን ወተሃደራውያን 
መራኽብን ብነተጒቲ ምዕናው እውን 
ዘጠቓልል እዩ ነይሩ።
ኣብ ንቕሎ ናይቲ ስርሒት፡ ኦኖዳ ኣብ 

ልዕሊ እቲ ወተሃደራዊ ተልእኾኡ ካብ 
ወተሃደራውያን ኣዘዝቱ ክልተ ክስገራ 
ዘይብለን መምርሒታት ተዋሂብዎ እዩ 
ንስራሕ ተበጊሱ። ንሳተን ድማ “ኣብ ትሕቲ 
ዝኾነ ይኹን ኩነት ክማረኽ ከም ዘይብሉን 
ኩነታት ዝጸንከረ እንተ ጸንከረ’ውን ገዛእ-
ርእሱ ክቕትል ከም ዘይብሉን” ዝብላ እየን 
ነይረን። እዘን ክልተ ትእዛዛት ናይ ቀረባ 
ሓለፍቱ ምስ ህልኸኛ ዝኾነ ውልቀ-ባህሪኡ 
ተደሚረን ድማ እየን ንከባቢ 30 ዓመታት 
ካብ ዕድመኡ ንበይኑ ኣብ ቃልሲ ከም 
ዘሕልፎ ዝገበራኦ። ሽዑ ድማ ወተሃደራት 
ጃፓን ብልዑል ወተሃደራዊ ዲስፕሊንን 
ሓርበኛነትን ዝልለዩሉ እዋን’ዩ ዝነበረ።

ብወተሃደራዊ ዓይኒ ክረአ እንከሎ 
ተልእኾኡ፡ እቲ ስርሒት ዘውዓሎም 
ከውዕሎም ምዃኑ ርዱእ እኳ እንተኾነ፡ 
ብዝተኻእለ መጠን ግን ነቶም ፍሑኽ 
እናበሉ ነታ ደሴት ንኽቈጻጸሩዋ ዝጽዕሩ 
ዝነበሩ ሓይልታት ኣመሪካን ፊሊፒንስን 
መትከሊ እግሪ ንክኸልእን፡ እንተ 
ተኻኢሉ’ውን ነታ ደሴት ንምቍጽጻር 
ንዝገብርዎ ዝነበሩ ወተሃደራዊ ስርሒታት 
ብምስንኻል ተስፋ ቖሪጾም ከም ዝሓድጉዎ 
ንምግባሮምን እዩ።
ኦኖዳ፡ ጉጅለኡ ሒዙ ናብ ደሴት ሉባንግ 

ምስበጸሐ ምስቶም ኣቐዲሞም ንተመሳሳሊ 
ዕማም ናብታ ደሴት ዝመጽኡ ኣባላት 

ሰራዊት ጃፓን እዩ ተጸንቢሩ። እቶም 
ኣቐዲሞም ኣብታ ደሴት ዝጸንሑዎ 
ኣዘዝቲ’ውን ብማዕርግ ንኦኖዳ ይዓብይዎ 
ብምንባሮም፡ ኣብ ፈለማ እዋናት ነቲ 
ዝተዋህቦ ተልእኾ ከም ልቡ ንኸይፍጽሞ 
ኣሰናኸልዎ።
እቶም ኣብ ደሴት ሉባንግ ዝነበሩ 

ውሑድ ዝቑጽሮም ሰራዊት ጃፓን ኣብ 
ነንሕድሕዶም ብዘይ ምስምማዖም፡ ዝጥቀስ 
ኣድማዒ ውጽኢት ኣይገበሩን። ብ28 
ለካቲት 1945 ድማ ሰራዊት ኣመሪካን 
እቲ ንመንግስቲ ጃፓን ንምቅዋም 
ብፊሊፒንሳውያን ዝቖመ ተዋጋኢ ሓይልን 
ነታ ደሴት ተቘጻጸሩዋ።
ኣብታ ደሴት ኣብ ዝተገብረ ወተሃደራዊ 

ግጥማት ድማ ኦኖዳ ራብዓይ ርእሱ 
ብህይወት ክተርፍ እንከሎ፡ እቶም ዝበዝሑ 
ግን ኣደዳ ሞትን መቝሰልትን ምምራኽን 
ኮኑ። ኦኖዳ ድማ ካብቶም ዝተረፉ ብማዕርግ 
ዝለዓለ ብምንባሩ፡ ነቶም ብህይወት ዝተረፉ 
ወተሃደራት ሒዙ ናብ በረኻታትን ጎቦታትን 
እታ ደሴት ኣምረሐ። 
እዛ ስጉምቲ ድማ ንኦኖዳን ጉጅለኡን 

ካብ ኩሉ ሓበሬታታት ብምብታኽ ኣብ 
ጎቦታትን በረኻታትን ሉባንግ ከም ሸፋቱ 
ብምዃን (ብፍላይ ንኦኖዳ) ንዝቐጸለ 29 
ዓመታት ኣብ በይናዊ ቃልሲ ኣንጻር 
ኣመሪካን መሻርኽታን መርሓቶም። 
ኣብቲ ንሳቶም ናይ ቃልሲ ግዜ ዝብልዎ 

ኣብ በረኻታትን ጎቦታትን ደሴት ሉባንግ፡ 
ኦኖዳን ኣባላቱን ብርክት ዝበለ እዋናት ምስ 
ዕጡቓት ሓረስቶት፡ ገፈፍቲ ዓሳን ኣባላት 
ፖሊስ እታ ደሴትን፡ ኣብ ወተሃደራዊ 
ግጥማት ኣተዉ። እዚ ድማ ኦኖዳ ምስ 
ኣባላቱ መዓልታዊ ህይወቶም ንምምራሕ፡ 
ዝተፈላለየ ንመግቢ ዝኾኖም ነገራት ክሳብ 
ከብቲ ከይተረፈ ካብቲ ዝሕብኡሉ ጎቦታት 
ወሪዶም ናብቲ ህዝቢ ዝርከቦ ቦታታትን 
ናይ ሕርሻ ስፍራታትን ክዘምቱ ክፍትኑ 
እንከለዉ ዘጋጥም ዝነበረ እዩ። 
በዚ ተርእዮታት እዚ ዝተረበሹ ነበርቲ 

ደሴት ሉባንግ ንመንግስቲ ብምጥራዕ 
ንኦኖዳን ጉጅለኡን ሃዲንካ ካብቲ ዘለውዎ 
ሓግሒግካ ንምልጋሶም ብሰራዊት ኣመሪካን 
ፊሊፕንስን ብርክት ዝበሉ ዝተወሃሃዱ 
ወተሃደራውያን ወፍርታትን ተፍትሻትን 
ተኻይዶም እዮም፡ እንተኾነ ኦኖዳን 
ጉጅለኡን ክርከቡ ኣይተኻእሉን። 
እዚ ናብኦም ዝቐነዐ ብዙሕ ወፍርታት 

ዝተዓዘቡ ብኣኖዳ ዝምርሑ ኣባላት፡ 
ናብታ ደሴት ብምእታው ምስ ጸላእቶም 
ኣመሪካውያን ይሰርሑ እዮም ኢሎም 

ንዝጠርጠርዎም ነባሮ እታ ደሴት፡ ብለይቲ 
ተጸናትዮም ሓደጋ ክወድቁዎም ተራእዩ። 
ክሳብ ኦኖዳ ኣብ 1974 ካብ በረኻታት 

ሉባንግ ናብ ዓዱ ዝምለስ ድማ ከባቢ 30 
ዝበጽሑ በርጌስ ነበርቲ እታ ደሴት ብጉጅለ 
ኦኖዳ ከም ዝተቐትሉ ይንገር። 
ኦኖዳን ጉጅለኡን ውሑድ ዓቕሞም 

ብዘየገድስ ኣብታ ደሴት ሓያል ጽልዋ 
ፈጢሮም ነይሮም። እዚ ኩሉ ቃልሲ 
ከካይዱ ግን ምስ ሰራዊት ሃገሮም ዝነበረ 
ርክብ ምሉእ ብምሉእ ስለዝተቘርጸ፡ ዝኾነ 
ደገፍ ኣይተገብረሎምን።
ኦኖዳ፡ ኣብ ጥቅምቲ 1945 ንፈለማ እዋን 

“ካልኣይ ኲናት ዓለም ከም ዘኽተመን 
መንግስቲ ጃፓን ድማ ኢዱ ንሓይልታት 
ኪዳን ከምዝሃበን” ዝሕብር “መንሹር” 
(ተበታኒ ወረቐት) ረኣየ። 
ኦኖዳን ጉጅለኡን ገና ኣብ ጎቦታት ናይ 

ሓንቲ ደሴት ፊሊፒንስ ከምዝንቀሳቐሱ 
ብዝተሰምዐ እውን፡ ናብኦም ዝቐንዐ 
ጽሑፍ ተዳለወ። “እቲ ኲናት ብ15 ነሓሰ 
1945 ስለዝተወደአ፡ መንግስቲ ጃፓን 
ድማ ስለዝተሳዕረ፡ ንኸንቱ ኣብ ጎቦታት 
ሉባንግ ኣይትቃለሱ፡ ኢድኩም ንመንግስቲ 
ፊሊፒንስ ሂብኩም ሰላማዊ ናብራኹም 
ግበሩ” ዝብል ካልእ መንሹራ ኣንበቡ።
ኦኖዳን ጉጅለኡን ግን ነቲ ሓበሬታ 

ክኣምንዎን ክቕበልዎን ኣይመረጹን። 
በንጻሩ እኳ ደኣ እቲ መንሹር ንኣታቶም 
ንምትላል ተባሂሉ ብጸላእቶም ከምዝተገብረ 
ኣመኑ። ኣብ ምሉእ 1945 ከኣ ግዝያዊ 
መንግስቲ ጃፓንን ፊሊፒንስን ንኦኖዳን 
ጉጅለኡን ዕጥቆም ኣውሪዶም ናብ ንቡር 
ህይወት ንምምላስ ብመንሹር ኣቢሎም 
ብዙሕ ፈተነታት ኣካየዱ ግዳ ክሰልጦም 
ኣይከኣለን። 
ብኣዛዚ 5ይ ኣጋር ክፍለ-ሰራዊት ጃፓን 

ዝነበረ ጀነራል “ታሞዩኪ ያማሺታ” 
ዝተጻሕፉ መንሹር እውን ናብ ጎቦታት 
ደሴት ሉባንግ ተላእኩ። ኦኖዳን ጉጅለኡን፡ 
ወላ’ኳ ነቲ ኣብ ዝተፈላለየ እዋናት ዝብተን 
ዝነበረ መንሹር ብግቡእ የንብብዎን 
ይግምግምዎን እንተነበሩ፡ ክቕበሉዎ ግን 
ኣይከኣሉን።
 ካብ ኩሉ ዓለማዊ ሓበሬታ ማሕዲጎም 

ብምንባሮም ልቦም ኣትሪሮም ክሳብ 
ብህይወት ዘለዉ ቃልሶም ኣንጻር ሃጽያዊት 
ኣመሪካ ንኽቕጽሉ ደኣ ተሰማምዑ። 
ኣብ መስከረም 1949 ሓደ ካብ ጉጅለ 

ኦኖዳ ዝነበረ “ዩኢቺ ኣካጹ” ዝተባህለ 
ጃፓናዊ ወተሃደር ንበይኑ ተፈልየ እሞ፡ 
ንሽዱሽተ ኣዋርሕ ንበይኑ ኣብ ጎቦታት 
ሉባንግ ዕንክሊል ድሕሪ ምባል ኣብ መጋቢት 
1950 ብገዛእ ፍቓዱ ኢዱ ንመንግስቲ 
ፍሊፒንስ ሃበ። ስለዚ ኦኖዳ ዝመርሓ ጉጅለ 
ናብ ሰለስተ ኣባላት ወረደት። ነቲ ተግባር 
ድማ ከም ክድዓትን ጥልመትን ሃገር 
ብምቑጻር ኣብ ዝረኸብዎ ንኽቐትልዎ ኣብ 
በይኖም ናይ ሞት ፍርዲ ወሰኑሉ። ኣብ 
ውሽጢ ሰለስቲኦም ደጊም ከምኡ ዝበሃል 
ነገር ዳግማይ ንኸየጋጥም ድማ መሊሶም 

ተመሓሓሉ።
ብዛዕባ ኦኖዶን ጉጅለኡን ዝገልጽ ወረ 

ካብ ፊሊፒንስ ሓሊፉ ኣብ ጃፓን’ውን 
ይስማዕ ነበረ። ኣብ 1952 ናይ ሰለስቲኦም 
ኣባላት ስድራ-ቤት ዘለውዎ ስእሊ፡ ኲናት 

ከምዝተወደአ ምስ ዝገልጽ ሓበሬታ 
ተተሓሒዙ ናብ ፊሊፒንስ ተላእከ። ጉጅለ 
ኦኖዳ ግን ነዚ’ውን ምስ ሽርሒ ብምትእስሳር 
ኣይተቐበሎን።
ኣብ 1952 ኣባላት ጉጅለ ኦኖዳ ከም 

ኣመሎም መግብን ክዳንን ክዘምቱ ካብ 
ጎቦታት ደሴት ሉባንግ ናብ ማእከል እታ 
ደሴት ኣተዉ’ሞ፡ ዓዲ ኣቐዲማ ፈሊጣ 
ተዳልያ ብምጽንሓ ምስ ብረት ዝዓጠቑ 
ገፈፍቲ ዓሳ ናይ ተዅሲ ምልውዋጥ 
ኣካየዱ፡ “ሺኦይቺ ሺሚዳ” ዝተባህለ ኣባል 
ናይታ ጉጅለ ድማ ኣብ ሰለፉ ተወግእ፡ ካብ 
ምምራኽ ኣምሊጡ ግን ወጸ። ኦኖዳ ነቲ 
ዝቖሰለ ብጻዩ ብዝገበረሉ ባህላዊ ሕክምናዊ 
ምክንኻን ካብ ሞት ድሒኑ ንሓደ ዓመት 
ምስታ ጉጅለ ቀጸለ። 
ድሒሩ ሺሚዳ ብመሪሕነት ኦኖዳ ኣብ 

1953 ምስ ፖሊስ እታ ደሴት ኣብ ዝተገብረ 
ምልውዋጥ ተዅሲ ተቐትለ። ጉጅለ 
ኦኖዳ ድማ ናብ ክልተ ኣባላት ጸረየት። 
ድሕሪ’ዚ ኦኖዳን ካልኣዩን ምንቅስቓሳቶም 
ስለዝዛሕተለ፡ ብመንግስቲ ጃፓን ኣብ 
1959 ብወግዒ ከም ምዉታት ተቘጽሩ።
እቲ ዝበዘሐ እዋን ምስ ሂሮ ኦኖዳ ዝተጓዕዘ 

ድማ “ኪኒስቺ ካዙካ” ዝተባህለ ልክዕ ከም 
ኦኖዳ ጽኑዕ ወተሃደር ጃፓን እዩ። ኦኖዳን 
ካዙካን ድሕሪ ሞት ሺሚዳ ንከባቢ 19 
ዓመታት ብሓባር ኣብ ጎቦታት ደሴት 
ሉባንግ፡ ሃገሮም ጃፓን ዘይትፈልጦ ቃልሲ 
ኣካይዶም።
እዞም ክልተ ሰብ ማሕላ ኣባላት ሰራዊት 

ጃፓን ነበር፡ ቍጽሮም ናብ ክልተ 
ብምውራዱ ኣብታ ደሴት ከም ዘሎ 
ዝጽብጽቡ ዝነበሩ ሓይሊ ‘ጸላኢ’ ምእንቲ 
ቀሲኑ ከይድቅስን፡ ንሶም ድማ ቃልሶም 
ከይተሓለሉ ከም ዝቕጽሉ ንምሕባርን ኣብ 
1972 ናብታ ደሴት ብምውራድ ንብርክት 
ዝበለ ንግራት ሩዝ ሓዊ ረኵዑሉ፡ በዚ ድማ 
ምስ ፖሊስ እታ ደሴት ኣብ ምልውዋጥ 
ተዅሲ ተጸምዱ። ኣብዚ ግጥም ድማ እቲ 

እሙን ብጻይ ኦኖዳ ዝነበረ ካዙካ ብጥይት 
ተሃሪሙ ሞተ። እዚ ድማ ንኦኖዳ ዓቢ 
ክሳራ ኮኖ። እንተኾነ ሕጂ’ውን ኦኖዳ፡ በይኑ 
ቃልሱ ቀጸለ።
ብ 20 ለካቲት 1974 ሓደ “ኖርዮ 

ሱዙኺ” ዝተባህለ ናይ ኮለጅ ትምህርቱ 
ኣቋሪጹ ገድለኛ (ኣድቨንቸረር) ክኸውን 
ዝመረጸ ጃፓናዊ መንእሰይ፡ ናይ ሂሮ 
ኦናዳ ወረ ብገለ ጋዜጣታት ሰምዐ። ብኣካል 
ከምዝረኽቦ ብትምክሕቲ ንብጾቱ ቃል-ኣትዩ 
ድማ፡ ካብ ጃፓን ናብ ደሴታት ሉባንግ ናይ 
ፍሊፒኒስ ተበገሰ። ኣብ ደሴት ሉባንግ ምስ 
ኣተወ ድማ ሓሳብ ልቡ ሰሚሩሉ ድሕሪ 
ናይ ኣርባዕተ መዓልታት ምድላይ ንኦኖዳ 
ኣብቲ በረኻታት ክረኽቦ ከኣለ።
ጃፓናዊ ምዃኑ ብምንጋር ድሕሪ ሓያለ 

ግዜን ጻዕሪን ዝተሓወሶ ምምልላስ፡ ኣኖዳ 
ተቐበሎ። ጸኒሑ’ውን ልቢ ኦኖዳ ክልስልስን 
ምስቲ ወዲ ሃገሩ ጥቡቕ ዕርክነት ክምስርትን 
ጀመረ። እንተኾነ ዕጥቁ ከውርድ 
እንተኾይኑ ካብ ኣዘዝቱ ትእዛዝ ክመጽኦ 
ከም ዘለዎ ንሱዙኪ ኣፍለጦ።
ሱዙኪ ብወገኑ ንመርትዖ ክኾኖ ምስ 

ኦኖዳ ኣብ በረኻታት ደሴት ሉባንግ 
ተሳኢሉ ንጃፓን ተመልሰ፡ ንዝምልከቶም 
ኣካላት መንግስቲ ድማ ሓበረ። ዝቐጸለ 
መስርሕ ድማ ብ1945 ናይ ቀረባ ኣዛዚኡ 
ንሂሮ ኦኖዳ ንዝነበረ ሜጀር “ዮሺሚ 
ታንጉቺ” ምንዳይ ኮነ። ድሕሪ ምብትታን 
ሰራዊት ጃፓን፡ ቤት-መጽሓፍቲ ከፊቱ፡ 
ሰላማዊ ናብራኡ ዝመርሕ ዝነበረ ታንጉቺ 
ተረኺቡ። ናብ ፊሊፒንስ ክኸይድን ንኦኖዳ 
ክረኽቦን’ውን ፍቓደኛ ኮነ። “ዕጥቅኻ 
ኣውርድ” ንእትብል ትእዛዝ ክህብ ድማ 
ምስ ሱዙኪ ናብኡ ተጓዕዘ።
ብ9 መጋቢት 1974 ኦኖዳን ሓላፊኡ ነበር 

ታንጉቺን ኣብ በረኻታት ደሴት ሉባንግ 
ገጽ ንገጽ ተራኸቡ፡ ብወተሃደራዊ ሰላምታ 
ኣሰንዩ ድማ ታንግይቺ እዘን ዝስዕባ ትእዛዛት 
ኣመሓላለፈሉ።
ፈለማ፡ ብመሰረት ንጉሳዊ መንግስቲ 

ጃፓን ኣብ 1945 ዝወረዶ ስዕረትን ኢዱ 
ንኽህብ ዝኣተዎ ውዕልን፡ ኩሉ ሰራዊት 
ኲናት ደው ከምዘበለ። ካልኣይ፡ ኩሉ 
ወተሃደራዊ ስልጣንን መሳርዕን ንጉሳዊ 
ሰራዊት ጃፓን ከምዝፈረሰ። ሳልሳይ፡ ኣብ 
ዝተፈላለዩ ግዝኣታት ንጉሳዊ ስርዓት ጃፓን 
ብውልቂ ይኹን ብጉጅለ ፋሕ ኢሎም 
ዝነበሩ ወተሃደራት ጃፓን፡ ካብቲ ስምምዕ 
ዝተኻየደሉ ዕለት ጀሚሮም ዕጥቆም 
ከውርዱን፡ ተሓታትነቶም ድማ ነቲ ኣብቲ 
ከባቢ ዝነበረ ጃፓናዊ ኣዛዚ ክኸውንን። 
ንሱ ምስ ዘይከኣል ግን ዕጥቆም ንሰራዊት 
ኣመሪካ ወይ ንሰራዊት ፊሊፒንስ ከረክቡ። 
ዝብል ሓበሬታ ንኦኖዳ ገሊጹ፡ ንሱ’ውን 
ዕጥቁ ከረክብ ኣዘዞ። 
በዚ ትእዛዝ መሰረት ድማ፡ ኦኖዳ ብ11 

መጋቢት 1974 ማለት ድሕሪ 29 ዓመታት 
ድሕሪ ምብቃዕ ካልኣይ ውግእ ዓለም 

ኣማስያኡ ንሰራዊት ፊሊፒንስ ኢዱ 
ሃበ። ዝነበረቶ ናይ መወዳእታ ዕጥቂ 
ጉራደ (ሴፍ) ድማ ንፕረዚደንት 
ፊሊፒንስ ነበር ፈርዲናንድ ማርቆስ 
ኣረከቦ። ናብ ሃገሩ ተፋንዩ። 
ድሕሪ ገለ ዓመታት፡ ኣብ ጃፓን 
ንታሪኽ ህይወት ናይቲ ጽኑዕ 
ወተሃደርን ብጾቱን እተዘንቱ “ኖ 
ሳረንደር” እትብል መጽሓፍ’ውን 
ተሓትመትን ብብዙሕ ቋንቋታት 
ተተርጐመትን። እቲ ኣብ ጃፓን 
ስሙ ብኽብሪ ዝጥቀስ ሂሮ ኦኖዳ 
ብ16 ጥሪ 2014 ዕድመ ጸጊቡ 
ኣብ መበል 91 ዓመት ዕድመኡ’ዩ 
ዓሪፉ።  

ቢንያም ጸሃየ  ቢንያም ጸሃየ  
ምንጪ፦ መጽሓፍ “ኖ ሳረንደር”ምንጪ፦ መጽሓፍ “ኖ ሳረንደር”

“ወደይ ኣየታልልን’ዩ!” ኰለፈቶም። 
ዘረባኣ ሓይሊ ነበሮ። እቶም ተኣኪቦም 
ዝነበሩ ቈልዑ ብዘረባ ወይዘሮ ለምለም 
ሰንቢዶም ነቕ በሉ። ወይዘሮ ለምለም 
ቀጺላ፡ “ኣይሰርቕን እዩ፡” ወሰኸት። 
ገጻ’ውን ተቐያየረን ኣሾኸን። ብሕርቃን 
ተቓጺላ ነበረት።

“ኣነ’ውን ሰሪቑ ኣይበልኩን! ግን ከታልል 
ፈቲኑ። ትማሊ ቅንዕንኡ ንኸረጋግጽ ማልስ 
ወሲኸ ሂበዮ። ንሱ ግን ዝተጋገኹ መሲልዎ 
ነቲ ማልስ ከይሃበኒ ካብዛ ድኳን ምሉቕ 

ኢሉ ከይዱ፡” ንኹሎም ጠመትዎም። 
“ኣብዚ ከባቢ ከምዝሓንሸሾ’ውን ፈሊጠ 
ኣለኹ፡” ተዛረቡ ኣቦይ ጐራሕ ንተመስገን 
ዓይኒ ዓይኑ እናጠመቱ።

“ወደይ ከምኡ የብሉን! ወደይ ብዓል 
እሩም ጠባይ እዩ። ብዓል ምሉእ ስነ-ስርዓት! 
እዚ ንኻልእኩም በልዎ፡” ርእሳ የማነ ጸጋም 
ኣወዛወዘት። በቲ ዘረብኦም ቆለጭ ኢልዋ 
ነበረ።

“እወ ሓቁ’ዩ! ትማሊ ምስ ዳኒኤል ኮይኑ 
ኮካ፡ ሌካ ሌካ፡ ብሽኮቲ… ይበልዕ ነይሩ። 
‘ኣቦይ ጐራሕ ተጋግዩ ሰላሳ ናቕፋ ሂቡና፡’ 
ይብሉ ነይሮም፡” ሓደ ወዲ ሓሙሽተ ዓመት 
ቈልዓ ኣብ መንጎኦም ተዛረበ። ብምሉኦም 
መጻውትቱ ተገሪሞም ጠመትዎ። ዝበዝሑ 
ድማ ብፍርሒ ታሕተዋይ ከንፈሮም ነኸሱ።

ወይዘሮ ለምለም፡ ናብ ወዳ ጠመተት 
“እዋእ! ሓቁ ድዩ?” ንወዳ ብመንከሱ ሒዛ 
ኣዒንታ ኣፍጢጣ ሓተተቶ።

“እወ!” እቶም ዓጒጎም ዝነበሩ ቈልዑ 
ብሓባር መለሱላ። ኣቦይ ፍቓዱ ፍሽኽ 
በሉ። ነቶም ገርሀኛታት ቈልዑ ብብሩህ ገጽ 
ጠመትዎም። ብሓቅነቶም ድማ ተሓጎሱ።

 “እዋይ ኣነ!” ወይዘሮ ለምለም ርእሳ 
ሓዘት። “ከምዚኸ ኣሎ ድዩ?” ነቲ ኣብ 
ጣውላ ዝነበረ ማልስን ኦሞን ከምኡ’ውን 
ንተመስገን ወዳ ሒዛ ካብቲ ድኳን ሰላሕ 

ኢላ ወጽአት። ብሕፍረት 
ኣብ ትኣትዎ ጠፍኣ። 
እቶም ተኣኪቦም ዝነበሩ 
ቈልዑ ናይ’ቲ ገዛውቲ 
ድማ ፈዚዞም ብኣዒንቶም 
ኣሰነይዎም።

“ስምዑ’ዞም ደቀይ..፡” 
ኣቦይ ፍቓዱ ብታሕጓስ 
ክዛረቡ ጀመሩ። “ካብ 
ሕጂ ዘይገንዘብኩም 
ኣይትድለዩ። ሰባት 
ተጋግዮም ንዝሃብኹም 

ዘይናትኩም ስለ ዝኾነ ምለሱሎም። 
ምኽንያቱ፡ ንዓኹም’ውን ከምኡ 
ከጋጥመኩም ከምዝኽእል ፍለጡ። 
ዘይገንዘብካ ምድላይ ድማ ስርቂ እዩ። 
ንመጻኢ ንፉዓት ክትኮኑ ኣብ ግዜ 
ቁልዕነትኩም ስነ ስርዓት ኣዘውትሩ። ስለዚ 
እዞም ደቀይ ጥንቅቕ በሉ። ሕራይ’ዶ?” 
ነቶም ዓጒጎም ዝነበሩ ቈልዑ ፍሽኽታ 
ኣሰንዮም መዓድዎም።

“ሕራይ!” ብሓባር መለሱሎም። 
ጸወታ ጀሚሮም ስለ ዝነበሩ ድማ ብዛዕባ 
ተግባራት ኣቦይ ጐራሕ፡ ተመስገንን ወይዘሮ 
ለምለምን.. እናዕለሉ ናብ ጸወትኦም 
ተጓየዩ። ዳኒኤል’ውን፡ ነቲ ኩነታት ክፈልጥ 
ተጸንበሮም። ወሳሲኾም ድማ ሓበርዎ። 
ንሱ’ውን ተጣዕሰ።

መልእኽቲ፡ ኵሉ ግዜ ቅኑዓት ንኹን!!መልእኽቲ፡ ኵሉ ግዜ ቅኑዓት ንኹን!!

ተፈጸመ!

ትምህርቲ ብዓል ድኳን ስርዓተ ምሕቃቕ መግቢ
ዛንታሻዱሻይን መወዳእታን ክፋል ን ኣ ፍ ል ጦ

መ ል ሲ
ሓ ር ገ ጽ ዘ ን ቢ ል ስ ሽ

ሰ ሰ ያ ስ ካ ኤ ያ ሰ ስ ል

ስ ማ ማ ት ሮ ባ ራ ጸ ሓ ይ

ስ ድ ም ዝ ኩ ሳ ፍ ን ላ ገ

ማ ክ ን ተ መ ን ዕ ፈ ረ ስ

ን ድ በ ድ ሕ ፍ ል ጭ ም ዕ

ቲ አ ራ ር ት ላ ድ መ ት ማ

ለ ድ ድ ክ ጽ ል ሓ ቐ ላ ዝ

ል ጤ ድ ል ኽ ዕ ድ ስ ዓ ጽ

ዝተመገብናዮ መግቢ ንኣካላትና ዘድሊ 
ጥቕሚ ንኽህብ ናብቲ ዝተሓተ ደረጃ ክዳቐቕ 
ኣለዎ። ኣብ ኣካላትና ዝካየድ ምድቓቕ መግቢ 
ምሕቃቕ መግቢ ይበሃል። ምድቓቕ መግቢ 
ኣብ ስርዓተ ምሕቃቕ መግቢ ይካየድ። 

 ናይ ሰብ ስርዓተ ምሕቃቕ መግቢ ካብ 
6 ክሳብ 9 ሜተር ቁመት ዘለዎ ነዊሕን 
ዝተዓጻጸፈን ሻምብቆ እዩ። ነዚ ስርዓት’ዚ 
ዘቑሙ ህዋሳት ኣፍ፡ ሻሕለለ፡ ከስዐ፡ ቀጢን 
መዓንጣን ገፊሕ መዓንጣን እዮም። ነዚኦም 
ዝሕግዙ ህዋሳት ከኣ ጽክታት 
ጥፍጣፍ፡ ጸላም ከብድን ቆስጠን 
እዮም።  

መግቢ ክሓቅቕ እንከሎ፡ ኣብ 
ኣፍና ምስ ኣተወ ብሓገዝ ስንን 
መልሓስን ክዳቐቕ ይጅምር። 
ኣብ ግዜ ምሕቃቕ ድማ ካብ 
ጽክታት ጥፍጣፍ ብዝነዝዕ ፈሳሲ 
ይካየድ። መግቢ ኣብ ኣፍና ምስ 
ተዳቐቐ ብመልሓስ ተደፊኡ ናብ 
ሻሕለለ ይኣቱ። ሻሕለለ ንጎረሮን 
ከስዐን የራኽብ። ንውሓት ሻሕለለ 
ኣስታት 30 ሰንቲ ሜተር እዩ። 
ኣብ ሻሕለለ ዝካየድ ምሕቃቕ መግቢ የለን። 
መግቢ ኣብ ሻሕለለ ምስ በጽሐ ብድሕሪኡ 
ናብ ከስዐ ይሓልፍ።

ከስዕ ብላዕለዋይ ወገና ምስ ሻሕለለ 
ብታሕተዋይ ወገና ድማ ምስ ቀጢን መዓንጣ 
ትራኸብ። መግቢ ኣብ ከስዐ ምስ ኣተወ 
ክሳብ ሰለስተ ሰዓታት ክኽዘን ይኽእል። 
ፕሮቲን ኣብ ከስዐ ክሓቅቕ ይጅርም። ኣድላዪ 
ምሕቃቕ ምስ ተገብረሉ ድማ ናብ ቀጢን 
መዓንጣ ይሓልፍ። 

ቀጢን መዓንጣ ኣስታት ሽዱሽተ ሜትሮ 
ንውሓት ዘለዎ ሻምብቆ እዩ። ቀጢን መዓንጣ 
ብዙሓት ምራቕ ዝነዝዑ ጽክታት ኣለውዎ። 
ዝበዝሐ ናይ መወዳእታ ምሕቃቕ መግቢ 

ኣብ ቀጢን መዓንጣ ይካየድ። ኣብ መግቢ 
ዝርከብ ስብሒ ኣብ ቀጢን መዓንጣ ብሓሞትን 
ናይ ቆስጠ ምራቕን ምሕቃቕ ይጅምር። 
ካርቦሃይድረይት፡ ፕሮቲን፡ ስብሕን ብምራቕ 
ናይ ቆስጠን ቀጢን መዓንጣን ሓቒቖም ናይ 
መወዳእታ መልክዖም ይሕዙ። ማዕድናትን 
ቪታሚናትን ግን ብማይ ምሕቃቕ ጥራይ 
ይካየደሎም። ኣብ ኣፍ ዝጀመረ መስርሕ 
ምሕቃቕ መግቢ ኣብ ቀጢን መዓንጣ 
ይዛዘም። ኣብ ቀጢን መዓንጣ ዝርከብ 
ዝሓቐቐ መግቢ ተመጽዩ ናብ ደም ይሕወስ። 
ደም ዝሓቐቐ መግቢ ተሰኪሙ ብጸላም ከብዲ 
ይሓልፍ። ጸላም ከብዲ ነቲ መግቢ ከከም 

ኣድላይነቱ ትቆጻጸር። ዘይሓቐቐ መግቢ ኣብ 
ቀጢን መዓንጣ ይተርፍ። ዘይሓቐቐ መግቢ 
ናብ ገፊሕ መዓንጣ ይሓልፍ።

ገፊሕ መዓንጣ ኣስታት ሓደ ሜትሮን 
ሓምሳ ሴንቲ ሜተርን ንውሓት ዘለዎ ሻምብቆ 
እዩ። ኣብዚ ማይ ተመጽዩ ናብ ደም ይሕወስ። 
እቲ ዝተረፈ ናብ ሓውሲ ደረቕ ተቐይሩ ናብ 
ባጡቕ ይእከብ። ካብ ባጡቕ ተደፊኡ ናብ 
መሃንቱስ ቀልቀል ኮይኑ ንደገ ይወጽእ። 

እምበኣር ፍቱዋት ተመሃሮ፡ ምሕቃቕ 
መግቢ ነዚ መስርሕ ዝሓልፍ ምዃኑ 
ትፈልጡዶ?

ተመሃሪት፡ ኣማንዳ ኢዮብተመሃሪት፡ ኣማንዳ ኢዮብ

ዕ
ላ
ል
 
ኣ
ሌ
ክ
 
ም
ስ
 
ሩ
ት

ካርቱን ሩት ሓብተይ ብዛዕባ 
ናይ ቀዳማይ ሰሚስተር 
መርመራ ዝሰማዕክዮ 
ዘገርም እንታይ ኣሎ?

ኣሌክ ሓወይ ናሆም ጎረቤትና፡ ኣብ 
ግዜ ፈተና ‘What is your name?’ 
ንእትብል ሕቶ ካብ ሓንቲ ተመሃሪት 
ቀዲሑስ፡ ‘Selihom’ ኢሉ መሊሱ። 
ካብዚኣ እትቐልል ሕቶ የላን። እዋይ! 

ዘይምጽናዕ ክሓስም!

Vacancy Announcement
CHINA ENERGY ENGINEERING GROUP SHANXI ELECTRIC POWER 

CONSTRUCTION CO.,LTD DEKEMHARE PROJECT MANAGEMENT 
DEPARTMENT is inviting for the following positions.

• Job title and (number required) 
1. Civil technician-senior (36)
2. Electrical Technician-senior (7)
3. Electro-mechanical technician-senior(12)
4. Commission director(5)
5. Heavy Machinery Operator(7)
6. Mechanical maintenance(2)
7. Electrical maintenance(2)
8. Woodworker(3)
9. Bar placer(3)
10. HAVC worker(2)
11. Pipe worker(2)
12. Operator of concrete mix station(6)
13. Welder-senior(3)
14. HV Electrician wireman(5)
15. Electrician wireman .3.
16. Brick layer(5)
.Major duties 
1.Civil Technician-senior:handling, supervision and direction of civil work in site
2.Electrical Technician-senior: handling, supervision and direction of electrical work in site
3.Electro-mechanical Technician-Senior: handling, supervision and direction of  Electro-

mechanical work in site
4. Commission director: Directing of Operations and make the station in operation
5. Heavy Machinery Operator: Operate heavy duty machines (forklift, excavator, crane, trucks, 

etc).
6. Mechanical Maintainance: To maintain mechanical equipments .
7. Electrical Maintainance: To maintain electrical equipments, systems.
8. Woodworker: To be able to use wood craft and carpenting skills when required
9. Bar placer: Placing Steel bars as per requirement needs
10. HAVC worker: installation and operation of Ventilation and air conditioning devices
11. Pipe worker: installation of pipes
12. Operator of concrete mix station: Be able to use concrete mixing machines efficiently 

and finish the job in concrete mix station according to the order
13. Welder-senior: Be able to welder steel parts as per project requirement
14. HV electrician wireman: finish the HV electrician work
15. Electrician wireman: finish the electrical works
16. Brick Layer: lay bricks of construction 
• Knowledge and  skills required
• Full knowledge and skill of required position 
• Be capable to use required tools, instrument and software of construction and drawing for 

the first 4 positions
• Good Technical skills of required fields
• Good communication skill
• Education
• Bachelor degree for the first 4 positions
• Experience 
• At least 5 years work experience in related fields 
• Work place 
• Dekemhare 30MW PV Plant
• Salary
• According to salary scale of the company
• Vacancy Deadline
• Applications end after 7 days from date of publishing

Additional Requests have fulfilled his/her national obligations and provide certificate of 
completion or exemption from national service or release paper from the ministry of Defence
Testimonial documents to be attached (CV, work experience credentials, copy of your national 

identity, release paper from the ministry of Defence)
• Contact us:
• Phone number: 184157
• Email address: hxzhang1623@ceec.net.cn
• P.O.BOX: 1156

ንራብዓይ ግዜ ዝወጽአ ምልክታ ጨረታ 
ዓይነት መግቢ፦ ኣሕምልትን ፍረታትን፡ ስጋ ከብቲ ስጡይ፡ እንቋቝሖ ሆላንድ 
ፍሩይ፡ ጸባ ከብቲ፡ ጉፍሮ በርበረ ምስ ቀመሙ፡ መጥሓኒ እኽሊ፡ መሰንከቲ ባኒን 
ዕንጨይትን 
ኣሃዱ፦ ጨንፈር ሚ/ጥዕና ዞባ ጋሽ ባርካ 
ኣርእስቲ ውዕል፦ ዓመታዊ ቀረብ መግቢ
ዓይነት ጨረታ፦ ሃገራዊ ክፉት ጨረታ 
ጨንፈር ሚ/ጥዕና ዞባ ጋሽ ባርካ ንዓመተ 2025 ዓ/ም ካብ ወርሒ 01/01/2025 
ክሳብ 31/12/2025 ዓ.ም ኣብ ትሕቲኡ ንዝርከባ ንመወከሲ ሆስፒታል ዞባ ጋሽ 
ባርካ፡ ንሆስፒታል ኣቑርደት፡ ንሆስፒታል ተሰነይ፡ ንኮ/ሆ/ጎልጅ፡ ንቤት ትምህርቲ 
ተሓጋገዝቲ ነርስ ባረንቱ ንሕሙማትን ተመሃሮን ዝውዕል ቀረብ መግቢ ከጫርት 
ስለ ዝደለየ፣ ንሕጋውያን ኣቕረብቲ መግቢ ይዕድም። 
ተጫረትቲ ከማልእዎም ዘለዎም ነጥብታት፦
1. ጨንፈር ሚ/ጥዕና ዞባ ጋሽ ባርካ ንሕጋውያን ኣቕረብቲ ዋጋታት ቀረብ 
መግቢ (ኣሕምልትን ፍረታትን፡ ስብሒ ዘይበዝሖ ስጡይ ስጋ ከብቲ፡ እንቋቝሖ 
ሆላንድ ፍሩይ፡ ጸባ ከብቲ፡ ጉፍሮ በርበረ ምስ ቀመሙ፡ መጥሓኒ እኽሊ መሰንከቲ 
ባኒ ዕንጨይቲ) ብዕሹግ ደብዳበ ከቕርቡ  ይዕድም።
2. ጨረታ ንኹሎም ሕጋውያን ኣቕረብቲ ክፉት እዩ።
3.ተጫረትቲ፡ ቅዳሕ ናይ ዓመተ 2024 ዝተሓደሰ ፍቓድ ዋኒንን ናይ ዓመተ 
2023 ክሊራንስ ናይ ኣታዊ ውሽጢ ሃገር፡ መንነት የቕርቡ። 
4. ተጫረትቲ፡ ተወሳኺ ሓበሬታ ምስ ዝደልዩ፡ ካብ ቤ/ጽ ሓፈሻዊ ኣገልግሎት 
ጨንፈር ሚ/ጥዕና ዞባ ጋሽ ባርካ ቁ.ቴሌ 731407 ናይ ጨረታ ሰነዳትን ሓበሬታን 
ኣብ ናይ ስራሕ ሰዓታት ክረኽቡ ይኽእሉ። 
5. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 50.00 
(ሓምሳ ናቅፋ) ከፊሎም ክወስዱ ይግባእ። 
6. ጨረታ፡ ኣብ’ዚ ኣብ ታሕቲ ዘሎ ኣድራሻ ዕለት 11/2/25 ሰዓት 9፡45 
ቅ.ቀ ክበጽሕ ኣለዎ። ደንጉዩ ዝቐርብ ጨረታ ይንጸግ። ጨረታ፣ ተጫረቲ፡ 
ሕጋውያን ወከልቲን ክሳተፍ ዝድለ ሰብን፡ ስነ-ስርዓት ወይ ኣከፋፍታ ጨረታ 
ክዕዘቡ ዝመጽኡ ሰባትን ኣብ ዝተረኸብሉ፡ ኣብ ኣዳራሽ መወከሲ ሆስፒታል ዞባ 
ጋሽ ባርካ ይኣቱ። ዕለት 29/02/2025   10፡00 ቅ/ቀ ጨረታ ብግልጺ ይኽፈት። 
7.መኽበሪ ጨረታ ዝምለስ 20,000.00 ናቕፋ (ዕስራ ሽሕ ናቕፋ) ብስፒኦ 
(CPO) ከትሕዙ ይግባእ። 
8. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት 
ይካየድ። 
9. ተጫራቲ፡ ነቲ ዝተዓወተሉ መግቢ ብናቱ መጐዓዝያ፡ ናብ ዝተዓወተሉ 
ሆስፒታላት የቕርብ። 
10. ጨንፈር ሚ/ጥዕና ዞባ ጋሽ ባርካ፡ ብምሉእ ወይ ብከፊል ጨረታ ንምስራዝ 
መሰሉ ዝተሓለወ እዩ።

ጨንፈር ሚ/ጥዕና ዞባ ጋሽ ባርካ 
ሓፈሻዊ ኣገልግሎት ሚ/ጥዕና ዞባ ጋሽ ባርካ

ብስም ኣብርሃም ሃብተሚካኤል ገብረክርስቶስ ዝተመዝገበ፡ ብቁ.ፍ.ዋኒን 
ASL00033740 ዝኾነ፡ ኣብ ዞባ ማእከል ን/ዞባ ጎዳይፍ ጎደና ዓሊተና መረብ 
ቁ.ገዛ 21 ዝርከብ ናይ ቤት መግብን መስተን ቢልያርዶን ትካለይ፡ ንኣቶ ክፍላይ 
ጸጋይ ሓድጉ፡ ኣድራሻ ዞባ ማእከል ን/ዞባ ጋላ ነፍሒ ሰላዕ ዳዕሮ ቁ.ገዛ- ካብ ዕለት 
01/01/2025 ክሳብ ዕለት 31/12/2026 ኣካርየዮ ስለዘለኹ፣ ዝቃወም ምስ ዝህሉ፡ 
እዚ ምልክታ እዚ ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ 
ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ 
እቲ ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ። 

 ኣብርሃም ሃብተሚካኤል ገብረክርስቶስ

ብስም ሃይለ ቦኽረ ክንፈ ዝተመዝገበ፡ ብቁ.ፍ.ዋኒን ASL00036232 ዝኾነ፡ ኣብ 
ዞባ ማእከል ን/ዞባ ጋላ ነፍሒ ዓዲ ጓዕዳድ ቁ.ገዛ- ዝርከብ ናይ ቡቲክ ትካለይ፡ ንኣቶ 
ፍትዊ ጊላጋብር ብርሃነ፡ ኣድራሻ ዞባ ማእከል ን/ዞባ ጋላ ነፍሒ ዓደምነገር ቁ.ገዛ-ካብ 
ዕለት 01/01/2025 ክሳብ ዕለት 31/12/2025 ኣካርየዮ ስለዘለኹ፣ ዝቃወም ምስ 
ዝህሉ፡ እዚ ምልክታ እዚ ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን 
ንዘሎዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ እቲ ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ። 

ሃይለ ቦኽረ ክንፈ 
ሕጋዊ ወኪል ስምኦን ቦኽረ ክንፈ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

1 ለካቲት 2025 - ገጽ 9መበል 34 ዓመት ቁ.132

ኣብ ዞባ ማእከል ን/ዞባ ሰ/ምብራቕ ኣባሻውል፡ ፓርሰል J ፕሎት 39 ስፍሓት 
መሬት 126.63 ASD 00025087 ቁ.መወከሲ ወረቐት 120808፣ መወከሲ 
ቁጽሪ 107114 ዝርከብ፡ ብቑጽሪ ምዝገባ ንብረት 46504/71642 ብስም ነ/
ሄር ብርኽቲ ጎደፋይ ቀለተ +5 ዝተመዝገበ ብውርሲ ዝብጽሓና፡ ናብ ስምና 
ከነመሓላልፎ ስለ ዝደለና፣ ዝቃወም እንተሎ፡ ኣብ ውሽጢ 30 መዓልቲ ካብ 
ዝምልከቶ ቤት ፍርዲ መአገዲ ሒዙ ናብ ቤት ጽሕፈት ካዳስተርን ፓብሊክ 
ኖታርን የቕርብ። እንተዘይኮይኑ፡ ስም ዋንነት ናብ ስም ወረስቲ ከነመሓላልፎ 
ምዃንና ነፍልጥ። 

ወኪል ፍዮሪ የውሃንስ

ነቲ ዞባ ደቡብ ን/ዞባ ደቀምሓረ፡ ብቁ.መለለዪ A2537C0460 ኣብ ሎታ 1 48 
ፓርሰል ኤን ዝርከብ ስፍሓት መሬት 400 ት/ሜ ዝኾነ፡ ፍርቂ ናይ’ዚ 200 ት/ሜ 
2+ ክፍልን ሓደ ዓይኒ ምድርን ዝሓዘ ብስም ኢትዮጵያ ሃይለ ወልደኣብዝጊ 
ዝተመዝገበ፡ እዚ ብውህብቶ ስለ ዝሃበኒ፡ ብስመይ ዋንነት ሰነድ ከውጽኣሉ ስለ 
ዝደለኹ፣ ነዚ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ 
ዕለት ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ 
ናይ መአገዲ ትእዛዝ ወይ ናይ መወዳእታ ውሳነ (ይግባይ ተባሂሉሉ እንተኾይኑ) 
ሒዙ ናብ ቤት ጽሕፈት ክፍሊ ተክኒክ ደቀምሓረ ይቕረብ።

ኣቶ ተስፋኣለም ደግለል ረዘነ

ኣብ ከተማ ኣስመራ ዞባ 7 ምም/ 06 ጎደና ‘ሰ’ ቁ/ገዛ- ዝርከብ፡ ብቁ.ምስክር 
ወረቐት 108377 መወከሲ ቁጽሪ 116277 ብስም ወ/ሮ ለተንስኤ ነባራይ ሓድጉ፡ 
ወራሲት ካብ ተስፋጋብር ክፍለ ዝተመዝገበ ገዛ፡ ብውርሲ ዝረኸብኩዎ ናብ 
ስመይ ከመሓላልፎ ስለዝደለኹ፣ ዝቃወም እንተሎ፡ ኣብ ውሽጢ 30 መዓልታት፡ 
ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ 
ወይ ናይ መወዳእታ ውሳነ (ይግባይ ተባሂልሉ  እንተኾይኑ) ሒዙ ናብ ቤት 
ጽሕፈት ፓብሊክ ኖታርን ቤት ጽሕፈት ሃገራዊ ካዳስተርን ይቕረብ። ተቓውሞ 
እንተዘይቀሪቡ ግን ኦርጂናል ሰነዳተይ ኣቕሪበ ጉዳየይ ከፈጽም ምዃነይ እሕብር። 

ኣቶ ምስግና በርሀ ወልደሩፋኤል

1ይ ቤት-ፍርዲ ዞባ ማእከል 
ኣስመራ

ኣስካለማርያም ገብረሂወት መብራህቱ፡ 
ሓወይ ምሉብርሃን ገብረሂወት 
ስለዝተሰወአ፡ ኣነ ምስ 2 ህልዋት 
ኣሕዋተይ 2መወትቲ ተተካእቲ 4 ደቆም 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን24/3/25 ኣብ ቤ/ፍ 
2ይ መጋባእያ ቁ.49 ይቕረብ።

ሕርይቲ ስዩም በየነ ምባል ተሪፉ፡ ሄርሜላ 
ስዩም በየነ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን17/3/25 
ኣብ ቤ/ፍ ቁ.47 ይቕረብ።

ወ/ሮ ትምኒት ኢትዮጵያ ተኽለ፡ 
ብመንገዲ ወኪላ ወ/ሮ ኣልማዝ ኪዳነ 
መሓሪ፡ ትምኒት ኢትዮጵያ ተኽለ ምባል 
ተሪፉ፡ ትምኒት ባርያጋብር ተኽለ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን27/2/25 ኣብ ቤ/ፍ 9ይ 
መጋባእያ ቁ.32 ይቕረብ።

ወ/ሮ ሰናይት ኪዳነ ወልዱ፡ ብመንገዲ 
ወኪላ የማነ መሓሪ ግደ፡ ተጸዋዒ ኣቶ 
ሜሮን የማነ መሓሪ ናይ ሞግዚትነት ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን11/3/25 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ኣቶ ምሕረትኣብ ነጋሽ ተስፋጋብር፡ ኣቦና 
ነጋሽ ተስፋጋብር ሓጎስን ኣዴና ኣለፈሽ 
ነጋሽ ገብረዝጊን ስለዝዓረፉ፡ ኣነ ምስ 6 
ኣሕዋተይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን/11/3/25 
ኣብ ቤ/ፍ 9ይ መጋባእያ ቁ.32 ይቕረብ።

ሚካኤል መንግስ ሃብተጽዮን ምባል 
ተሪፉ፡ ፍትሒ መንግስትኣብ ሃብተጽዮን 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን4/3/25 ኣብ ቤ/ፍ 
9ይ መጋባእያ ቁ.32 ይቕረብ።

ኣብ መንጎ ከሰስቲ ወረ/ነፍ ኪዳነ ገብረስላሴ 
ካሕሱ ወረ/ነፍ ኣመተ ካሕሳይ ወረ/ነፍ/ 
መብራት ኪዳነ ዝኾኑ ጆርጆ ክፍሎም 
+2፣ ተኸሰስቲ ወረ/ነፍ ኪዳነ ገብረስላሴ 
+37 ዘሎ ናይ ምቅሊት ውርሻ ክርክር፡ 
ተኸሰስቲ ቁ.2.1 ወ/ሮ ዘውዲ ፍስሃየ 
ተስፋይ ቁ.3.5 ወ/ሮ ሂወት ተወልደ ኪዳነ 
ኣድራሻኽን ስለዘይተፈለጠ፡ ብኣካል ወይ 
ብሕጋዊ ወኪል ን28/2/25 ኣብ ቤ/ፍ 3ይ 
መጋባእያ ቁ.37 ቅረባ። እንተዘይቀሪብክን፡ 
ጉዳይክን ኣብ ዘየለኽናሉ ከረአ ምዃኑ 
ነፍልጥ።

ተኸስተ ኣረፈ ኣስማው ምባል ተሪፉ፡ 
ተኸስተ ተረፈ ኣስማይ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን28/2/25 ኣብ ቤ/ፍ 1ይ 
መጋባእያ ቁ.32 ይቕረብ።

እልልታ ተወልደ ተስፋእዝጊ፡ ተጸዋዒት 
ወ/ሮ ኮኾብ ዳኒኤል ገብረዮውሃንስ፡ ንዓኺ 
ዝምልከት ጉዳይ ስለዘሎ፡ ን24/2/25 
ኣብ ቤ/ፍ 2ይ መጋባእያ ቁ.49 ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ከረአ ምዃኑ ነፍልጥ።

ዓብደላ ኣደም ስዒድ ምባል ተሪፉ፡ ዓብደላ 
ኣደም ሑሴን ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን27/2/25 ኣብ 
ቤ/ፍ 2ይ መጋባእያ ቁ.49 ይቕረብ።

1ይ ቤት-ፍርዲ ዕዳጋ እኽሊ

ኣብ መንጎ ከሳሲ ኣቶ ሄኖክ ሰለሙን፡ 
ተኸሳሲ ኣቶ ጸጋብርሃን ጎይትኦም ዘሎ 
ናይ ገንዘብ ክርክር፡ ተኸሳሲ ንጹር 
ኣድራሻኻ ስለዘይተፈልጠ፡ ብጋዜጣ ሓዳስ 
ኤርትራ ተጸዊዕካ ብኣካል ወይ ብሕጋዊ 
ወኪል ን27/2/25 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ከሳሲ ዶ/ር ገብረሂወት ጠዓመ፡ ወኪል 
ወ/ሮ ዮዲት ወ/ሚካኤል፡ ተኸሳሲት 
ወ/ሮ ፍረወይኒ ሰመረ ናይ ፈጽሚ ክሲ 
ተመስሪቱልኪ ስለዘሎ፡ ን27/2/2025 
ኣብ ቤ/ፍ 6ይ መጋባእያ ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ከረአ ምዃኑ ነፍልጥ።

ኣቶ ረዘነ ገብረሂወት ተኽለጼን፡ ኣደይ 
መርየም ገብረሂወት ስለዝዓረፈት፡ ኣነ 
ምስ 8 ኣሕዋተይ ወረስቲ ምዃንና 
ይረጋገጸልና፡ ብዓል ቤታ ኣቶ ጃብር 

መሓመድዓሊ ባሻይ ድማ ናይ መጻምዲ 
መሰሉ ይተሓለወሉ ስለ ዝበለ፣ ዝቃወም 
እንተሎ፡ ን20/2/25 ኣብ ቤ/ፍ 7ይ 
መጋባእያ ይቕረብ።

ኣብ መንጎ ብፍ/በ/መሰል ወ/ሮ ኣበባ 
ገብረየሱስን ብፍ/በ/ዕዳ ኣቶ ዓሊ ዑስማንን 
ዘሎ ናይ ፈጽሚ ክርክር፡ ብፍ/በ/ዕዳ 
ኣድራሻኻ ስለዘይተፈልጠ፡ ብኣካል ወይ 
ብሕጋዊ ወኪል ን18/2/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

1ይ ደረጃ ቤት-ፍርዲ 
ደቀምሓረ

 ወ/ሮ ጽገ ገብረእየሱስ እምባየ፡ ብዓል 
ቤተይ ታደሰ ኣንገሶም ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 
6 ደቅና ከኣ ወረስቲ  ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን4/02/25 ኣብ ቤ/ፍ ይቕረብ። 

ምስጋና 

ብዕረፍቲ ዘፍቅሮ ክቡር ብዓል-ቤተይ ኣቶ ረዘነ 
ገብረማርያም ገብረእግዚኣብሄር፡ ዝተሰመዓና 
መሪር ሓዘን እናገለጽና፣ ኣብ ሕማሙ 
ዝተመላለስኩም፡ ኣብ ጎዳይፍ ዘቃበርኩምናን 
ካብ ውሽጥን ወጻእን ብቴለፎን ዘጸናናዕኩምናን፡ 
ሕሰም ኣይትርከቡ የቐንየልና እናበልና ሓዘንና 
ንዓጹ። 

ብዓልቲ-ቤቱ ወ/ሮ ሮማ ኣብርሃ ልጃም 
ምስ ደቅናን ምሉኣት ስድራቤትን

ወ/ሪ ሳልማ መሓመድኣሕመድ ዓሊ፡ ዝተፈቕደለን ናይ ኤለክትሮኒክስ ንግዳዊ 
ትካለን “ሳማራ ኤለክትሮኒክስ” (SAMARA ELECTRONICS) ተባሂሉ 
ክስየመለን ስለዝሓተታ፡ እዚ ናይ ንግዲ ስም ቅድሚ ምምዝጋብና ዝቃወም ኣካል 
እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ ንግዲ ስም ከምንምዝግቦ 
ነፍልጥ። 

ክፍሊ ውሽጣዊ ንግዲ

ኣነ ብርኽቲ ገብረስላሴ ህያቡ ዝተበሃልኩ፡ ነቲ ኣብ ዞባ ማእከል ኣስመራ፡ ን/ዞባ ማይ-
ተመናይ ጎደና 143-10 ዝርከብ፡ ብመለለዪ ዓሚል ASC00089049  ብመለለዪ 
ASP00016414 መሬት ብመወከሲ ቁጽሪ 03/002741 ብስም ኣቶ ተስፋልደት 
ገብረስላሴ ህያቡ ዝተመዝገበ ብመሸጣ ዝዓደግክዎ ዘይንቀሳቐስ ንብረት፡ ዝጸንሐ ስም 
ዋንነት ናብ ስመይ ከመሓላልፍ ስለ ዝደለኹ፣ ዝቃወም እንተሎ፡ እዚ ምልክታ ኣብ 
ጋዜጣ ሓዳስ ኤርትራ ካብ ዝወጽኣሉ ዕለት ጀሚሩ ኣብ ውሽጢ 30 መዓልታት፡ ካብ 
ዝምልከቶ ቤ/ፍርዲ መአገዲ ትእዛዝ ወይ ናይ መወዳእታ ውሳነ ሒዙ ናብ ቤ/ጽ 
ፓብሊክ ኖታሪን ቤ/ጽ ሃገራዊ ካዳስትርን ይቕረብ። ተቓውሞ እንተዘይቀሪቡ ግን 
ስም ምትሕልላፍ ክፍጽም ምዃነይ እሕብር። 

 ብርኽቲ ገብረስላሴ ህያቡ

ኣነ ተኸስተ ተስፋስላሴ ተዛረ +3 ዝተበሃልና፡ ኑዛዜ ገዳፊት ሓፍትና ነፍ/ር 
ወ/ሮ ዑቕባ ተስፋስላሴ ተዛረ፡ ኣብ ዞባ ማእከል ቤት ፍርዲ ብኣካል ቀሪባ ዕለት 
24/1/2014 ብቁ/መዝ/ 24/2014 ኣብ ዞባ ማእከል ን/ዞባ ማይ ተመናይ ጎደና 
149-13 ቁ.ገዛ 14ፕሎት 62 ቁጽሪ ፓርሰል G ስፍሓት መሬት 180.29 ት/
ሜተር ኮይኑ፡ 5  ቀንዲ ክፍልታትን 2 ሓገዝቲ ክፍልታትን (5 ክፍሊ 1 ክሽነ 
1 ዓይኒ ምድሪ) ተሰሪሑዎ ዝርከብ፡ ካብ ኮምሽን ኣባይቲ ብግዝያዊ ምስክር 
ዋንነት ኣባይቲ ከተማ ብቁ.ምስክር ወረቐት 118246 መወከሲ ቁጽሪ 105293 
ዝተመዝገበ ገዝኣ ብለበዋ ስለዝሃበትና’ሞ ናብ ስምና ከነመሓላልፎ ስለ ዝደለና፣ 
ዝቃወም እንተሎ፡ እዚ ምልክታ ካብ ዝተቓልሓሉ ዕለት ጀሚሩ ኣብ ውሽጢ 
30 መዓልቲ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ተቓውሞ ሒዙ 
ናብ ክፍሊ ፓብሊክ ኖታሪን ሃገራዊ ካዳስተርን ክቐርብ እሕብር። ተቓውሞ 
እንተዘይቀሪቡ ግን ስም ዋንነት ናብ ስምና ክመሓላለፈልና ናብ ዝምልከቶ ኣካል 
ክንሓትት ምዃንና እሕብር። 

ተኸስተ ተስፋስላሴ ተዛረ



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

1 ለካቲት 2025 - ገጽ 10መበል 34 ዓመት ቁ.132

1ይ ቤት-ፍርዲ ዓዲ ጓዕዳድ

ኣቶ ነጋሽ ሓጎስ ገብረመድህን፡ ስም 
ኣደይ ለተሃይማኖት ገብረመድህን ምባል 
ተሪፉ፡ ቅዱሳን ዑቕባእንድርያስ ዑቕባዝጊ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን11/3/25 ኣብ ቤ/ፍ ይቕረብ።

ሳራ ኣሕፈሮም ወልደ ሂወት ምባል ተሪፉ፡
ሳሮን ኣሕፈሮም ወልደሂወት ተባሂሉ 
ይተኣረመለይ ስለ  ዝበለት፣ ዝቃወም 
እንተሎ፡ ን11/3/25 ኣብ ቤ/ፍ ይቕረብ።

ኣዜብ እስቲፋኖስ ወልዳይ፡ ኣስማት ት/
ዕድመ ደቀይ 1.ኣሕመድ ኣልኣሚን 
2.ኣለይሲ ኣልኣሚን 3.ኣቢ ኣልኣሚን 
ምባል ተሪፉ፡ 1.ራሚ ኣልኣሚን 
2.ተመስገን ኣልኣሚን 3.ብሩኽ ኣልኣሚን 
ተባሂሉ ይተኣረመሎም ስለ ዝበለት፣ 
ዝቃወም እንተሎ፡ ን11/3/25 ኣብ ቤ/ፍ 
ይቕረብ።

ወ/ሮ ሙሉ ኣርኣያ ወልደስላሴ፡ ብዓል 
ቤተይ ወልዳይ ተወልደ ተመልሶ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 6 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን11/3/25 ኣብ ቤ/ፍ 
ይቕረብ።

ሳራ ዳኒኤል ዑቕባጽዮን ምባል ተሪፉ፡ ሳሮን 
ዳኒኤል ዑቕባጽዮን ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን13/3/25 
ኣብ ቤ/ፍ ይቕረብ።

ከሳሲት ወ/ሮ ሰገን ኣማኑኤል፡ ተኸሳሲ 
ኣቶ ሄኖክ ዘወንጌል፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን13/3/25 ኣብ ቤ/ፍ ቅረብ። 
እንተዘይቀሪብካ፡ ጉዳይክ ኣብ ዘየለኻሉ 
ክረአ ምዃኑ ነፍልጥ።

ወ/ሮ ቅዱሳን ኣርኣያ ዓንደመስቀል፡ ብወኪል 
ኣቶ ዘርኢሰናይ ተስፋይ፡ ብዓል ቤተይ 
ተስፋይ ዓንደ ዘወልዲ ስለዝዓረፈ፡ ንዓይ 
ናይ መጻምዲ መሰለይ ይተሓለዋለይ፡ 6 
ደቁ ድማ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን13/3/25 
ኣብ ቤ/ፍ ይቕረብ።

መሓሪ ተስፋሚካኤል ኣማንኤል፡ ኣቦሓጎና 
ኣማንኤል መስመር ስለዝዓረፈ፡ ኣነ ምስ 1 
ሓፍተይ ንኣቦና ተስፋሚካኤል መስመር 
ተኪእና ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን13/3/25 ኣብ 
ቤ/ፍ ይቕረብ።

ከሳሲት ወ/ሮ ሚዛን ክፍለ ወልደኣብዝጊ፡ 
ተኸሳሲ ኣቶ ገብረስላሴ ገብረሚካኤል 
ገብረሂወት፡ ናይ ሓዳር ክሲ ቀሪቡልካ 
ስለዘሎ፡ ብኣካል ወይ ብሕጋዊ 
ወኪል ን11/3/25 ኣብ ቤ/ፍ ቅረብ። 
እንተዘይቀሪብካ፡ ጉዳይክ ኣብ ዘየለኻሉ 
ክረአ ምዃኑ ነፍልጥ።

ት/ዕድመ ደሊና ኣማንእዝጊ ይከኣሎ፡ 
ብወለዳ ኣቶ ኣማንእዝጊ ይከኣሎን ወ/ሮ 
ደሃብ ሳህለ ጻድቕን፡ ደሊና ኣማንእዝጊ 
ይከኣሎ ምባል ተሪፉ፡ ድሌት ኣማንእዝጊ 
ይከኣሎ ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን11/3/25 ኣብ ቤ/ፍ 
ይቕረብ።

ወ/ሮ ኣስመረት ያሬድ ተስፋማርያም፡ 
ኣዴና ዑቕባ ክፍለጼን ብርሃነ ስለዝዓረፈት፡ 
ኣነ ምስ 4 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም እንተሎ፡ 

ን13/3/25 ኣብ ቤ/ፍ ይቕረብ።
ወ/ሮ ገነት ዓንደገርግሽ ተኽለ፡ ሓወይ መም/ 
ጳውሎስ ዓንደገርግሽ ተኽለ ስለዝዓረፈ፡ 
ኣነ ምስ 2 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም እንተሎ፡ 
ን13/3/25 ኣብ ቤ/ፍ ይቕረብ።

ተማሃራይ መኮነን ጎይትኦም መሓሪ፡ 
ብመንገዲ ወላዲቱ፡ መኮነን ጎይትኦም 
መሓሪ ምባል ተሪፉ፡ ኤቨን ጎይትኦም 
መሓሪ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን13/3/25 ኣብ ቤ/ፍ 
ይቕረብ።

1ይ ቤት-ፍርዲ እምባደርሆ

ሰለማዊት ጸሃየ ካሕሳይ፡ ብዓል ቤተይ 
ወጋሕታ ፍትዊ ወልደማርያም 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 3 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን26/2/25 ኣብ ቤ/ፍ 
ይቕረብ።

1ይ ቤት-ፍርዲ ዓዲ ተከሌዛን

ወሓዚት ተኽለብርሃን ገብሩ፡ ብዓል 
ቤተይ መም/ፍጹም ባህታ ድራር 
ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 10 ደቁ ከኣ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን6/3/25 ኣብ 
ቤ/ፍ ይቕረብ።

ወ/ሮ ሰለማዊት ሰመረ ወልደሚካኤል፡ 
ብዓል ቤተይ ዘምህረት መንደር ኣልመዳይ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 8 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን6/3/25 ኣብ ቤ/ፍ 
ይቕረብ።

1ይ ደረጃ ቤት-ፍርዲ 
ዱባርዋ 

ዮናስ መብራህቱ ሰመረ ምባል ተሪፉ፡ ሰዓረ 
መብራህቱ ሰመረ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን28/2/25 
ኣብ ቤ/ፍ ይቕረብ።

ሰናይት ተስፎም ኣብርሃ፡ ብዓል ቤተይ 
ዮውሃንስ ታወቀ ፍቕረማርያም 
ስለዝዓረፈ፡  ንዓይ ናይ መጻምዲ መሰለይ 
ይተሓለወለይ፡ 6 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን28/2/25 ኣብ ቤ/ፍ 
ይቕረብ።

1ይ ቤት-ፍርዲ መንደፈራ

ምሕረትኣብ ኪዳነ፡ ኣዴና ንግስቲ በየነ ረዳ 
ስለዝዓረፈት፡ ኣነ ምስ 1 ሓወይ ጥራይ 
ወረስቲ ምዃና ይረጋገጸልና ስለ ዝበለ፣ 
ዝቃወም እንተሎ፡ ን2/4/25 ኣብ ቤ/ፍ 
ይቕረብ።

ተስፋይ ሃይለ ሓጎስ ምባል ተሪፉ፡ 
ተስፋሁነይ ሃይለ ሓጎስ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን26/3/25 ኣብ ቤ/ፍ ይቕረብ።

1ይ ቤት-ፍርዲ ዓዲ ዃላ
ማርታ ማጆር ደሳለ ምባል ተሪፉ፡ ማርታ 
ተስፋይ ደሳለ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን5/3/25 ኣብ 
ቤ/ፍ ይቕረብ።

ኤሉድ ማጆር ደሳለ ምባል ተሪፉ፡ ኤሉድ 
ተስፋይ ደሳለ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን5/3/25 ኣብ 
ቤ/ፍ ይቕረብ።

1ይ ቤት-ፍርዲ ደቀምሓረ

ሂወት የማነ ህንጻ ምባል ተሪፉ፡ ሂወት 
ገብረማርያም ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን25/2/25 
ኣብ ቤ/ፍ ይቕረብ።

ተስፋልደት መሓሪ ሃይለማርያም ምባል 
ተሪፉ፡ ምኪኤለ መሓሪ ሃይለማርያም 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን27/2/25 ኣብ ቤ/ፍ ይቕረብ።

ዳናይት ዓብለሎም ምባል ተሪፉ፡ ላርይ 
ዓበለሎም ኪዳነ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን28/2/25 
ኣብ ቤ/ፍ ይቕረብ።

1ይ ቤት-ፍርዲ ማይ ምነ

ወ/ሮ ምዕራፍ ገብረሂወት፡ ብዓል ቤተይ 
ሕሉፍ ነጋሲ ፍስሃየ ስለዝተሰወአ፡ ኣቡኡ 
ነጋሲ ፍስሃየን ኣዲኡ ወ/ሮ ተበርህ 
ወልዳይን ወረስቱ ምዃኖም፡ ንዓይ ድማ 
ናይ መጻምዲ መሰለይ ይተሓለወለይ ስለ 
ዝበለት፣ ዝቃወም እንተሎ፡ ን18/2/25 
ኣብ ቤ/ፍ ይቕረብ።

1ይ ቤት-ፍርዲ ሰገነይቲ

ኣቶ ተወልደ ኣብርሃም፡ ብዓልቲ ቤተይ 
ተኽለ ፍስሃየ ተላ ስለዝዓረፈት፡ ንዓይ ናይ 
መጻምዲ መሰለይ ይተሓለወለይ፡ 4 ደቃ 
ድማ ወረስቲ ምዃኖም ይረጋገጸሎም ስለ 
ዝበለ፣ ዝቃወም እንተሎ፡ ን25/2/25 ኣብ 
ቤ/ፍ ይቕረብ። 

1ይ ቤት-ፍርዲ ዓዲ ቐይሕ

ከሳሲ ኣቶ ኣሕመድ መሓመድ ሳልሕ፡ 
ተኸሳሲ ኣቶ ሱሌማን ኣሕመድ 
ኣሕመዲን 2.ሳሊሓ ዓብደላ ኣሕመዲን 
ናይ ስም ምትሕልላፍ ገዛ ክሲ 
ቀሪብልኩም ስለዘሎ፡ ብኣካል ወይ 
ብሕጋዊ ወኪል ን17/2/25 ኣብ ቤ/ፍ 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክረአ ምዃኑ ነፍልጥ።

ዓብደላ መሓመድ ኣሕመድ ምባል 
ተሪፉ፡ ዓብደላ ማሕሙድ ኣሕመድ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን27/2/25 ኣብ ቤ/ፍ ይቕረብ።

መሓመድ ሳልሕ እድሪስ ምባል ተሪፉ፡ 
ማሕሙድ ሳልሕ እድሪስ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን20/2/25 ኣብ ቤ/ፍ ይቕረብ።

ወ/ሮ ትርሓስ መለስ ተኪኤ፡ ኣዴና 
ምሕረት እምባየ እማን ስለዝዓረፈት፡ ኣነ 
ምስ 3 ኣሕዋተይ ኣብ ዝንቀሳቐስ ይኹን 
ዘይንቀሳቐስ ንብረት ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን20/2/25 ኣብ ቤ/ፍ ይቕረብ።

 ኣልማርሑማ ኣለማ ዑመር፡ ብዓል ቤተይ 
ዑመር ዓብደላ ዩሱፍ ስለዝዓረፈ፡ ኣነ ምስ 
3 ደቀይ ወረስቲ ምዃንና ይረጋገጸለና 
ስለ ዝበለት፣ ዝቃወም እንተሎ፡ ን27/2/25 
ኣብ ቤ/ፍ ይቕረብ።

1ይ ቤት-ፍርዲ ጾሮና
ት/ዕድመ ሚሂር ደስበለ ተኽሎም ምባል 
ተሪፉ፡ ሚካል ደስበለ ተኽሎም ተባሂሉ 

ይተኣረመለይ ስለ ዝበለት፣ ዝቃወም 
እንተሎ፡ ን25/2/25 ኣብ ቤ/ፍ ይቕረብ።

1ይ ቤት-ፍርዲ ዓረዛ

ተስፋኣለም ሹማይ ሓየሎም ምባል 
ተሪፉ፡ ተስፎም ሹማይ ሓየሎም ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን17/2/25 ኣብ ቤ/ፍ ይቕረብ።

ራሄል ስለጼን ተስፋይ ምባል ተሪፉ፡ 
ኣርሴማ ስለጼን ተስፋይ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን21/2/25 ኣብ ቤ/ፍ ይቕረብ።

1ይ ቤት-ፍርዲ ሰንዓፈ

ከሳሲት ብስራት ዮውሃንስ ተስፉ፡ ተኸሳሲ 
ይፍጠር ገ/ስላሴ ሓጐስ፡ ናይ ሓዳር ክሲ 
ቀሪቡልካ ስለዘሎ፡ ን19/2/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

1ይ ቤት-ፍርዲ ባጽዕ

ሳዕድያ መሓመድ ገብር ኣድም፡ ስም 
ብዓል ቤተይ ዓሊ መሓመድ ሾሹ ምባል 
ተሪፉ፡ ዳሊ መሓመድ ሾሹ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን20/2/25 ኣብ ቤ/ፍ ይቕረብ።

1ይ ቤት-ፍርዲ ጊንዳዕ

ኣቶ ፋኑኤል ግርማይ መድሃኔ፡ ግደይ 
ዓብደላ ሓቡብ ስለዝዓረፈት፡ ብሂወት 
እንከለዋ ዝገበራለይ ውዕል መሸጣ ገዛ 
ናብ ስመይ ከየመሓላለፋለይ ስለዝዓረፋ፡ 
ናብ ስመይ ክመሓላለፈለይ ስለ ዝበለ፣ 
ዝቃወም እንተሎ፡ ን18/2/25 ኣብ ቤ/ፍ 
ይቕረብ።

1ይ ቤት-ፍርዲ ዒላበርዕድ

ወ/ት ቅሳነት ረዳእ ሃብተጼን ምባል 
ተሪፉ፡ ቅሳነት ረዳኢ ሃብተጼን ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን25/2/25 ኣብ ቤ/ፍ ይቕረብ።

ወ/ት ቅሳነት ረዳእ ሃብተጼን፡ ስም ኣደይ 
ሰንበቱ ኣርኣያ ደባስ ምባል ተሪፉ፡ ሰንበቱ 
ኣብርሃ ደባስ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን25/2/25 
ኣብ ቤ/ፍ ይቕረብ።

1ይ ቤት-ፍርዲ ከረን

ከሳሲት ፍናን መሓሪ የውሃንስ፡ ተኸሳሲ 
ኣቶ የውሃንስ ሃይለ ዘውደ፡ ናይ ሓዳር 
ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን18/2/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ኣቶ መሓመድ ዑስማን ሓጅ እስማዒል፡ 
ተጸዋዒት ነ/ሄር ፋጥና መሓመድስዒድ 
ማሕሙድ፡ ናይ ውዕል መሸጣ ስም 
ምትሕልላፍ ስለዝሓተተ፡ ዝቃወም 
እንተሎ፡ ን18/2/25 ኣብ ቤ/ፍ ይቕረብ።

ከሳሲት ወ/ሮ ኣምለሰት ተስፋሓንስ ደባስ፡ 
ተኸሳሲት ወ/ሮ ተኽኣ ወልዱ ሓጃይ፡ ናይ 
ስቪል ክርክር ቀሪቡልኪ ስለዘሎ፡ ብኣካል 
ወይ ብሕጋዊ ወኪል ን17/2/25 ኣብ 
ቤ/ፍ ቅረቢ። እንተዘይቀሪብኪ፡ ጉዳይኪ 
ኣብ የለኽሉ ክረአ ምዃኑ ነፍልጥ።

መርየም ዓብደላስዒድ ምባል ተሪፉ፡ 
መርየም ዓብደላ መሓመድሙሳ ስዒድ 
ተባሂሉ ይተኣረመለይ ስለ ዝበለት፣ 

ዝቃወም እንተሎ፡ ን18/2/25 ኣብ ቤ/ፍ 
ይቕረብ።

ወ/ሮ ስተል ህያቡ፡ ተጸዋዕቲ 1.ኣቶ ሳልም 
ኢብራሂም 2.ወ/ሮ ማካ ስዒድ ዓሊ ነቲ 
ኣብ ከተማ ከረን ዝርከብ ቀዋሚ ኣባይቲ 
ብመለለይ ቁጽሪ 0326 ስፍሓቱ 150 
ት/ሜ ዝኾነ፡ ናይ ስም ምትሕልላፍ ክርክር 
ተኸፊቱ ስለዘሎ፡ ብኣካል ወይ ብሕጋዊ 
ወኪል ን18/2/25 ኣብ ቤ/ፍ ይቕረብ።

ዶ/ር ልእልቲ ገብረስላሴ ግደይ፡ 
ብዓል ቤተይ ብርሃነ ሃይለ ኣሰፋው 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን26/2/25 ኣብ ቤ/ፍ 
ይቕረብ።

1ይ ቤት-ፍርዲ ኣቑርደት

ኣቶ እስማዒል መሓመድ ኣሕመድ፡ 
ተጸዋዒ ተኻራዪ ኣቶ ክፍሎም ተወልደ፡ 
ገዛ ዓጽዩ ንኣስታት 7 ዓመት ደሃይ 
ስለዘይብሉ፡ ኣድራሹኡ ስለዘይተፈልጠ 
ይጸወዓለይ ስለ ዝበለ፣ ብኣካል ወይ 
ብሕጋዊ ወኪል ን17/2/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

መሓመድ ሳልሕ ሙሳ ምባል ተሪፉ፡ 
እስማዒል ሳልሕ ሙሳ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን24/2/25 ኣብ ቤ/ፍ ይቕረብ።

1ይ ቤት-ፍርዲ ባረንቱ

እስማዒል ሮሞዳን ዓብደልቓድር ምባል 
ተሪፉ፡ እስማዒል ሮሞዳን እስማዒል 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን4/3/25 ኣብ ቤ/ፍ ይቕረብ።

1ይ ቤት-ፍርዲ ተሰነይ

ዓሊ ሙሳ ሓዘት ምባል ተሪፉ፡ ዓሊ ሙሳ 
ከሱሪ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን20/2/25 ኣብ ቤ/ፍ 
ይቕረብ።

ወ/ሮ ፌቨን ወልደትንሳኤ ተኽለማርያም፡ 
ኣዴና ወ/ሮ ኣስካሉ ተስፋይ ሓጎስ 
ስለዝዓረፈት፡ ንሕና 4 ደቃ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን24/2/25 ኣብ ቤ/ፍ 
ይቕረብ።

1ይ ቤት-ፍርዲ ሻምብቆ

ሻም ካሕሳይ ክፍላይ ምባል ተሪፉ፡ ሻም 
ተሸመ ታደሰ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን25/2/25 ኣብ 
ቤ/ፍ ይቕረብ።

1ይ ቤት-ፍርዲ ጎልጅ

ፋሲል ሳህለ ገብረእግዚኣብሄር፡ ብዓልቲ 
ቤተይ ኤደን ኤርሚያስ እስቲፋኖስ 
ስለዝዓረፈት፡ ኣነ ምስ 2 ደቀይ ኣብ 
ዝንቀሳቐስ ይኹን ዘይንቀሳቐስ ሃብትን 
ንብረትን ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን21/2/25 
ኣብ ቤ/ፍ ይቕረብ።

1ይ ቤት-ፍርዲ ዓሰብ

ወ/ሮ ደሃብ ዘርኣይ ሃብታይ፡ ኣዴና ማሪቱ 
መኮነን ስለዝዓረፈት፡ ኣነ ምስ 3 ኣሕዋተይ 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን10/3/25 ኣብ ቤ/ፍ 
ይቕረብ።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ውድድር ፍርቂ ማራቶን ምብራቕ ኣፍሪቃ ክካየድ እዩውድድር ፍርቂ ማራቶን ምብራቕ ኣፍሪቃ ክካየድ እዩኣሚር ዓሊ

  ኣህጉራዊ ውድድር ፍርቂ ማራቶን 
ምብራቕ ኣፍሪቃ፡ ዓርቢ 8 ለካቲት ኣብ 
ወደባዊት ከተማ ምጽዋዕ ክካየድ ምዃኑ፡ 
ኮምሽነር ኮምሽን ባህልን ስፖርትን ኤርትራ 
ኣምባሳደር ዘመደ ተኽለ ሓሙስ ኣብ 
ሰዓታት ቅድሚ ቀትሪ ኣብ ዝገበሮ ጋዜጣዊ 
መግለጺ ሓቢሩ።
  እዚ ብማሕበር ኣትለቲክስ ዓለም 

ኣፍልጦ ረኺቡ ዝካየድ ኣህጉራዊ 
ውድድር፡ ካብ ጎረባብቲ ሃገራት ኬንያ፡ 
ኡጋንዳን ደቡብ ሱዳንን ካብ ውሽጢ ሃገር 
ካብ ዞባታት ደቡብ፡ ማእከል፡ ጋሽ ባርካን 
ሰሜናዊ ቀይሕ ባሕርን ከምኡ’ውን ካብ 

ክለብ ደንደን ሚኒስትሪ ምክልኻልን ናይ 
ውልቂ ኣትለታትን ክሳተፉ ምዃኖም’ውን 
ኣምባሳደር ዘመደ ሓቢሩ።
  ኣብቲ ዕለት ካብ ኣህጉራዊ ውድድር 

ፍርቂ ማራቶን ብተወሳኺ፡ ቅድሚ 
ምጅማር እቲ ውድድር ዝካየድ ናይ ሓባር 
ጉያ ክካይድ እዩ። ደቂ ኣንስትዮ ኣትለታት 
ከኣ፡ 10 ኪሎሜተር ዝርሕቀቱ ውድድር 
ጉያ ከካይዳ እንከለዋ፡ ፓራኦሎምፒክ 
ኣትለታት ሓሙሽተ ኪሎሜተር 
ዝንውሓቱ ናይ ዊልቼር ውድድር ክሰላስል 
እዩ።
  ኣምባሳደር ዘመደ፡ ኣብ መጻኢ ቁጽሪ 

ተሳተፍቲ ናይ ደገ ኣትለታት ንኽብርኽ 
ጻዕርታት ክካየድ ምዃኑ ድማ ኣስሚሩሉ።  
  ኣብ 2017 ኣህጉራዊ መለክዒ ዝሓዘ 

ኣህጉራዊ ውድድር ፍርቂ ማራቶን 
ምብራቕ ኣፍሪቃ፡ ሎሚ ዓመት ንመበል 
26 ግዜኡ ክሳላሰል እዩ። ዝሓለፈ ዓመት 
ንመበል 25 ግዜኡ ኣብ ዝተኻየደሉ፡ ናይ 
ዞባ ደቡብ ኣትለት ሳምሶም ኣማረ ተዓዊቱሉ 
ምንባሩ ይዝከር። 
  ናይ ዞባ ማእከል ኣትለት ኣሮን ክፍለ፡ 

ኣብ 2019 ዝሃረሞ 1 ሰዓት፡ 1 ደቒቕን 
ሓደ ካልኢትን፡ ናይዚ ኣህጉራዊ ውድድር 
ክብረወሰን ኮይኑ ተመዝጊቡ ኣሎ።

ግጥማት ዞባ ማእከል ቀጺሉ
ቀይሕ ባሕሪ፡ ንሚኪኤል ሃብተ ካብ ክለብ ቢራ ኣሰጋጊራቶቀይሕ ባሕሪ፡ ንሚኪኤል ሃብተ ካብ ክለብ ቢራ ኣሰጋጊራቶ

ኵዕሶ እግሪ ዞባ ማእከል፡ ብቕድሚ ትማሊ 
ብኽልተ ግጥማት ዘዋሪት ዋንጫን ሓንቲ 
ጸወታ ሱፐር ዲቪዥን ‘ኤ’ ን ቀጺሉ። 
  ፈለማ ቀይሕ ባሪ ኣንጻር ናይ ካልኣይ 

ዲቪዥን ጋንታ ደንደን ናይ ኣውዲቕካ 
ምሕላፍ ጸወታ ዘዋሪት ዋንጫ ኣካይዳ። 
ደንደን ‘ቢ’፡ ኣብ ሻድሸይቲ ደቒቕ ብመገዲ 
ኬብሮን ሚኪኤል ብዘመዝገበታ ሸቶ ብኣጋኡ 
1ብ0 መሪሓ። ቀይሕ ባሕሪ ከኣ፡ ተጻዋታይ 
ደንደን ናሆም ኣማኑኤል ናብ ገዛእ ልዳቱ 
ብዘመዝገባ ሸቶ ተመዓራርያ ንዕረፍቲ ወጺኣ።
  ቀይሕ ባሕሪ፡ ኣብ ካልኣይ እብረ መግትኢ 

ኣይነበራን። ኣብ መበል 62 ደቒቕ ዓብለሎም 

ተኽለዝጊ፡ ኣብ ኣጋ ምዝዛም ጸወታ ኣብ 
መበል 88ን 90ን ደቓይቕ ብመገዲ መድሃኔ 
ረዳእ ብዘመዝገበተን ሸቶታት ካብ ድሕሪት 
ተበጊሳ 4ብ1 ተዓዊታ። መድሃኔ ከኣ፡ 
ብሉጽ ተጻዋታይ ናይዚ ግጥም ተባሂሉ።  
  ኣስመራ ቢራን ፓራዲዞ እውን፡ ናይ 

ዘዋሪት ዋንጫ ጸወታ ኣካይደን። ቢራ፡ 
መርሃዊ ጻድቕ ኣብ መበል 25 ደቒቕ 
ብዘመዝገባ ሸቶ ንዕረፍቲ መሪሓ ወጺኣ። 
ተኸላኻሊ ፓራዲዞ ኣማን እዝራ ኣብ መበል 
90 ደቒቕ ናብ ልዳቱ ብዘመዝገባ ሸቶ ድማ፡ 
ኣስመራ ቢራ 2ብ0 ተዓዊታ ናብ ዝቕጽል 
መድረኽ ሓሊፋ። ኣባላ ናሆም ዓንደብርሃን 

ከኣ፡ ናይቲ ግጥም ብሉጽ 
ተጻዋታይ ተሰምዩ። 
  ሳልሳይ ጸወታ ናይቲ 

ዕለት፡ ናይ ሻምፕዮና 
ሱፐር ዲቪዥን ‘ኤ’ 
ነይሩ። ማይ ተመናይን 
ኣልታሕሪርን ከኣ 
ተጻዊተን። ኣልታሕሪር 
ኣብ ሻሙናይ ደቒቕ 
ብርሃነ ተኽለሚካኤል 
ብዘመዝገባ ሸቶ ቀልጢፋ 

መሪሕነት ሒዛ። ኣብቲ እብረ ሓላዊ ልዳት 
ማይ ተመናይ ኤቨንኤዘር ኣፈወርቂ፡ 
ብዝፈጸሞ ጌጋ ብቐይሕ ብምብራሩ፡ ተመሪሓ 
ንዝነበረት ጋንታኡ ብጎደሎ ክትጻወት 
ቀሲቡዋ። 
 ኣብ ቀዳማይ እብረ ሸቶ ዘይወሰኸት 

ኣልታሕሪር ድማ፡ ድሕሪ ዕረፍቲ 
ብተኸታታሊ ኣብ መበል 76ን 88ን ደቓይቕ 
ካብ ዮናታን ተኸስተን ሚልክያስ ተኪኤን 
ብዘመዝገበተን ሸቶታት ብገፊሕ 3ብ0 
ተዓዊታ። ንቐዳመይቲ ሸቶ ዘመዝገበ ብርሃነ፡ 
ናይቲ ግጥም ብሉጽ ተጻዋታይ ተባሂሉ። 
  ኵዕሶ እግሪ ዞባ ማእከል፡ ጽባሕ ሰንበት 

ኣልታሕሪር ምስ ኩባንያ ህንጻ ሳዋ፡ ደንደን 
ምስ ኩባንያ ህንጻ ሰገን ኣብ ጸወታ ዘዋሪት 
ዋንጫ ክራኸባ እየን። ጎዳይፍን ኩባንያ 
ሰምበልን ከኣ፡ ኣብ ውድድር ሱፐር ዲቪዥን 
‘ኤ’ ክፋለማ እየን።
  እዚ ከምዚ ኢሉ እንከሎ፡ ኣብ ዝሓለፈ 

መዓልታት ንኣጥቃዓይ ኣስመራ ቢራ ኣቤል 
ወልደየሱስ ዘፈረመቶ ቀይሕ ባሕሪ፡ ኣብ’ዚ 
ሰሙን ድማ፡ ንኣከፋፋሊ እታ ጋንታ ሚኪኤል 
ሃብተ (ትንሹ) ናብ መሳርዓ ከምዝጸንበረቶ፡ 
ህዝባዊ ርክባት ናይ’ቲ ፈደረሽን ሓቢሩ።

ውድድር ማውንተይን ባይክ ይቕጽልውድድር ማውንተይን ባይክ ይቕጽል
ሻምፕዮን ቅድድም ብሽክለታ ማውንተይን 

ባይክ ኣብያተ ትምህርቲ ዞባ ማእከል፡ ዝሓለፈ 
መዓልታት ቀጺሉ።
  ዝሓለፈ ሓሙስ፡ ኣብ ሓሙሻይ መዓልቲ 

ናይ ማእከላይ ደረጃ ተቐዳደምቲ ሕውስዋስ 
ምቅብባል (Mixed Relay) ኣብ ከባቢ መቓብር 
ሓርበኛታት ኣካይዶም። ኣብቲ ትሽዓተ 
ኪሎሜተር ዝሸፈነ ውድድር፡ ን/ዞባ ሰሜናዊ 
ምዕራብ ተዓዊታ። ን/ዞ/ በሪኽ ከምኡ’ውን 
ን/ዞ/ ደቡባዊ ምብራቕ ካልአይቲን ሳልሰይቲን 
ወጺአን።
  ኣብ ተመሳሳሊ ውድድር ካልኣይ ደረጃ 

ከኣ፡ ቤ/ትምህርቲ ሰምበል ክትዕወት እንከላ፡ 
ኣስመራ ሓፈሻዊን ሓላይን ተኸቲለናኣ።
  ዕድመ 17ን 18ን ተቐዳደምቲ ካልኣይ 

ደረጃ ደቂ ተባዕትዮ ድማ፡ 72 ኪሎ ሜተር ናይ 
ቸርኪቶ ውድድር ኣካይዶም። ሴም መሓሪ 

ካብ ሰምበል ከኣ፡ ንእሰይ ኪዳነ - ሓርነት፡ ተስፋይ 
ዑቕባይ - ሰምበል፡ ሄኖክ ተኽለ - ሰማእታት፡ 
እዝራ ተስፋይ - ኢሳቕ ተወልደ መድህን፡ 
ኣሚናዳኣብ ዘርኣይ - ባርካ ኣኸቲሉ ተዓዊቱ።
  ዛጊት ብግዜ ኖህ ፍስሃየ ብ5 ሰዓት፡ 27 

ደቒቕን 14 ካልኢትን ይመርሕ ኣሎ። ነስረላህ 
ዓብደልረዛቕ ብ1 ደቒቕን 1 ካልኢትን፡ እሰይ 
ኪዳነ ብ4 ደቒቕን 34 ካልኢትን ድሒሮም 
ይስዕብዎ። 
  ብነጥቢ ከኣ፡ እሰይ ብ23 ይመርሕ፡ ሴም 

መርሃዊ ካብ ሰምበል ብ18 ነጥቢ፡ ነስረላህ ብ10 
ነጥቢ ይስዕብዎ። ብጋንታ ድማ፡ ቤ/ትም ደንደን፡ 
ሓላይን ኢሳቕ ተወልደመድህንን ካብ ቀዳማይ 
ክሳብ ሳልሳይ ተሰሪዐን ኣለዋ።
  እዚ ውድድር፡ ጽባሕ ሰንበት ኣብ ከባቢ 

እንዳ ማርያም ክዛዘም ምዃኑ፡ ጨንፈር 
ሚኒስትሪ ትምህርቲ እቲ ዞባ ሓቢሩ።

ዕጫ ሻምፕዮንስ ሊግ ወዲቑ
ማን ሲቲ - ሪያል ማድሪድ . . .ማን ሲቲ - ሪያል ማድሪድ . . .

ዕጫ ኣውዲቕካ ምሕላፍ ሻምፕዮንስ ሊግ 
ኤውሮጳ፡ ትማሊ ኣብ ሰዓታት ድሕሪ ቀትሪ 
ኣብ ስዊዘርላንድ ወዲቑ።
  ሻምፕዮንስ ሊግ፡ ሎሚ ዓመት ብሓዲሽ ቅዲ 

ብናይ ሊግ መልክዕ 36 ጋንታታት ብሓባር ኣብ 
ሓደ ምድብ ብምጥርናፍ ውድድሩ ከምዘካየደ 
ይዝከር። ነፍሲ ወከፍ ጋንታ፡ ኣንጻር ሸሞንተ 
ዝተፈላለያ ጋንታታት ኣርባዕተ ግጥማት ኣብ 
ሜዳኣ፡ ኣርባዕተ ከኣ ካብ ሜዳኣ ወጻኢ ድሕሪ 
ምክያደን፡ ዝሓለፈ ረቡዕ ሻሙናይ ናይ ምድብ 
ጸወታአን ዛዚመን።
  ሸሞንተ ቀዳሞት ጋንታታት - ሊቨርፑል፡ 

ባርሴሎና፡ ኣርሰናል፡ ኢንተር ሚላን፡ ኣትለቲኮ 
ማድሪድ፡ ባየር ለቨርኩሰን፡ ሊልን ኣስቶን ቪላን 
ከኣ፡ ብቐጥታ ናብ ዙር 16 ሓሊፈን። ካብ 

ታሽዓይ ክሳብ መበል 24 ደረጃ ዝሓዛ 16 
ጋንታታት ከኣ፡ ብመሰረት ወዲቑ ዘሎ ዕጫ፡ 
ናይ ክልተ እግሪ ኣውዲቕካ ምሕላፍ (Play-
off) ኣካይደን፡ ዕዉታት ሸሞንተ ናብተን 
ብቐጥታ ዝሓለፋ ክሰግራ እየን፣ ናይ ዙር 16 
ጸወታአን ድማ ከሰላስላ እየን።
  በዚ መሰረት፡ ማን ሲቲ ምስ ሪያል 

ማድሪድ፡ ሰልቲክ ምስ ባየር ሙኒክ፡ ፈይኑርድ 
ምስ ኤሲ ሚላን፡ ስፖርቲንግ ሊዝበን ምስ 
ቦሩስያ ዶርትሞንድ፡ ሞናኮ ምስ በነፊካ፡ ብረስት 
ምስ ፒኤስጂ፡ ክለብ ብሩጋ ምስ ኣታላንታ፡ 
ጁቬንቱስ ምስ ፒኤስቪ፡ ናይ ክልተ እግሪ 
ግጥም ከካይዳ እየን። ቀዳማይ እግሪ፡ 11ን 
12ን ለካቲት፡ ካልኣይ እግሪ ከኣ፡ 18ን 19ን 
ክሰላሰል እዩ።

ፔድሪን ጋቪን ውዕሎም ኣናዊሖምፔድሪን ጋቪን ውዕሎም ኣናዊሖም

ፔድሪ፡ ምስ ፕረዚንደት ክለቦም ክዋን ላፖርታ ዘሎፔድሪ፡ ምስ ፕረዚንደት ክለቦም ክዋን ላፖርታ ዘሎ

ኣከፋፈልቲ ክለብ ባርሴሎና - ፔድሪን 
ጋቪን፡ ኣብ ክራማት 2026 ዘብቅዕ ንዝነበረ 
ውዕሎም፡ ክሳብ 30 ሰነ 2030 ኣናዊሖሞ። 
  ፔድሪ፡ ካብ ወዲ 16 ዓመት ጀሚሩ ሓደ 

ካብ ወሰንቲ ተጻወትቲ እዛ ጋንታ ክኸውን 
ከምዝኽእል፡ ብዘርእዮ ዝነበረ ብቕዓት 
ኣመስኪሩ እዩ። ኣብዚ እዋን ከኣ፡ ኣንድረስ 
ኢኔስታ ዝገደፎ ቦታ ብዝግባእ ሸፊንዎ 
ይርከብ። 
  ኣብዚ ወቕቲ ዛጊት ኣብ ኩሉ ናይ 

ላ’ሊጋ ግጥማት ተሰሊፉ ዘሎ እዚ ወዲ 22 
ዓመት እስጳኛዊ፡ ኣብ 2020-21 እዩ ፋልማይ 
ጸወታኡ ንዓባይ ጋንታ ባርሴሎና ኣካይዱላ። 

ክሳብ ሕጂ ከኣ፡ 175 ጸወታታት በጺሑ ኣሎ፣ 
24 ድማ ኣመዝጊቡ። 
  ወዲ 20 ዓመት ዝኾነ ጋቪ’ውን፡ ሓደ 

ካብቶም ናይዚ እዋን ዝበለጹ ኣከፋፈልቲ 
እዩ። ኣብ 2021ን 2022ን ኣከታቲሎም 
ብሉጻት መንእሰያት (ጎልደን ቦይ) ተጻወትቲ 
ዝተጸውዑ ፔድሪን ጋቪን፡ ነዛ ጋንታ ከምቲ 
ኢኔስታን ዣቪን ዝነበሩሉ ብሉጽ ግዜ 
ክመልስዋ ትጽቢት ይግበር።
  ኣብ ሃገራዊት ጋንታ እስጳኛ ቀዋሚ ቦታ 

ንዘለዎ ፐድሪን ጋቪን፡ መልቀቒ ዋጋኦም ሓደ 
ቢልዮን ዩሮ ለጢፋትሎም ኣላ - ጋንታኦም 
ባርሰሎና።

እንታይከ ይበሃል ኣሎ?እንታይከ ይበሃል ኣሎ?
* ኣሰልጣኒ ኣስቶን ቪላ - ኡናይ ኤምረ፡ ኣጥቃዓይ ኦሌ ዋትኪንስ ኣብዛ ጋንታ ክጸንሕ ከምዝወሰነ 

ገሊጹ።
  ዋትኪኒስ፡ ኣብ ራዳር ኣርሰናል ኣትዩ ምህላዉን ትሓተሉ ምህላዋን ይሕበር። ቪላ፡ ንኣጥቃዓያ ጆን 

ዱራን ናብ ኣል-ነስር ከምዝሰደደት ይፍለጥ። 
* ዓላሚ ቸልሲ ኢንዞ ማረስካ፡ ዝመጽእ ሰኑይ ንዌስት ሃም ዓዲሞም ኣብ ዘካይድዎ ጸወታ፡ ዛጊት 

ንመኖም ሓላዊ ልዳት ከምዘሰልፍ ከምዘይወሰነ ገሊጹ።
  ቀዳማይ ሓላዊ ልዳት ዝኾነ ሮበርቶ ሳንቸዝ፡ ኣብ ዝሓለፈ ግጥማት ዋጋ ዘኽፈላኦም ዓበይቲ 

ጌጋታት ፈጺሙ እዩ። ኣብዚ ወቕቲ፡ ኣብ ፕሪመር ሊግ ናብ ሸቶ ንዝተቐየራ ሓሙሽተ ጌታታት 
ብምፍጻሙ፡ ኣብ ቅድሚት ይስራዕ። 
   ስለዚ ድማ’ዩ ማስረካ፡ ካልኣይ ሓላዊ ልዳት ፊሊፕ ጆርገንሰብ’ውን ክስለፍ ከምዝኽእል ዘአንፈተ።

ሎሚሎሚ
ፕሪመር ሊግፕሪመር ሊግ

ኖቲንግሃም - ብራይተን 3፡30 ድ.ቀኖቲንግሃም - ብራይተን 3፡30 ድ.ቀ
ኒውካስል - ፉልሃም 6፡00 ድ.ቀኒውካስል - ፉልሃም 6፡00 ድ.ቀ
ኤቨርተን - ሌስተር 6፡00 ድ.ቀኤቨርተን - ሌስተር 6፡00 ድ.ቀ

ኢፕስዊች - ሳውዝሃምፕተን 6፡00 ድ.ቀኢፕስዊች - ሳውዝሃምፕተን 6፡00 ድ.ቀ
ቦርንማውዝ - ሊቨርፑል 6፡00 ድ.ቀቦርንማውዝ - ሊቨርፑል 6፡00 ድ.ቀ
ዎልቭስ - ኣስቶን ቪላ 8፡30 ድ.ቀዎልቭስ - ኣስቶን ቪላ 8፡30 ድ.ቀ

ላ’ሊጋላ’ሊጋ
ኣትለቲኮ ማድሪድ - ማዮርካ 8፡30 ድ.ቀኣትለቲኮ ማድሪድ - ማዮርካ 8፡30 ድ.ቀ
እስጳኞል - ሪያል ማድሪድ 11፡00 ድ.ቀእስጳኞል - ሪያል ማድሪድ 11፡00 ድ.ቀ

ጽባሕጽባሕ
ዘዋሪት ዋንጫ ዞባ ማእከልዘዋሪት ዋንጫ ዞባ ማእከል

ኣልታሕሪር - ኩባንያ ህንጻ ሳዋ ኣልታሕሪር - ኩባንያ ህንጻ ሳዋ 
11፡30 ድ.ቀ11፡30 ድ.ቀ

ደንደን - ኩባንያ ህንጻ ሰገን 1፡30 ድ.ቀደንደን - ኩባንያ ህንጻ ሰገን 1፡30 ድ.ቀ
ሱፐር ዲቪዥን ‘ኤ’ሱፐር ዲቪዥን ‘ኤ’

ጎዳይፍ - ኩባንያ ሰምበል 3፡30 ድ.ቀጎዳይፍ - ኩባንያ ሰምበል 3፡30 ድ.ቀ
ፕሪመር ሊግፕሪመር ሊግ

ማን ዩናይትድ - ክሪስታል ፓላስ ማን ዩናይትድ - ክሪስታል ፓላስ 
5፡00 ድ.ቀ5፡00 ድ.ቀ

ብረንትፎርድ - ቶተንሃም 5፡00 ድ.ቀብረንትፎርድ - ቶተንሃም 5፡00 ድ.ቀ
ኣርሰናል - ማን ሲቲ ኣርሰናል - ማን ሲቲ 

ላ’ሊጋላ’ሊጋ
ባርሴሎና - ኣላቨስ ባርሴሎና - ኣላቨስ 

ሰሪ’ኣሰሪ’ኣ
ኤሲ ሚላን - ኢንተር ሚላን 8፡00 ድ.ቀኤሲ ሚላን - ኢንተር ሚላን 8፡00 ድ.ቀ

ሮማ - ናፖሊ 10፡45 ድ.ቀሮማ - ናፖሊ 10፡45 ድ.ቀ

መደብ ጸወታመደብ ጸወታ



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ኣፍዓበት ቁ.209፡ፊት ሆስፒታል ዕዳጋ ሓሙስ 125154

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ገነት 1/02/2025

abur Printing Services

1 ለካቲት 2025 - ገጽ 12መበል 34 ዓመት ቁ.132

ዜና ወጻኢዜና ወጻኢዜና ወጻኢዜና ወጻኢ
ተስፋኣለም የማነተስፋኣለም የማነ

ትራምፕ፡ ነበርቲ ቓዛ ናብ ግብጽን ዮርዳኖስን ክግዕዙ ምዃኖም ደጊሙ ኣፍሊጡ
ፕረዚደንት ኣመሪካ ዶናልድ ትራምፕ፡ 

ግብጺን ዮርዳኖስን ነቶም ኣብ ወሽመጥ ቓዛ 
ዝከላበቱ ዘለዉ ሚልዮናት ፍልስጤማውያን 
ክቕበላ ምዃነን ትማሊ ዓርቢ ደጊሙ ገሊጹ።
እቲ ፕረዚደንት ከምዚ ዝበለ መግለጺ 

ደጊሙ ዝህብ ዘሎ፡ ክልተአን ሃገራት ነቲ 
ኣቐዲሙ ዘቕረበለን ተመሳሳሊ ሓሳብ ብትሪ 
ድሕሪ ምንጻገን ድሕሪ ሓደ መዓልቲ እዩ።
ፕረዚደንት ግብጺ ዓብደልፋታሕ ኣል-

ሲሲን መራሒ ዮርዳኖስ ዳግማዊ ንጉስ 
ዓብዱላህን ዝሓለፈ ሓሙስ ኣብ ዝሃቡዎ 
መግለጺ፡ ነቲ ነበርቲ ቓዛ ብሓይሊ 
ተጋሒጦም ናብ ጐረባብቲ ሃገራት 
ዓረብ ክግዕዙ ዝሕሰብ ዘሎ መደብ ብትሪ 

ከምዝዅንኑዎ ኣፍሊጦም ነይሮም።
እዚ ይዅን’ምበር፡ ዶናልድ ትራምፕ 

ኣብ ቤት-ጽሕፈቱ ንጋዜጠኛታት ኣብ 
ዝሃቦ ሓበሬታ፡ “ንሕና (ኣመሪካ) ንግብጺን 
ዮርዳኖስን ብዙሕ ሓገዛት ኢና ንገብረለን 
ዘለና። ስለዚ፡ ንሳተን ከኣ ነቲ ንደልዮ ዘለና 
መደብ ከተግብርኦ እየን፣ ንነበርቲ ቓዛ 
ተቐቢለን ኣብ መሬተን ከስፍራኦም እየን” 
ብምባል፡ ንመግለጺ ክልተኦም መራሕቲ 
ሃገራት ዓረብ ዝጻረር መግለጺ ሂቡ።
ትራምፕ፡ ንፍስጤማውያን ነበርቲ ቓዛ 

ግሒጥካ ናብ ግብጺ፡ ዮርዳኖስን ካልኦት 
ሃገራት ዓረብን ናይ ምግዓዝ ሓሳብ፡ ዝሓለፈ 
ሰሙን’ዩ ንፈለማ ግዜ በጨቕ ኣቢሉዎ። 

ብድሕሪ’ዚ ምስ ንጉስ ዮርዳኖስ 
ብምርኻብ፡ ነቶም ናብ ዮርዳኖስን ካልኦት 
ሃገራትን ዝግዕዙ ልዕሊ ሓደ ሚልዮን 
ፍልስጤማውያን ዘዕቍቡ ኣባይቲ ኣብ 
ምህናጽ ዘተኰረ ዝርርብ ከምዘካየደ ሓቢሩ። 
ትራምፕ ብዝሃቦ ሓበሬታ 

መሰረት፡ ግብጺ፡ ዮርዳኖስን 
ካልኦት ሃገራት ዓረብን 
ብውሕዱ 1.5 ሚልዮን 
ፍልስጤማውያን ነበርቲ ቓዛ 
ተቐቢለን ከዕቁባ’ዩ ድሌቱ። 
እተን ሃገራት ክንድዚኦም 

ዝኣኽሉ ፍልስጤማውያን 
ክቕበላ እንተኽኢለን፡ ኣብ 

ማእከላይ ምብራቕ ሰላምን ርግኣትን ክሰፍን 
ከምዝኽእል ድማ ይገልጽ።
እስራኤል ብባርኾት ኣመሪካ ተሓጊዛ ኣብ 

ወሽመጥ ቓዛ እትኽተሎ ዘላ ናይ ዕንወትን 
ጭቆናን ፖሊሲ፡ ንፍልስጤማውያን 

ብዘየባትኽ ጸበባታት ዓቕሎም ኣጽቢብካ 
ከምዝስደዱ ንምግባር ዝዓለመ ምዃኑ’ዮም 
ተንተንቲ ኵነታት ማእከላይ ምብራቕ 
ዝሕብሩ።
ብኻልእ ወገን፡ ምምሕዳር ጆ ባይደን 

ኮንዶም ናብ ወሽመጥ ቓዛ ብብዝሒ 
ንምዝርጋሕ 50 ሚልዮን ዶላር ወጻኢታት 
ከምዝገበረ፡ ዶናልድ ትራምፕ ወቒሱ።
እንተዀነ፡ ሓቅነት ናይቲ ትራምፕ ዝሃቦ 

ሓበሬታ ንሓያለ ማዕከናት ዜና ኣመሪካን 
ዓለምን ኣጠራጢሩወን ከምዘሎ፡ እቲ ኣብ 
መርበብ ሓበሬታ ሲ.ኤን.ኤን ዝተዘርግሐ 
ዜና ኣረዲኡ።

ኣብ ዩጋንዳ ሕማም ኢቦላ ተኸሲቱ
ኣብ ካምፓላ - ርእሰ-ከተማ ዩጋንዳ ሕማም 

ኢቦላ ከምዝኣተወ፡ ሰብ-መዚ ጥዕና’ታ ሃገር 
ሓቢሮም።
እቶም ሰብ-መዚ ዝሓለፈ ሓሙስ ኣብ ዝሃቡዎ 

ሓበሬታ፡ ሓደ ወዲ 32 ዓመት መንእሰይ በቲ 
ልዑል ናይ ምልባዕ ባህሪ ከምዘለዎ ዝገለጹዎ 
ዓይነት ኢቦላ ተለኺፉ ከምእተረኽበ ገሊጾም።
ብመሰረት ሓበሬታ እቶም ሰብ-መዚ ጥዕና፡ 

እቲ ኣብ ሆስፒታል ተዓቚቡ ዝርከብ ልኹፍ 
ድሕሪ ዝተገብረሉ ሕክምናዊ መርመራ፡ በቲ 
‘Sudan Ebola Virus Disease’ ዝተባህለ 
ሓደገኛ ዓይነት ኢቦላ ተለኺፉ ከምዝጸንሐ 
ተረጋጊጹ።
እቲ ሕማም ከየስፋሕፍሐ እንከሎ ብኣግኡ 

ንምግታእ ድማ፡ ምስቲ ልኹፍ ምትንኻፋት 
ነይሩዎም ዝተባህሉ 30 ሓካይም ዝርከቡዎም 
44 ሰባት ንምርካብ ጻዕሪታት ይግበር ኣሎ።
እንተዀነ፡ ከተማ ካምፓላ፡ ንዩጋንዳ ምስ 

ደቡብ ሱዳን፡ ደ.ሪ.ኮንጎን ሩዋንዳን እተራኽብ 
ዝዓበየት ናይ መጐዓዝያ መነሃርያ ብምዃና፡ 
ሓያለ ካብ’ቶም ዝድለዩ ዘለዉ ሰባት 
ንምርካቦም ኣጸጋሚ ኰይኑ ከምዘሎ’ዩ ዝሕበር 
ዘሎ።
ዩጋንዳ፡ ኣብ 2022 እውን መልከፍቲ 

ናይ’ዚ ዝተጠቕሰ ዓይነት ኢቦላ ኣጋጢሙዋ 
ከምዝነበረ፡ ድሕሪ ናይ ኣርባዕተ ወርሒ 
ምርብራብ ግን ክትቆጻጸሮ ከምዝኸኣለት፡ ናይ 
ሽዑ ጸብጻባት ይጠቕሱ።

ብቀልቀል፡ ሽንቲ፡ ምራቕ 
ኣፍ፡ ጸረርታ ኣፍንጫ፡ 
ደምን ካልእ ፈሳሲ ኣካላትን 
ኣቢሉ ካብ ሰብ ናብ ሰብ 
ከምዝመሓላለፍ ዝንገረሉ 
ኢቦላ፡ ኣብ ሞት ናይ ምብጻሕ 
ተኽእሎኡ ካብ 25% ክሳብ 
90% ከምዝበጽሕ፡ ሰብ-መዚ 
ውድብ ጥዕና ዓለም የረድኡ።

ኣመሪካ፡ ንዘይሕጋውያን ስደተኛታት ኣብ 
‘ጓንታናሞ’ ክትዳጕን ወሲና

ምምሕዳር ዶናልድ ትራምፕ፡ ነቶም 
ኣብታ ሃገር ዝርከቡ ሕጋዊ ሰነድ 
ዘይብሎም ስደተኛታት፡ እናገፈፈ ኣብቲ 
ኣብ ኲባ ዝርከብ ወተሃደራዊ መዳጐኒ 
መዓስከር ‘ጓንታናሞ በይ’ ክዳጕኖም 
መዲቡ ምህላዉ ኣፍሊጡ።
እቲ ፕረዚደንት ኣብዚ ሰሙን’ዚ ኣብ 

ዝሃቦ ሓበሬታ፡ “ገለ ካብ’ዞም ናብ ሃገርና 
ኣትዮም ዘለዉ ዘይሕጋውያን ስደተኛታት 
ኣዝዮም ሓደገኛታት ስለዝዀኑ፡ ዋላ ነተን 
ዝቕበላኦም ሃገራት ክንኣምነን ኣይንኽእልን 
ኢና - ተመሊሶም ክኣትዉና ይኽእሉ 

መዓርፎ-ነፈርቲ ዱባይ፡ 92 ሚልዮን 
ገያሾ ኣአንጊዱ

ኣህጉራዊ መዕርፎ-ነፈርቲ ዱባይ፡ 
ኣብ 2024 ልዕሊ 92 ሚልዮን ገያሾ 
ብምእንጋዱ፡ ኣብ ዓለም እቲ ዝለዓለ 
ቁጽሪ ገያሾ ዝተራእየሉ ተባሂሉ ይግለጽ 
ኣሎ።
ኣብ ዝሓለፈ ዓመት፡ 92.3 ሚልዮን 

ገያሾ በቲ ኣህጉራዊ መዓርፎ-ነፈርቲ 
ከምዝሓለፉ ዝጠቐሰ መራሒ ዱባይ ሸኽ 
መሓመድ ቢን ራሽድ ኣል-መኽቱም፡ 
እዚ ቁጽሪ’ዚ ቅድሚ ሕጂ ኣብ 
ታሪኽ እቲ መዓርፎ-ነፈርቲ ተመዝጊቡ 
ከምዘይፈልጥ ኣረዲኡ።
ብ መ ሰ ረ ት 

ጸብጻባት ዱባይ፡ ኣብ 
2018 እቲ ኣህጉራዊ 
መዓርፎ-ነፈርቲ 
89.1 ሚልዮን 
ገያሾ ከአንግድ 
ብምኽኣሉ፡ እቲ 
ዝለዓለ ቁጽሪ 
ተባሂሉ’ዩ ተመዝጊቡ 
ጸኒሑ።

እዮም። ስለዚ፡ ምስ ሰጐግናዮም እንደገና 
ዝምለሱና እንተዀይኖም፡ ብኣጋኡ ገፊጥካ 
ኣብ መዓስከራት ምድጓኖም ይሓይሽ” 
ክብል ተዛሪቡ።
ንሱ ወሲኹ፡ “መብዛሕትኦም ሰባት፡ 

ብዝፍጽሙዎም ከበድቲ ገበናት ንድሕነት 
ህዝቢ ኣመሪካ ኣስጋእቲ ዝዀኑ - ክሳብ 
30,000 ዘይሕጋውያን ስደተኛታት ክሕዝ 
ዝኽእል ሸላታት ኣብ ቤት-ማእሰርቲ 
ጓንታናሞ ከምዘሎ ኣይፈልጡን እዮም” 
ኢሉ።
ኣብ መወዳእታ ድማ፡ እቲ ንዘይሕጋውያን 

ስደተኛታት ኣብ 
ጓንታናሞ ናይ ምድጓን 
መደብ ተግባራዊ ምስ 
ኰነ፡ ኣመሪካ ንዅሉ 
ብወ ጻ እተኛታት 
ዝፍጸም ገበናት 
ሓንሳብን ንሓዋሩን 
ንምጥፋእ ሓንቲ 
ስጕምቲ ጥራሕ 
ክተርፋ ምዃኑ 

ኣገንዚቡ።
ትራምፕ ነዚ ዝገልጽ ዘሎ፡ ሃገራት 

ደቡብ ኣመሪካ ነቲ ካብ ኣመሪካ ተጠሪዞም 
ብነፈርቲ ዝመጽኡወን ዘለዉ ስደተኛታት 
ንምቕባል ድሌት ኣብ ዘየርእያሉ ዘለዋ 
እዋን’ዩ።
ካብ 1903 ኣትሒዙ መደበር ሓይሊ 

ባሕሪ ኣመሪካ ኰይኑ ከገልግል ዝጸንሐ 
ጓንታናሞ በይ፡ ኣብ 2002 ናብ መዳጐኒ 
ጥርጡራት ግብረ-ሽበራ ከምእተለወጠ 
ጸብጻባት ይሕብሩ። 
እቲ ገና 15 ጥርጡራት ግብረ-ሽበራ 

ተዳጒኖምሉ ከምዘለዉ ዝንገረሉ ጽኑዕ 
መዳጐኒ መዓስከር፡ ኣብ ልዕሊ እሱራት 
ብዙሕን ዘስካሕክሕን ኢሰብኣዊ ተግባራት 
ዝፍጸመሉ ቤት-ማእሰርቲ እናተባህለ 
ብማሕበረ-ሰብ ዓለም ከይተረፈ ክውቀስ 
ምጽንሑ ይፍለጥ።
ምምሕዳር ትራምፕ፡ ኣብ ኣመሪካ 

ብውሕዱ 11 ሚልዮን ዘይሕጋውያን 
ዝብሎም ስደተኛታት ከምዘለዉ’ዩ 
ዝሕብር።

ዲ.ሪ.ኮንጎ - ኣማኢት ኤውሮጳውያን ወተሃደራት ኢዶም ሂቦም
ኣብ ደሞክራስያዊት ሪፓብሊክ ኮንጎ፡ 

ብሰራዊት መንግስቲ ተዓሲቦም ኣንጻር ‘ኤም-
23’ ዝተባህሉ ዕጡቓት ተቓወምቲ ክዋግኡ 
ዝጸንሑ ኣስታት 300 ዜጋታት ሮማንያ 
ዝኾኑ ወተሃደራት ኢዶም ከምዝሃቡ 
ተገሊጹ።  
እቶም ኣብ ዞባ ሰሜን ኪቩ ኣብ ጐድኒ 

ሰራዊት መንግስቲ ኮንጎ ተሰሊፎም ክዋግኡ 
ኣጸንሑ ዕሱባት ናብ ዓቃብ-ሰላም ሰራዊት 
ሕቡራት ሃገራት ኢዶም ድሕሪ ምሃብ፡ 
ብሩዋንዳ ኣቢሎም ናብ ሃገሮም ክምለሱ 
ዕድል ተዋሂቡዎም ከምዘሎ ተሓቢሩ።
ንሳቶም፡ ዕጡቓት ተቓወምቲ ‘ኤም-23’ 

ኣብዚ ሰሙን’ዚ ነታ ኣስታት 2 ሚልዮን 
ነበርቲ ዘለዉዋ ስትራተጂያዊት ምብራቓዊት 
ከተማ ጎማ ድሕሪ ምቁጽጻሮም እዮም 
ኢዶም ክህቡ ተገዲዶም።  
ቢቢሲ ንወተሃደራውያን ሰብ-መዚ ኮንጎ 

ብምጥቃስ ኣብ ዝዘርግሖ ሓበሬታ ድማ፡ 
ኣብቲ ኲናት ዝዋግኡ ዘለዉ ወተሃደራት 
ዲ.ሪ.ኮንጎ ወርሓዊ ደሞዞም ከባቢ 100 
ዶላር እንከሎ፡ እቶም ዝተዓስቡ ሮማናውያን 
ግና ወርሓዊ ክሳብ 5 ሽሕ ዶላር ክኽፈሉ 

ከምዝጸንሑ ኣረዲኡ።
ኣፈኛ ሚኒስትሪ ጉዳያት ወጻኢ ሮማንያ 

ንቢቢሲ ኣብ ዝሃቦ ሓበሬታ ከኣ፡ ሮማንያ 
ምስ ሩዋንዳ ድሕሪ ዘካየደቶ ዝተሓላለኸ 
ዝርርባት፡ ዕጡቓት ተቓወምቲ ኮንጎ (ኤም-
23) ነቶም ኣብ መዓስከር ዓቃብ-ሰላም 
ሰራዊት ሕቡራት ሃገራት ዝተዓቝቡ 
ዜጋታታ ናብ ሩዋንዳ ንምስጋር ናጻ መስመር 
ክኸፍቱሎም ከምእተሰማምዑ ገሊጹ።
እንተዀነ፡ ክንደይ ዝኣኽሉ ሮማናውያን 

ዕሱባት ኣብቲ ውግእ ከምእተቐትሉን 
ከምዝቘሰሉን ዝገልጽ ሓበሬታ ብዝዀነ 
ወገን ኣይተዋህበን ዘሎ።
እዚ ከምዚ 

ኢሉ እንከሎ፡ 
ንከተማ ጎማ 
ዝ ተ ቘ ጻ ጸ ሩ 
ዕ ጡ ቓ ት 
ተ ቓ ወ ም ቲ 
ኮንጎ ናብ 
ኪንሻሳ - ርእሰ-
ከተማ’ታ ሃገር 
ከምዝምርሹ 

ኣፍሊጦም።
መራሒ ናይ’ቶም ዕጡቓት ኮርኔለ ናንጋ 

ኣብ ዝሃቦ ሓበሬታ፡ ነታ ኣብ ምብራቕ ኮንጎ 
ዝዓበየት ከተማ ጎማ ድሕሪ ምቁጽጻሮም 
ፍናኖም በሪኹ ከምዘሎ ድሕሪ ምግላጽ፡ 
ሕጂ’ውን ክሳብ ኪንሻስ ዝኣትዉ 
መጥቃዕቲታቶም ከሐይሉዎ ምዃኖም 
ኣጠንቂቑ።
መንግስቲ ኮንጎ፡ እቶም ንዓሌት ቱትሲ 

ከምዝውክሉ ዝንገረሎም ዕጡቓት ብሩዋንዳ 
ከምዝድገፉ ክኸስስ እንከሎ፡ ሩዋንዳ ግን 
ኩሉ ግዜ እያ ነቲ ክሲ ትነጽጎ።

መራሕቲ ዱባይ፡ ነቲ ኣብ ኣህጉራዊ 
መዓርፎ-ነፈርቲ ዱባይ ዝርአ ዘሎ 
ጻዕቂ ተጐዓዝቲ ንምቅላል፡ ብኣስታት 
35 ቢልዮን ዶላር ወጻኢታት ካልኣይ 
መዓርፎ-ነፈርቲ ይሃንጹ ከምዘለዉ እዮም 
ዝሕብሩ። 
እቲ ሓድሽ መዓርፎ-ነፈርቲ፡ ጐድኒ 

ንጐድኒ ዝኸይድ ሓሙሽተ መሐንበቢ 
ነፈርቲ (runways)፡ ከምኡ ድማ ነፈርቲ 
ዝዕሸጋሉ፡ ገያሾ ዘሳፍራሉን ዘውርዳሉን 
400 በሪታት ከጠቓልል ምዃኑ ድማ፡ 
እቶም መራሕቲ ወሲኾም ይገልጹ።

